
Banne-la zotte ¢ne vétement pou zotte, ¢t zotte, zotte ¢ne vétement

pou banne-la
(2:188)

ABREVIATIONS

Bann abréviations suivants inn utilisé entre parenthéses. Bann lecteurs

bisin récite bann salutations-la au complet :

saw sal-lAllah u ‘alaihi wa sallam, Ki veut dire ‘que la paix et les
bénédictions d’Allah soient sur lui’, inn écrire aprés le nom du Saint

Prophéte Muhammad (saw).

as alaihis salam, ki veut dire ‘que la paix Soit sur lui’, inn écrire apres

nom de bann Prophetes apart le Saint Prophéte Mohammad (saw).

ra radi-Allah u ‘anhu / ‘anha / ‘anhum, ki veut dire ‘Qu’Allah soit
content de lui / d’elle / de zot’, inn écrire apres nom de bann Compagnons

du Saint Prophéte Muhammad (saw) ou du Messie Promis (as).

rh rahimahullahu Ta’ala, ki veut dire ‘ki Allah avoye So
Miséricorde lor 1i’, inn écrire apres nom de bann Musulmans pieux
décédés, ki pas ti bann Compagnons du Saint Prophéte Mohammad (saw)

ou du Messie Promis (as).

aba  ayyadahullahu ta’ala bi nasrihil ‘aziz, ki veut dire ‘ki Allah
soutenir li avec So Aide Puissant’, inn écrire apres nom du Calife actuel

du Messie Promis (as)



Ahmadi

Ahmadiyyat

Bai‘at

Baraat

Bid‘at

Hadith

Hazrat

Haqg Mehr

Huzoor

Islam
Istighfar
Jalsa Salana

Jama“at

Khalifah

GLOSSAIRE

Ene adepte de Hazrat Mirza Ghulam Ahmad, le

Messie Promis (as)

Secte Musulmane ki croire ki Hazrat Mirza
Ghulam Ahmad (as) li-meme le Messie Promis et
le Mahdi ki bann Musulmans pe atann

Promesse d’initiation aux mains d’enn Prophéte
ou de so Successeur

Terme collectif ki refere au cortege du marié

Innovation indésirable dans bann croyances et
pratiques religieux
Dire du Saint Prophéte Muhammad (saw

Sa Sainteté

Dot ki le marié donne a so épouse

Votre Honneur/ Votre Sainteté, Son Honneur / Sa
Sainteté

Paix et soumission

Demander pardon a Allah ; se repentir

Congres/ rassemblement annuel

Communauté, organisation

Calife, Successeur, Représentant



Khilafat Systeme de Califat établi par bann Successeurs

d’enn Prophete

Khalifatul-Masih ~ Successeur du Messie Promis (as)

Khula Divorce initié par enn madame

Mehndi Cérémonie du henné organisé par la famille de la
mariée

Nikah Contrat du mariage

Qadha Conseil judiciaire de la Communauté Musulmane
Ahmadiyya

Qaul-e-Sadid Enn parole franc, étre honnéte

Rehmi Relations de sang, liens de parenté

Rishta Nata (Département de) mariage/proposition de mariage
Ronag Célébration

Sunnah Pratiques du Saint Prophete (saw)

Taqwa La droiture, I’amour pou Allah

Tarbiyat Education morale

Walimah Réception organisé par la famille du marié apres

mariage
1l

Garments for each other, c¢’est ene collection de bane extraits bane sermons et
discours adresser & bane Lajna par Hazrat Khalifatul-Masih V(aba) lor theme
mariage et lor fagon pou vive en harmonie avec nou conjoint et nou belle-
famille.

Alhamdulillah, nou pe présente traduction créole sa liv la ki fine fer par
Département Tarbiyat National et publier par Département Isha’at National.
Ene parmi bane travail Département Tarbiyat, c’est pou organise bane
Workshop lor mariage (Guidelines for Office Bearers, page 17 No. 3) et ainsi
fer 1’éducation de bane membres lor responsabilités ene madame en tant ki
épouse.

Nou gagne tou bane guidelines ladan a partir 1’étape kot pe fer arrangement pou
ene Rishta, lor bane rituels mariage et aussi lor bane solutions de bane conflits
ki nu kapav fer face dan nou lavie conjugale. C’est bane conseils baser lor bane
enseignements islamiques pou fer nou attene tranquillité et la paix dan nou
foyer. C’est ene guide complet pou progresser dan nou parcours spirituel a
travers nou relation avec nou bane proches.

Nou fer Duah ki Allah Ta’Ala accorde nou la sagesse et la compréhension afin
ki nou bane proches considere nou couma ene source de fraicheur pou zot lizié
et bane future génération rappelle nou couma bane leaders de bane Muttaqis -
bane vertueux, Insha’Allah.

Nushreen Jamal Ahmad
National Sadr Lajna
22 novembre 2023



INTRODUCTION

Islam finn met beaucoup I’emphase lor caractére sacré¢ du mariage. Au moment
du mariage, mari et femme prend enn engagement solide devant Allah ki zot
pou rentre dans sa relation-la avec amour et obéissance envers Li, et ki zot pou
faire de zot mieux pou protége et nourri sa I’amour et obéissance-la. Le Saint

Prophete (saw) inn dire :

« Quand enn dimoune marié, li finn accompli la moitié de so la foi. »*

En tant que Musulmans, nou ena beaucoup de chance pou gagne bann conseils
aussi clairs dans le Saint Coran et dans I’exemple parfait et merveilleux du Saint
Prophéete (saw) concernant nou bann responsabilités et nou conduite au sein du
mariage. En tant que Ahmadis, nou particulierement bénis et chanceux ki
I’Tmam des Derniers temps, Hazrat Mirza Ghulam Ahmad (as) de Qadian et so
Khulafa, finn faire revivre sa bann enseignements-la de maniere a seki nou
kapav comprend et intégrer zot dans nou la vie de tous les jours. C’est donc
avec grand plaisir qui mo présente zot sa livre-la, qui enn collection
soigneusement choisi de bann extraits, sermons et enn discours, Ki nou Imam
bien-aimé, Hazrat Khalifatul-Masih V (aba) ti adressé a bann Lajnas lor le
théme du mariage et couma pou vivre en harmonie avec nou conjoint et nou
belle-famille, afin ki nou kapav expérience la paix et la sécurité ki finn promet

nou a travers le Khilafat.

Ou pou trouver ki sa livre-la inn divisé en plusieurs topics pou facilite acces a
bann probléemes qui kapav concerne nou. Ki Allah béni sa travail-la, accompli

avec zele par bann ki finn compile sa livre-la, notamment Secrétaire National

1 Jami‘at Tirmidhi



de Tarbiyat, Dr. Aziza Rahman et so I’équipe : Sadia Rahman, Mubarika Sadiq,
Mujdah Sadig, Zeenat Dar, Saliha Dar, Ayesha Maham, Atiga Mateen, Sadiga
Malik, Qudsia Lone, Sarah Ammar, Aysha Rahman, Shazia Sohail, Mariam
Rahman, Bushra Salam Bajwa, Dr. Amtul R. Ahmad et Sadiga Mian.

C’est mo humble désir ki sa selection de bann instructions, sagesse et conseils
de nou bien-aimé Huzoor (aba) - Ia permet a nou tous pou trouve sa la paix et
la joie ki chaque madame ena tant désir pou trouver dans so mariage et dans so
la case. Ki nou tout le temps rappel pou débute nou relation avec la priére,
Taqwa (I’amour d’Allah et la crainte pou perdi So I’amour), la sincérité et
I’honnéteté, et avec patience et pardon afin ki nou kapav vinn enn véritable
source de paix et de tranquillité pou nou conjoint et bann membres de nou
famille et pou ki nou kapav vinn bann héritiers de la Grace d’Allah pareil couma

le Saint Coran finn décrire :

« Et enn parmi So bann Signes li ¢a, ki Li finn créé bann conjoints pou zot dépi
zot propre I’espéce-méme, pou ki zot gagne tranquilité 1’esprit are bann-la ; et
Li finn mette entre zot I’amour et tendresse. En vérité, dans ¢a, ena bann Signes

pou enn pép ki réfléchi. »?

Saliha Malik
Sadr Lajna Ima’illah, USA
Janvier 2017

2 Le Saint Coran, 30 : 22
VI



CHAPITRE 1

RECHERCHE D’ENN PARTENAIRE COMPATIBLE

QUESTIONS GENERAL LOR MARIAGE

MARIAGE DE BANN VEUVES

CRITERES POU RODE ENN PARTENAIRE COMPATIBLE

(Extrait du sermon du vendredi 24 décembre 2004)

« Et arrange mariage bann veuves ki parmi zot ; et sa bann parmi zot
esclaves, hommes et femmes ki ena bonne conduite. Si bann-la pauvre,
Allah pou accorde zot bann moyens par So grace. Et Allah Li montré

grand générosité, Li Conne-Tout. »*

De nos jours, nou pé faire face a beaucoup problémes concernant le
mariage ; tous les jours ena bann lettres a ce sujet. Zot vinn depi bann tifi
et depi bane madames Ki préoccupées par mariages de zot enfants. Bann
tifi et bann garcons ki financierement défavorisés ena zot propres
problemes. Bann veuves ena zot propres problémes. Certains encore en
age de mariage ; certains envi remarier pou la sécurité, mais zot
confrontés a bann problemes. Toutefois, certains pas remarier méme si

zot ena le désir pou faire li, par peur de bann critiques de la société.

3 Le Saint Coran, 24 : 33



Chaqgue groupe ena zot propre problemes. Mo ti envi cause lor mariage
de bann veuves dans certains pays de I’Est. Dans sa bann sociétés-Ia,
mariage d’enn veuve li considéré inacceptable, voire méme enn péche.
Par conséquent, bann ki ena désir pou remarier, zot pas kapav remarier
méme si zot gagne enn demande en mariage ki correct parski, couma mo
finn mentionner plus tét, zot proches considerent sa couma enn grand
péché. Bann dimounes tellement cause mal lor sa bann madames-la ki sa
pousse zot vers la dépression et zot perdi I’intérét et la joie de vivre.
L’ironie ici ¢’est ki en Europe, sa bann familles-1a adopter enn attitude
libérale dans bann lezot zafaires, méme bann zaffaires ki pas autorisés en
Islam, mais en seki concerne mariage de bann veuves ki en fait enn
commandement d’Allah le Tout-Puissant, zot laisse zot diriger par zot

fausse sens de ’honneur.
Allah le Tout-Puissant dire dans le Saint Coran :

« Et arrange mariage bann veuves ki parmi zot ; et sa bann parmi zot
esclaves, hommes et femmes ki ena bonne conduite. Si bann-la pauvre,
Allah pou accorde zot bann moyens par So grace. Et Allah Li montré

grand générosité, Li Conne-Tout. »*

C’est enn commandement d’Allah le Tout-Puissant ki zot tous bisin
adopter. Allah le Tout-Puissant déclarer clairement ki si zot souhaite

répand la droiture dans la société, alors essaye arrange mariages pour

* Ibid



bann veuves. Allah le Tout-Puissant inclure dans sa commandement-la
bann esclaves et bann servantes respectables de sa 1’époque-1a, pou évite
répann bann maux dans la société. Bann pauvres aussi faudrer pas ki zot
désespérer. C’est enn commandement concernant le mariage. De nos
jours, nou pena bann esclaves, cependant, dans beaucoup pays pauvres,
ena dimounes Ki pena le moyen pou marier. La Jama‘at et certaines
personnes apporte zot aide concernant sa. Donc, Allah le Tout-Puissant
dire ki faudrer pas penser ki zot pas kapav marier akoz de zot pauvreteé.
Si enn missier pas travaille, li au chémage ou pena aukene moyen pou
gagne I’argent, la-aussi bizin arrange so mariage et Jama‘at ena enn
systeme pou apporte 1’aide nécessaire a sa bann dimounes-la. Donc, en
général, sauf dans certains cas, quand zot finn recevoir sa aide-1a, zot
réaliser ki maintenant ki zot finn marié et ena enn famille pou nourri, zot
bizin essaye trouve enn travail, enn business ou enn emploi. Zot ena plus
tendance alle rode enn travail sous pression de zot madames. Ena
beaucoup exemples kot situation de bann dimoune pauvres finn améliorer

apres le mariage.

Alors Allah le Tout-Puissant dire ki c'est So travail, Li Celui Ki Conne-
Tout. Li conner ki I’avenir réserver pou chaque dimoune. Donc, la société
bizin concentrer lor faire zefforts pou arrange mariages de bann veuves
et bann pauvres. De sa fagon-1a, la société pou reste protégé de nombreux
vices. Ena beaucoup veuves ki envi remarier et ki ena bann difficultés

financiers ou lezot problémes. Apreés ki zot finn perdi zot missier, zot



faire face a bann difficultés dans la société et zot envi gagne la paix et
protection plutét ki supporte sa bann problémes-la. Donc, Allah le Tout-
Puissant inn donne I’ordre pou arrange mariages de bann veuves pour

résoudre zot problemes et pou protege la société.

C’est donc enn commandement d’Allah le Tout-Puissant, mais couma
mo finn mentionné, ena certains dimounes dans la société qui pas
d’accord avec sa. Zot oppose sa commandement-la meme si zot pe vivre
dans enn société islamique et enn société Musulmane Ahmadi. Chaque
Musulman Ahmadi bisin rappelle ki faudrer pas ki bann coutumes
erronées, ki vinn depi bann Musulmans non-Ahmadis et lezot religions,

prend racine dans nou société. Nou bisin débarrasse nou de sa.

Allah le Tout-Puissant finn permet a bann veuves pou prend zot-méme la
décision concernant le mariage, enn fois ki zot termine période d’attente
de quatre mois et dix jours apres la mort de zot missier. Zot pas bizin ki
lezot prend sa décision-la pou zot, ni zot bizin permission de zot bann
aineés. Seule condition c’est ki le mariage bizin faire dans enn maniére
acceptable et tant ki la société au courant de sa mariage-la, pena aukéne

mal la-dans.

Donc, finn donne a bann veuves le droit et la permission pou prend bann
décisions concernant zot I’avenir. Li conseillé a I’entourage pou pas creer
bann difficultés pou bann-la sans enn bon raison ou akoz de zot propres

relations. Si pe faire sa bann mariages-la dans enn fagon convenable et



licite, alors Allah le Tout-Puissant finn accorde zot la permission pou sa.

Li pas enn péché pou zot dans sa cas-la.

Bann ainés ou lezot membres de la famille faudrer pas créer bann
difficultés ou décourage bann-la pou remarier, en disant ki ¢’est pas enn
bon demande en mariage pou zot, ou ki faudrer pas faire ¢a, ou ki c’est
pas enn zaffaire correcte, etc. Veuve-la ena droit décide pou li-méme.
C’est pas ou responsabilité. Allah Conner ki ena dans ou le cceur. Si ou
ena enn raison valable pou empéche enn mariage, alors dire li
honnétement, mais lerla retire ou et laisse li-méme prend décision. Allah
le Tout-Puissant conner ki ena dans ou le cceur et Li conne ou vrai
I’intention et ou pas pou bisin répond pou sa. Si ou I’intention bon, ou

pou gagne so récompense.
Lor sa sujet-1a, Allah dire :

« Et bann d’entre zot ki mort et ki laisse derriere zot zot bann madames,
sa bann madames-Ila par rapport a zot-méme bizin attann enn délai quatre
mois et dix jours. Et quand bann-la arrive la fin zot délai ki finn prescrire,
péna aukene blame lor zot & bann ki responsabes ! dans tout saki bann
veuves-la faire dans enn fagcon convénabe concernant zot-méme. Et Allah

Li Bien-Conscient saki zot faire. »°

Le Messie Promis (as) inn dire :

5 Le Saint Coran, 2 : 235



« Commandement mariage pou enn veuve li pareil couma celui d’enn
dimoune ki pas encore marier. Certains peuples considéerent mariage
d’enn veuve comme déshonorable et sa mauvais coutume-la finn répand.
C’est pour cela ki Allah inn donne enn commandement concernant
mariage de bann veuves. Toutefois, cela pas veut dire ki chaque veuve
bisin remarier. Li appliquer seulement pou bann ki apte pou remarier ou
bann ki ena enn nécessité pou remarier. Certaines madames vinn veuves
a enn age avanceée ; ena lezot ki pas kapav marier en raison de certaines
circonstances tel ki enn maladie. Ou ki li ena assez zenfants et ki li ti
partage enn si bon relation dans so mariage ki so le cceur pas pou permet
li pou prend enn l’autre missier. Dans sa bann Situations-1a, li pas
nécessaire pou oblige enn veuve pou remarier ; cependant, bisin
abandonne sa mauvaise coutume ki force enn veuve pou reste tout seule

pour le reste de so la vie. »°

Le Saint Prophéte (saw) inn explique bann droits d’enn veuve comme

suit :

Inn rapporter par Ibn-e-Abbas (ra) que le Saint Prophéte (saw) inn dire :
« Concernant le mariage, enn veuve ena plus droit ki so Wali (tuteur) pou
prend enn décision. Toutefois, enn Wali pou prend permission d’enn tifi

célibataire, et so silence pou considéré couma so consentement. »’

6 Mirza Ghulam Ahmad, Malfoozat, Vol. 5, p. 320
7 Sunan lbn Majah, Chapitre 11, Hadith 1870



Li donc clair ki bann veuves zot droit supeérieur, car dans le cas de bann
tifi célibataires, c’est so Wali ki bisin prend décision pou li. Sa li parski
le but de bann commandements d’Allah le Tout-Puissant c’est pou
apporte la droiture et la paix dans la société. Enn veuve finn expérience
bann hauts et bas dans la vie et li ena la capacité pou prend enn décision
refléchi ; akoz sa finn donne li sa droit-1a. Mais enn tifi célibataire kapav
prend bann mauvaises décisions en raison de so manque d’expérience et
¢’est pourquoi finn donne so tuteur le droit pou prend décision (avec li).
Cependant, tifi-la ena droit pas d’accord avec décision de so papa ou so
tuteur. Dans sa cas-la, li kapav informe la Jama‘at afin ki la Jama‘at prend
enn décision pou li. Toutefois, li pena droit prend n’importe ki décision
par li-méme. Sa kapav nuire au bien-étre et a la moralité dans enn société

et ena enn risque ki sa créer désordre.

Inn arrivé plusieurs fois ki enn tifi inn alle visite le Saint Prophete (saw)
pou dire ki so papa envi ki li épouse tel ou tel missier et la décision du

Prophéte (saw) ti toujours en faveur tifi-la.

Parfois, bann tifis pas envi épouse enn certaine personne. Enn fois, enn
tifi inn vinn kot le Saint Prophéte (saw) et inn demandé : « Eski nou, bann
madames nou ena droit prend bann décisions au sujet de nou mariage ? »
Le Saint Prophete (saw) inn dire : « Certainement zot ena le droit. » Tifi-
la inn dire : « Mo papa envi ki mo épouse tel vieux missier. » Le Saint
Prophete (saw) inn dire : « To ena droit refuser. » Toutefois, sa tifi
pieuse-la inn ajouter : « Mo ti juste envi détermine droits de bann

7



madames, mais mo pas envi brise le cceur de mo papa parski mo content
li, et mo donc prét pou sa mariage-la. Mo ti simplement envi assure
protection de bann droits de bann madames et c’est la raison pour laquel

monn vinn ici. »®

A enn I’autre occasion, le Saint Prophéte (saw) ti annule le mariage Ki
enn papa ti arrange contre la volonté de so tifi. Hazrat Abdullah bin
Abbas (ra) rapporté ki enn madam ti perdi so missier. Li ti ena enn
zenfant de sa union-la. Frere cadet de so missier (zenfant-la so Chacha)
inn demande so la main en mariage a so papa. Madame-la aussi ti
d’accord ; cependant, so papa ti arrange so mariage ailleurs sans so
consentement. Alors, madame-la inn adresse so complainte au Saint
Prophéte (saw). Le Saint Prophéte (saw) inn appelle so papa pou
demande li a propos de sa. So papa inn répond : « Mo finn arrange so
mariage avec enn missier ki meilleur ki so beau-frére. » Le Saint
Prophéte (saw) inn annule mariage ki ti prévoir-la et inn marier li a

Chacha de zenfant-1a, ¢’est-a-dire so beau-frére.®

Dans ca cas-la, finn protége droit de sa veuve-la. Li ti important pou
prend en considération so bann désirs aussi. Cependant, li important
rappelle ki dans la Jama’at, n’importe ki missier ki enn tifi Musulmane
Ahmadi envi épouser, li bisin enn missier Musulman Ahmadi. Sa li enn

moyen pou assure la droiture dans la société, pou promouvoir bann vertus

8 Sunan Ibn Majah, Vol. 3, Livre 9, Hadith 1874
9 Masnad-ul-Imam ul Azam



et pou gagne enn descendance pieux. Si bann gargons Musulmans
Ahmadis refusent marier avec bann tifis Musulmanes Ahmadis et ki bann
tifis Musulmanes Ahmadis refusent marier avec bann gargons
Musulmans Ahmadis, et préfere épouse lezot [non-Ahmadis], ena enn
grand risque Ki sa créer bann perturbations au sein de bann familles et
dans la Jama’at. Ena risque Ki zot zenfants éloigner de la foi. Donc, bisin
ena compatibilité en matiere de religion ainsi ki dans bann zaffaires

mondaines.

Certains de nou bann jeunes filles et garcons ena désir pou marier en
dehors Jama’at et sa nombre-la pe grandi. Le systeme de la Jama’at bisin
porte enn attention particulier a sa, surtout dans la société libérale

d’aujourd’hui.

Dans enn I’autre Hadith, Hazrat Abu Hatim (ra) finn rapporte ki le Saint
Propheéte (saw) inn dire ki si enn missier ki posséde bann hautes qualités
morales et la piété faire enn demande en mariage, bisin accepter so
demande. Si zot pas accepter [ene telle demande], bann conflits pou
propager dans le monde. Dimoune ki ti pose sa question-la, inn essaye
ré-demander encore. Mais, le Saint Prophéte (saw) inn répete sa trois fois,
ki si enn missier ki posseéde bann hautes qualités morales et la piété faire

enn demande en mariage, bisin accepter so demande.°

10 jami’at Tirmidhi, Livre de Nikah



Ainsi, le Saint Prophete (saw) inn souligne ki si enn missier li vertueux,
bisin accepter so demande méme si li pas riche. C’est promesse d’Allah
le Tout-Puissant ki li pou augmente provisions de celui ki reste ferme
dans so la foi. Donc, faudrer pas tarder pou donne enn réponse quand
recevoir bann demandes en mariage pou bann tifis. En fait, si dimoune-
la posséde enn niveau de droiture ki convenable, bisin accepter so
demande. De la méme facon, le Saint Prophete (saw) inn donne
instruction a bann missiers pou pas prend en considération bann qualités
physiques et biens matériels d’enn madame, mais ¢’est plut6t so droiture

ki bisin considérer.
Hazrat Abu Hurairah (ra) rapporter ki le Saint Prophete (saw) inn dire :

« Ene missier épouse enn madame pou quatre raisons : so richesse, so
famille, so beauté, ou so droiture. Toutefois, zot bizin préfére enn

madame vertueuse. Ki Allah béni zot avec enn madame vertueuse. »1

De sa facon-Ia, li finn attire ’attention lor bann moyens pou gagne enn
descendance pieux et enn foyer paisible. Si enn maman li pieuse, alors
normalement so bann zenfants aussi pieux. Pena plus grande richesse ki
tranquillité d’esprit ki gagner depuis bann zenfants pieux et vertueux.

C’est seulement enn descendance pieux ki kapav amenn 1’honneur a bann

11 Sunan Ibn Majah, Vol. 3, Livre 9, Hadith 1858

parents dans enn société Ahmadi, donc chaque Ahmadi bisin porte

attention a cela.

Bann complaintes ki pe gagner de plus en plus maintenant ¢’est Ki enn
tifi li vertueuse, pieuse, possede bann bons qualités morale et li éduquée
et li participe & bann activités Jama’at ; mais so beauté ou so aspect
physique pas trop a so I’avantage. Bann dimounes vinn guette li et apres
zot aller. Mo ti déja attire zot 1’attention lor 1a auparavant, ki puisque la
beauté du visage et lezot aspects physiques zot apparents dans bann
photos, alors ki faire zot bisin alle dans so lacase et guette li en personne
pou dérange la famille ? C’est enn commandement d’Allah le Tout-
Puissant Ki pas bisin porte attention a sa bann petits détails-la et plut6t

guette so niveau de droiture.

Akoz sa méme le Saint Prophéte (saw) inn dire Ki si zot envi protége zot
prochaine génération, alors porte attention a la droiture. Si zot préfere
enn tifi ki vertueuse, alors zot pou vinn héritiers de bann priéres du Saint
Propheéte (saw) et zot pou trouve zot prochaine génération marche lor le

chemin de la droiture.

Certaines dimounes, quand zot pe rode enn partenaire, zot examine enn
tifi de la méme fagon ki zot ti pou examine enn chévre avant faire so
sacrifice. Le mariage c’est enn contrat. Mais sa pas veut dire ki enn
d’entre zot bisin étre sacrifié ; c’est plutdt bann sacrifices ki zot tous les

deux faire pou I’amour de l'autre. C’est a sa qualité relation-1a ki le Saint

Prophete (saw) ti pe faire référence dans Hadith rapporté par Hazrat
Abdullah Bin Umro (ra) kot li dire :

« Le monde li enn provision pou sa la vie-la et meilleur provision de sa

la vie-1a c’est enn épouse pieuse. »*2

Ainsi, bann ki matérialistes bisin garde sa Hadith-1a en téte ki pena
meilleure provision dans sa la vie-la ou dans le monde matériel ki enn
madame vertueuse. Ene madame vertueuse pou protége zot lacase et li
pou élever zot zenfants avec bann hautes qualités moral. En conséquence,

zot pou vinn héritiers de bann bénédictions spirituelles et mondaines.

Ene I’autre place Hazrat A’isha (ra) rapporté ki le Saint Prophéte (saw)

inn dire :

« Zot bisin prend bann dispositions pou ki bann missiers vertueux et bann

madames vertueuses kapav épouse les uns les autres. »*

Ici pe faire référence a arrange mariages entre bann missiers vertueux et
bann madames vertueuse. Sa travail noble-la kapav sauve la communauté
de bann désordres ; alors, bisin faire li au moment approprié. Cependant,
de nos jours, mo rencontre enn grand nombre de bann missiers
celibataires, agés de 34 a 35 ans, ki accompagnent zot parents. Sa bann

parents-la inn garde zot gargons avec zot ; zot pas finn porte attention a

12 sunan Ibn Majah, Vol. 3, Livre 9, Hadith 1855
13 Sunan Al-Darmi
12



arrange mariage de zot garcons. Certains agir de la méme fagon envers
zot tifis pou kapav bénéficier de zot revenus. Bann lezot faire li pou
bénéficier de revenus de zot garcons. Bann familles profite de revenus de
zot tifis parski zot gar¢ons incompétent, pas éduqué et pena travail, et
donc zot dépann lor revenus de zot tifis. Méme quand sa bann tifis-la
marier, bann parents faire de zot mieux pou garde zot gendre dans zot
lacase, mais li généralement pas possible. Sa provoque bann conflits dans
lacase.

Donc, si tifi-la et so époux envi vivre séparément dans zot propre lacase
apres mariage et ki zot parents pas autant vieux et pas dépanne lor zot,
alors bisin laisse zot vivre séparément dans zot propre lacase. Toutefois,
si bann parents-la vieux et faibles et ki pena lezot zenfants dans lacase,
alors situation-la li différent et pou bisin faire enn sacrifice. C’est
généralement responsabilité de bann garcons, mais si pena garcons, alors
tifi-la bisin assume sa responsabilité-la. Mais normalement, enn fois Ki
enn tifi inn mariée et inn alle vivre kot so époux, bisin laisse li gére so
lacase li tout seul. Le systéme de nou Jama‘at avec les trois auxiliaires,
Lajna, Khuddam et Ansar, bisin préte attention a sa. Bisin transmettre sa
bann conseils-la a travers bann programmes Tarbiyat - Ansar conseillant
bann papas, Lajna conseillant bann tifis et zot mamans, et Khuddam bisin

conseille bann gargons.

Hazrat Mugheera (ra) rapporté ki li ti envoye enn demande en mariage a
enn famille. Le Saint Prophéte (saw) inn dire :
13



« To bisin guette tifi-la parski apres ki to finn trouve li, ena plus de

chances Ki zot développe 1’entente et I’affection entre zot. »**

De nos jours, la société mal interprete sa permission-la. Zot interpréte li
dans le sens ki permet a garcon et tifi-la pou reste tout seul ensemble ou
pou sorti ensemble afin ki zot kapav développe enn relation. Méme alle
ensemble dans enn I’autre la ville ou assize tout seul pendant des heures
dans lacase considéré couma permissible, mais li pas correcte. Raison
pou laquelle finn donne sa autorisation-la c’est ki quand zot trouve

sakenn face a face, li plus facile pou forme enn I’opinion lor chacun.

Certains caractéristiques vinn apparents quand cause avec kikenn et donc
pena aukene mal pou assize ensemble avec la famille pendant enn repas.
Ena beaucoup traits et habitudes ki vinn apparents au moment ki pe
partage enn repas. Dans le cas kot enn dimoune pas content certains
comportements, li préférable ki fini conne sa avant mariage plutdt ki
gagne bann problémes plus tard. Si zot trouve bann bon qualités, alors
parfois sa kapav créer enn meilleure compréhension et enn appréciation
pour sa demande-la et parfois enn lien kapav méme développer avec la

personne avant le mariage.

Parfois, ena bann dimounes malveillants ki envi casse enn demande ki
finn accepter, mais zot pas pou réussi si tous les deux parties inn deja

zwenn face a face et ki zot conne zot prochain. Ensuite, ena certains

14 Jami’at Tirmidhi, Vol. 2, Livre 6, Hadith 1087

familles ki alle dans 1’autre extréme, kot zot méme pas permet a gargon
et tifi-la pou trouve zot prochain quand pe arrange enn mariage ou méme
avant le mariage. Zot penser ki c’est enn question d’honneur.
L’enseignement islamique li bien équilibré ; li ni excessif ni ena
manquements, li pas alle ni dans enn extréme ni dans ’autre. C’est
coumsa ki bisin suive bann enseignements islamique et ¢’est dans sa
facon-1a ki pou kapav apporte la paix et tranquillité dans la sociéte et

élimine bann conflits.

Dans nous 1’époque, le Messie Promis (as) inn faire enn effort sincére
pou établir bann commandements du Saint Coran et du Saint Prophéte
(saw). Linn attire I’attention particulierement lor I’importance pou
arrange mariages de bann tifis et bann garcons Ahmadis dans la Jama“at
méme, afin ki bann prochains générations reste établi lor la religion. Le
Messie Promis (as) inn met I’emphase lor marier dans Jama‘at et la-dans

ena enn legon pou bann ki marier zot enfants en dehors Jama’at.
Le Messie Promis (as) inn dire :

« Par la gréce, genérosité et bann provisions divines d’Allah le Tout-
Puissant, nou Jama‘at pe faire grand progres et nou compte maintenant
des milliers de membres et bient6t, avec la grace d’ Allah nou pou compte
des centaines de milliers. » (Aujourd’hui, nou finn arrive des millions en
nombre). « Mo penser ki li approprié pou développe enn bon systéeme pou

arrange mariages pou nou bann garcons et tifis pou promouvoir enn

accord mutuel entre nou et évite bann mauvais influences et mauvais
actions de nou bann proches [non-Ahmadi]. Li évident ki li pas possible
ki la Jama“at établir nouvelles relations avec bann ki, sous I’influence de
I’opposition de bann mullahs, finn dépasse limite dans créer préjudices,
I’ennemité, I’avarice et ’hostilité, a moins Ki zot repentir et rentre dans
la Jama’at. La Jama“at pas dépann lor zot dans aukene facon. La Jama“‘at
possede enn grand nombre de membres ki exceller en terme de richesses,
d’argent, d’éducation, de compétences, de dynastie familiale, de piété et
de crainte d'Allah. En plus, la Jama‘at li composée de dimounes
provenant de tous bann nations islamiques, donc li pas nécessaire Ki la
Jama‘at établi bann nouvelles relations avec bann ki appelle nou
incroyants, ou ki qualifié nou de Dajjal. Malgré ki zot pas dire li avec zot

propres la bouche, zot faire éloges et suive bann ki dire sa. »*°

« Rappelle ki quicongue pas kapav quitte sa bann dimounes-Ia, zot pas
digne pou rentre dans la Jama’at. Tant ki enn frére pas quitte so frére et
ki enn papa pas quitte so gargon pour la cause de la piété et la vérité, zot
pas faire partie de nou. O Membres de mo Jama‘at ! Ecoute avec
attention Ki li obligatoire lor chaque dimoune vertueux pou adhére
strictement a sa bann conditions-la. Donc, mo finn prend dispositions
afin ki a I’avenir, enn registre reste avec moi dans le plus grand secret et
confidentialité, dans lequel pou enregistrer noms de bann tifis et

garcons de la Jama’at. Et si parents d’ene tifi pas pe trouve dans zot

15 Mirza Ghulam Ahmad, Majmooa Ishtiharat, Vol. 3, pp. 50-51

famille ki dans Jama’at, enn garcon ki ena enn bon caractere moral et ki
satisfaire zot bann criteres ; et aussi dans cas enn garcon ki pas pe gagne
enn tifi, li impératif ki sa bann parents-la permette nou pou rode kikenn
dans la Jama’at. Et sakenn bisin confiant ki, avec vrai sincérité et
sympathie pou bann parents, nou pou essaye trouve enn partenaire
approprié pou zot garcons ou tifis. De plus, nou pou assurer ki
demande-la vinn depuis enn famille de la méme lignée ou nationalité,
ou sinon, ki au moins zot vinn depuis bann ki pena objection pou marier
entre zot. Pou accorde enn grande priorité a zot bonne conduite, zot
caractere et zot capacité de progresser dans le bien. Sa registre-la pou
reste secret et pou servi sa bann informations-la seulement quand pe
besoin zot. Sa registre-1a pou reste confidentiel et pas pou partage
aukene I’opinion a zot sujet sans ki finn vérifié zot jugement et zot
niveau de chasteté au préalable. » Ena dimounes demande nou bann
détails en avance. « Donc, li enn devoir pou bann ki finn préte serment
d’allégeance a nous, Ki zot soumette enn la liste de noms de zot enfants

avec zot I’age et nationalité, afin ki kapav enregistré zot dans registre-

1a. »16

C’était I’annonce du Messie Promis (as). Par conséquent, finn établir le
département de Rishta Nata (département matrimonial de la Jama’at)
dans le centre de la Jama“at et partout dans le monde. Certains dimounes

intéresser pou donne sa service-la lor enn base individuelle, donc la

1bid

Jama‘at inn confier zot enn partie de sa tache-la. C’est la Grace d’Allah
ki faire bann union ; cependant, nou encore faire face a certains defis. Ki

Allah enléve sa bann difficultés-la !

C’est aussi enn réponse a bann ki dire ki bisin autorise nou marier nou
enfants en dehors Jama’at. Le Messie Promis (as) inn dire ki méme si zot
pas appelle nou incroyants et pas juge nou, mais zot reste en compagnie
de bann ki faire sa et accepter seki zot dire lor nou. Zot pas dire nanye
par peur. Zot alle dans zot mosquées et zot écoute bann-la. Donc, zot
appartenir a bann-la et nou pas bisin établir nouveaux relations avec zot.
Ensuite, le Messie Promis (as) inn conseille nou pou envoye noms de
bann tifis et garcons. Aster, nou ena le département de Rishta Nata et

couma monn mentionné, li établi dans la Jama‘at dans le monde entier.

Bann dimounes faire complainte ki zot tifis pas pe marier. Enn de bann
difficultés c’est ki bann parents envoye noms de zot tifis, mais pas noms
de zot garcons. Si bann garcons aussi inclus dans la liste, li pou plus facile
pou faire bann match. En général, bann tifis plus nombreuses ki bann
garcons ; lor 100, ena 51 a 52 tifis contre 48 a 49 garcons. Mais si guette
bann profils ki Jama“at recevoir, zot proportion est de 7-8 tifis contre 1
garcon ; li donc bien difficile pou faire bann match. Si les deux parties
avoye zot profiles, alors li pou plus facile pou faire bann match. Dans cas
bann garcons, bann parents essaye trouve enn partenaire par zot. Sauf
dans cas kot pe arrange mariage d’enn gar¢on au sein de zot proches
parents ou famille, bisin avoye profiles de bann garcons aussi. De sa

facon-1a, nou pou en mesure pou arrange mariage de sa bann tifis-la.
Ensemble avec bann parents, bann gargons aussi bisin préte attention a
sa et ki zot bisin d’abord essaye épouse bann tifis au sein de la Jama‘at.
Si zot pas trouve enn tifi dans zot familles, lerla essaye trouve enn a
travers le systéme de la Jama’at. En plus de sa, certains dimounes reste
concentré lor question de lignée familiale, race, beauté, etc. Monn
mentionner auparavant ki zot rejette enn demande akoz de sa bann
critéres-la. Zot tellement prend compte sa bann critéres-la ki bann tifis-1a
reste célibataires. Inn I’heure pou abandonne sa sujet de castes-la aussi

maintenant.
Concernant sa, le Messie Promis (as) inn dire :

« Bann différentes races pas enn marque de noblesse. Allah le Tout-
Puissant inn créer bann différentes castes ou tribus comme enn moyen
pou identifier nou, et d’ailleurs, de nos jours, li difficile pou identifier
enn caste au-dela de quatre générations. Li pas digne de enn dimoune
vertueux ki li prend compte bann question de caste. Quand Allah le Tout-
Puissant inn décidé ki enn dimoune so caste pena valeur et ki vrai respect
et grandeur trouve dans la droiture, nou pas bisin accorde 1’importance a

sa bann zafaires-1a. »

Mo prier ki Allah le Tout-Puissant permette nou établir bann Rishta basé
lor la droiture. Ki li permette nou marier nou bann enfants et ki, selon

bann commandements du Saint Coran, nou kapav aide bann orphelins et

bann veuves pou marier, au niveau individuel et au niveau du systeme de
la Jama“at et de la société. Ki tout parents de bann tifis ki inquiets, zot

soulagés de sa bann soucis-la, Ameen.

A LA RECHERCHE DE ENN PARTENAIRE

L’EXEMPLE DE MAUVAIS FACON POU RODE ENN
PARTENAIRE

LA PRIERE POU GAGNE GUIDANCE D’ALLAH LE TOUT-
PUISSANT

(Extrait du sermon du vendredi 1 décembre 2006)

Quelques jours de cela, kikenn inn écrire moi ki li pas pe gagne enn
partenaire pou mariage en raison de manque de coopeération du
département de Rishta Nata (service matrimonial de la Jama’at) du
Pakistan. Monn demande enn rapport et monn constaté ki finn suggére
plusieurs demandes a garcon-la, mais linn refuser parski garcon-la ti pe
rode enn demande ki correspondre a so bann conditions. Li-méme linn
étudié seulement juska grade 10 ; so niveau d’éducation ti minime, mais
so condition c’était ki tifi-la bisin éduquee, bisin possede enn Masters ; li
bisin travail et gagne enn revenu, et so dot bisin inclure enn lacaz et
I’argent a enn montant d’un a deux millions de roupies. Li non seulement
bisin supporte garcon-la financierement, mais aussi ni tifi-1a, ni so famille
ena droit dire li travail. Li-méme bisin décider si li pou travaille ou non.
Ene telle personne kapav seulement étre qualifiée de fou. Le département
de Rishta Nata pas bisin préte attention a sa bann demandes-la et a sa
bann garcons-la (Mo pas koner kifer zot inn continuer rode bann
demandes pou li), parski si bann responsables de Rishta Nata bisin deal

avec bann telles dimounes, zot kapav vinn fous zot-mémes.
Malheureusement, zot bisin coopérer, mais ¢’est seulement enn imbécile

ou enn tyran ki kapav faire bann telles demandes.

Parfois, zot pas faire aukene demandes avant mariage, mais juste apres
mariage, Dattitude de gargon-la so famille changer complétement.
Parfois, nou recevoir bann complaintes ki zot faire bann demandes
injustes a famille tifi-la. Si famille tifi-la pas satisfaire zot bann
demandes, tifi-la bisin faire face a bann railleries et bann disputes. Ki
Allah accorde sa bann dimounes-la la raison et ki Allah gagne pitié de

zot.

Par conséquent, quand enn dimoune stupide et insensé agir comme ¢a, en
fait li injuste envers li-méme parski personne pas kapav injuste envers
Allah. Sa qualité dimoune-la pena aukeéne notion de 1’attribut divin de
Rubbubiyyat (Celui ki soutenir tout). Sa bann dimounes-la pas comprend
bann faveurs infinies ki nou Seigneur finn accorde nou, ki finn donne nou
bann commandements couma enn Grace de So part. Quand nou agir lor
sa bann commandements-la, nou kapav récolter bann bénédictions de
bann prieres ki Allah finn enseigne nou ; sans zot, nou pas ti pou en
mesure pou faire li. Enn de sa bann prieres-la trouve dans le Saint Coran
versets 84-86 de Surah Al-Shu’ara :

« Mo Seigneur ! Accorde-moi la sagesse et zwenn-moi avec bann
dimounes juste ; et accorde-moi enn réputation honorable et durable dans

la postérité. Et faire-moi enn dans bann héritiers Zardin Félicité. »*’

17 Le Saint Coran, 26 : 84-86

ENE ZOLI EXEMPLE DE PIETE CHEZ ENN NOUVEAU
CONVERTI

MARIAGE AVEC ENN NOUVEAU CONVERTI

(Extrait du sermon du vendredi 2 septembre 2011)

Nou missionnaire du Kirghizistan, Arshad Mahmood, rapporter ki enn
tifi ki appelle Jojez Abdullawia, inn accepter Ahmadiyyat a travers
Salamat, ki le Président National de la Jama‘at de Kirghizistan. Tifi-la ti
pe travaille dans enn base américaine au Kirghizistan, ensemble avec enn
jeune Ameéricain chrétien. Quand linn trouve tifi-la so conduite
exemplaire et so modestie, gargon-la inn exprime le désir pou marier avec
li. Tifi-1a inn répond ki puisque li enn Musulmane Ahmadi, li pou donne
so réponse aprées ki li finn prend renseignement dans so Jama‘at. Par la
suite, linn vinn au mission house kot finn explique li ki enn tifi
Musulmane pas kapav marier avec enn missier non-Musulman puisque

I’Islam pas permet cela.

Par consequent, sa nouveau converti-1a, ki ti enn tifi respectable et de
bonne nature, inn rejette demande de garcon Américain non-Musulman-
la. Le jeune Chrétien, ki ti bien attiré par tifi-1a, inn demander si zot kapav
marier si li accepter I’Islam. Tifi-1a inn répond Ki li bisin accepter I’Tslam
seulement si li croire en so verité. Linn dire ki li pas pou kapav accepter
ki garcon-la converti seulement pou marier ; ¢’est-a-dire ki si gargon-la
pe converti pou sa raison-1a, alors li pas pou marier avec li. Etant donné

ki le Kirghizistan enn pays pauvre, bann tifi préferent marier avec bann
étrangers ; mais sa tifi-la inn rejette demande-la parski li ti Ahmadi.
Garcon chrétien-la inn prend Bai’at et inn accepté I’Islam et
I’ Ahmadiyyat le 1 juillet 2011, aprés six mois de recherches continuelles

et lecture de bann littératures de la Jama’at.

Pendant ki li ti pe faire bann recherches lor Ahmadiyyat, sa jeune
homme-la inn aussi guette et étudier bann sites anti-Ahmadi. Mais a la
fin, so le cceur inn accepter I’Ahmadiyyat comme le vrai Islam et Allah,
le Tout-Puissant, inn accorde li la capacité pou accepter I’Ahmadiyyat.
Sa c’est ’exemple d’enn vrai réforme sincere ; c’est sa niveau de fermeté-
la ki bisin rechercher et bisin prier pou acquérir sa qualité-la. Sa nouvelle
Ahmadi-la ti gagne enn bon demande en mariage, bon en terme de bann
avantages mondaines, mais malgré so pauvreté, linn rejette li pou la cause
de la foi. Sa incident-la donne & bann tifi ki désire marier en dehors
Jama“at et aussi bann ki prend Bai’at juste pou kapav marier, 1’occasion
pou réfléchi. C’est pourquoi ki finn mette enn la loi ki nou bann tifi
généralement pas gagne droit épouse bann nouveaux convertis tant ki un
an pas finn traverser depuis ki garcon-la inn prend Bai’at, et ki finn
observe so niveau de sincérité, afin ki kapav déterminé si garcon-la inn

prend Bai’at juste pou kapav marier ou pas.

CHAPITRE 2

FONCTIONS ET RITUELS DE MARIAGE

DEPENSES EXCESSIVES LOR VETEMENTS PENDANT
MARIAGES

(Extrait du sermon du vendredi 2 janvier 2004)
Le Saint Propheéte (saw) inn dire,

« Celui qui renonce a porte bann vétements chers, malgré ki li kapav, en
raison de so humilité et modestie, Allah pou permet li mette n’importe ki

vétement ki li envi parmi bann vétements de la foi. »*8

Sa Hadith-1a pas pe cause seulement lor vétements. En fait, li pe faire
référence a bann intentions. De nos jours, bann dimounes dépensent des
centaines de milliers de roupies pendant mariages lor bann vétements
pour la mariée, le marié et zot famille, bann vétements ki zot metter juste
enn ou deux fois. Zot faire sa juste pou montrer ki dans zot dot ena autant
de vétements chers ou ki zot ena moyen pour acheter bann vétements
aussi chers. Tousala c’est juste la vanité et I’arrogance. Longtemps, bann
vétements colteux ti de bonne qualité et ti pe kapav servi zot pendant
longtemps, mais de nos jours, li différent et zot bann enfants ou bann

génerations futures pas kapav utilise bann vétements-la. C’est juste enn

18 |jvre Jami’at Tirmidhi, Hadith 802

gaspillage. De plus, quand zot pe suivre la mode et faire show off, zot pe
désobéir au commandement du Saint Coran Ki interdire bann madames
pou expose zot beauté. Tellement zot absorbée par la mode ki personne
pas prend compte si bann vétements-la transparents et indécents. Mais
bann tifis et madames Ahmadi bisin pas porte bann vétements qui
révelent la nudité. Si zot habiller seulement pour show off, alors bann

lezot mal aussi pou développer.

Ki Allah permette & chaque tifi et madame Ahmadi pou porte bann
vétements de la foi, et sauve zot de bann vétements mondaines qui utiliser
uniquement dans le but pou montrer dimoune. De méme, si bann missiers
habiller pou show-off, zot aussi zot tombe dans méme catégorie. Li pas
interdit pou porte bann jolis vétements soignés et propres, mais li interdit

pou met zot avec I’intention pou show-off et par vanité.

DEPENSES EXCESSIVES CONCERNANT CEREMONIES DE
MARIAGE

(Sermon du vendredi, 25 novembre 2005)

« Bann ki suive sa Messager-la, sa Prophete-1a ki pas finn apprann lire,
ki bann-la trouve mentionné dans la Torah et I’Evanzile ki avec zot. Li
récommann bann-1a faire le bien et li interdire bann-1a faire le mal et li

permette pou bann-la bann kitsoz pur, et li interdire pou bann-la bann

kitsoz impur, et li enléve zot fardeaux et bann la chaines mauvais
coutumes avec ki zot ti attaché-la. Alors, bann ki croire dans li, et ki
honore li et ki aide li, et ki suive sa la limiére ki finn déssann avec li, sa

bann-la ki pou réussi. »°

Chaque pays et chaque culture ena zot traditions ki zot suivre pou
célébrer bann événements joyeux, y compris bann mariages. Ki zot
Chrétiens, Musulmans ou adepte de enn ’autre religion, zot célébrer
bann évenements joyeux selon zot propres traditions ethniques ou
tribales. Beaucoup religions inn intégré sa bann traditions-la dans zot
pratiques religieuses. Kot nou aller, en particulier dans bann sociétés
Chrétiennes, nou kapav trouve bann coutumes ethniques inn incorporées
dans la religion. Ena bien peu ki ignore complétement sa bann traditions-
la.

L’Islam est une religion compléte ; li permette nou exprime nou la joie
dans enn certaine limite dans sa bann occasions-la. Par exemple, selon
enn narration, enn fois Hazrat A’isha (ra) inn prépare enn mariée pour
enn Ansari (originaire de Médine). Le Saint Prophéte (saw) inn demande
li kifer li pann faire arrangement pou chanter parski bann Ansaris content
bann chansons. A enn D’autre occasion, linn dire ki bisin annonce le
Nikah (annonce du mariage) dans enn maniere agréable et plaisant et

jouer tambourin. Mais ensemble avec sa, ena aussi bann directives

19 Le Saint Coran, 7 ; 158

claires, car le Saint Prophete (saw) pann dire ki nou libre pou faire seki
nou envi. Bann chansons bisin modestes et acceptables et dans enn
I’environnement modeste. Bann chansons-1a bisin ena bann paroles pures
et décentes. Enn fois, le Saint Prophéte (saw) li-méme ti exprime so la
joie en mettant quelques mots ensemble comme : « Nou pe vinn kot zot,

nou pe vinn kot zot, accueillir nou ! »

Donc, li pas correct pou penser ki nou kapav faire seki nou envi, bien ou
mal, a ’occasion de bann mariages et ki pena aukene mal la-dans.
Parfois, pendant bann mariages dans nou pays, zot jouer bann chansons
grossiers et vulgaires ki embarrassants pou bann ki écouter. Paroles de sa
bann chansons-la tellement absurde et vulgaire, ki mo surpris ki enn
dimoune kapav écoute sa. Nou reconnaissants & Allah le Tout-Puissant
ki la Communauté Ahmadiyya largement a 1’abri de sa bann zafaires-Ia.
Cependant, akoz de bann nouveaux tendances ki pe rentre dans la société
indienne et pakistanaise, mo recevoir bann complaintes ki certains
Ahmadis aussi consomme 1’alcool, chanter et danser pour célébrer bann
occasions de contentement et créer désordre. Ki Allah sauve nou de sa
bann zafaire-1a ! Sa inn arriver akoz I’influence de bann groupes religieux

ki finn abandonne tous zot bann valeurs religieuses.

Donc, couma mo finn dire, bann Ahmadis aussi kapav laisse zot
influencer par la société. Mo recevoir complaintes que rarement. Donc,
bann Ahmadis bisin assurer ki zot reste proteger de sa bann activités
vulgaires-la. Certaines chansons pas appropriées parski bann Hindous

servi sa bann chansons-la pou faire adoration de zot dieux et déesses. Zot
ena différents idoles, pou différents objectifs. Bann idoles-la ena
différents noms et bann-la demande zot aide d’aprés sa. Nou bann
membres écouter et chante avec zot sans réalise zot signification. Ainsi,
pou sa bann occasions de contentement-la, au lieu cherche la grace
d’Allah et prier pou ki mariage-la gagne bénédictions et gagne enn
descendance ki pou servi et adore Allah, zot pe commet Shirk sans
réaliser. Donc, quand mo tend sa bann complaintes-1a, mo conseille zot

pou reste a I’écart de sa bann activités-la.

Enn I’autre pratique inappropriée c’est la danse : bann dimounes danser
lor bann chansons absurdes et vulgaires pendant bann cérémonies
organisés avant enn mariage et aussi quand tifi-la alle kot so époux, kot
bann familles joindre zot. Sa comportement-Ia li interdit, mais parfois
finn rapporté ki certaines familles libérales et matérialistes adopter bann
tels comportements. Ensuite, gagne bann complaintes ki pena sanctions
contre telle ou telle familles parski zot riches ou ki zot parentés avec enn
office-holder et donc, pas prend aukene sanctions contre zot. Zot dire Ki
pe ignore comportement de sa bann dimounes-la, mais si bann pauvres
agir de la méme maniere, zot gagne punition. C’est juste bann
suppositions de zot part ; sa bann doutes-la créer quand ignore bann tel
événements, soit par erreur, soit parski mo pas au courant. Cependant,
mo ti envi préciser ki enn fois ki finn informe moi de bann tels incidents

ki ternir la réputation de la Jama‘at et de bann valeurs Islamiques, mo

prend bann actions nécessaires sans faire exception ou discrimination.

Donc, zot bisin abandonne bann tels doutes.

Certaines familles organisent bann programmes séparé avec seulement
certains invités aprés départ de la plupart de bann invités, et zot faire bann
activités bruyants et vulgaires, y compris la danse. Li inacceptable pou
danser lor bann chansons vulgaires, méme si ¢’est entre madames ou
séparément entre bann garcons. Donc, zordi, mo demande a bann
Ahmadis du Pakistan et de 1’Inde pou réforme zot, car bann traditions
Hindous pe gagne popularité et pe vinn enn fait courant. Systéme
administratif de la Jama’at, ainsi ki bann organisations auxiliaires, bisin
garde un ceil lor bann cérémonies de mariage et rapporte tout incidents
kot ena danse lor bann chansons de bann films ou bann chansons ki
propage Shirk. Zot pas bisin laisse zot intimidés par le nom de la famille
et bann liens familiales. C’est saison de mariages au Pakistan et mo finn
recevoir seulement quelques rare complaintes. Donc, bisin suivre sa
quelques mois-la de pres et bisin rapporte bann tel incidents partout kot
li arriver. Bann dimounes influence les uns les autres pendant saison

mariages.

En fait, la plupart bann invités non-Ahmadis ki vinn dans nou bann
mariages apprécier tradition ki nou commencer par récitation du Saint
Coran, suivi de récitation d’enn poeéme religieux et termine par enn priére
silencieuse collective avant I’annonce du mariage. Nou tradition c¢’est ki
nou prier pou le bonheur du couple et pou ki zot vinn héritiers de bann

bénédictions d’Allah. Nou aussi prier ki gagne bann progenitures pieux
et vertueux de sa mariage-la. En plus de bann poemes, couma mo finn
dire, kapav chante bann chansons décentes pou exprime la joie au
mariage d’enn tifi. Cependant, méme si le Saint Prophete (saw) inn dire
ki bann Ansaris content chanter, li pann dire ki li obligatoire. Linn dire
Ki si dans certains tribus ou cultures zot content chanter et si li pas éloigne
enn dimoune de la religion ou li pas apporte bann innovations Ki
rapproche enn dimoune avec Shirk, lerla pena aukéne mal la-dans. Li
pann dire Ki li nécessaire ki tous tribus bisin tappe tambourin. Cela veut
dire ki kapav adopter bann traditions locales pou exprime la joie tant ki
li pas alle a I’encontre de la religion. Li apporte un peu divertissement
aussi et pena aukéne mal la-dans tant ki li pas enn innovation dans la
religion et li pas conduire a Shirk. Cependant, pas kapav permette bann

zaffaires ki mene a Shirk ou ki oppose nou croyances.

Ena enn lien étroit entre cérémonie mariage et la religion, c¢’est akoz de
sa ki le Saint Prophete (saw) inn conseille pou donne préférence a la
droiture d’enn dimoune quand pe considere enn demande en mariage.
Couma mo ti dire avant, li vrai ki I’Islam pas dire abandonne le monde
complétement, mais li dire pas engage zot dans bann zaffaires mondaines
au point ki zot oublier zot la foi. Li fausse pou penser ki enn mariage enn
celébration ou enn zaffaire purement personnelle. Si sa ti vrai et ki le
mariage ti juste enn occasion pou chanter, jouer la musique et amuser,

alors le Saint Propheéte (saw) pas ti pou conseille nou pou commence enn

cerémonie de mariage avec louanges d’Allah le Tout-Puissant et li pas ti
pou ordonne nou pou adopter la droiture. En fait, le sermon de Nikah en
entier attire 1’attention lor Taqwa (la droiture). Fondation de chaque
aspect de mariage li Tagwa. Donc nou bisin respecter bann limites dans
bann zaffaires ki permet et adopter la modeération. Faudrer pas dépasse sa
bann limites-la pou pas créer desordre dans la religion. Nou bisin toujours
rappel ki enn dimoune ki appelle li-meme enn Musulman, li bisin conner
ki le but de I’institution du mariage c’est pou répand bann vertus,
accomplir bann bonnes actions et eéleve enn génération ki vertueux et
droite. Bann parents et la famille du couple marié bisin garde sa en téte
et couple-la aussi bisin conscient Ki c’est sa le but du mariage ; li pas

seulement pour bann plaisirs matériels ou bann amusements vulgaires.

C’est pour cela ki le Saint Prophéte (saw) inn marié a plusieurs reprises
et linn mette I’emphase lor marier pour la cause de la foi. Li pas ti
approuve bann Ki reste toujours occupés dans prier et consacrer tout zot
les temps a bann travail religieux, mais ki néglige zot devoir envers zot-
mémes et zot familles. Li pas ti approuve bann qui marier uniquement
pour la richesse et la beauté et bann ki toujours inquiets de bann affaires
mondaines et de zot familles, mais pas trouve le temps pour prier ou pour
accompli bann taches religieuses. En bref, I’Islam pas permet engager
dans bann zaffaires mondaines au point ki nou oublier la religion. Ni i
finn enseigne nou pou vivre dans la solitude et reste loin avec le monde.

Enn fois finn dire au Saint Prophéte (saw) ki enn de bann Compagnons ti

annoncé ki li pas pou marier, mais pou passe so le temps dans prier et
jedner. En entendant cela, le Saint Prophéte (saw) inn dire, « Ki kalité
dimoune sa ? Mo accompli la priére, mo jeGner, mo accompli mo devoir
envers bann dimounes et monn marié aussi, donc quiconque détourne li

de mo bann pratiques, li pas de moi ! »

L’Islam enseigne nou pou pas trop incliner vers enn seul zaffaire et le
Saint Propheéte (saw) li le meilleur modele. Faudrer pas faire trop boku
ou trop peu de quoi que ce soit. Le Saint Prophéte (saw) inn dire ki,
« quiconque détourne li de mo bann pratiques, li pas de moi. » La-dans,
ena enn avertissement pour bann ki considére le mariage seulement
couma enn 1’occasion pou célébrer, en supposant ki zot libres pou faire
seki zot envi et ki pena aukeéne mal la-dans. Donc, le Saint Prophéte (saw)
inn dire ki, « Bann qui détourne li de mo bann pratiques, li pas de moi ».
Li dire & bann ki engage zot dans bann exces : suivre mo I’exemple
signifier ki ou reste a 1’écart de bann poursuites vaines et établir enn haut
niveau de droiture. Donc, zot bisin toujours essaye suivre mo 1’exemple
en adoptant le chemin de la droiture et en restant loin de bann zaffaires

inutiles, sport et bann passe-temps.

Certaines dimounes laisse zot influencer par lezot familles, soit zot imite
bann-la ou zot en concurrence avec bann-la, par exemple zot chante bann
chansons ki ti chantées dans bann lezot mariages et donc zot laisse zot
bon actions alle dans vide. Tous bann Ahmadis bisin vigilant lor la. Si
kikenn inn faire kitsoz, li pou responsable pou so actions ; et zot pou

responsable de zot actions. Si enn dimoune inn faire enn zaffaire qui pas
finn signalée a la Jama“at et donc le systeme de la Jama“at pas finn prend
aukeéne mesure disciplinaire contre li, li pas necessaire ki lezot dimounes
aussi pou sapper. [Rappelle bien ki] Par-dessus tout, tous bann bons
actions ki zot accompli, li pou Allah le Tout-Puissant et Li trouve tout.
Donc, si zot envi appartenir a la Jama‘at du Messie Promis (as), zot bisin
évite bann zaffaires ki apporte innovations dans la religion et ki provoque
désordre. Ena beaucoup bann zaffaire inappropriées ki pratiquées dans
bann mariages et ki ensuite bann lezot dimounes copier. C’est coumsa
méme ki bann maux sociaux enraciner profondément dans enn société, et
corrompe la religion et so organisation. Donc, couma monn dire
auparavant et mo répéte li encore enn fois, pas cachiette derriére actions
de bann lezot dimounes pour sauve zot-méme. Au contraire, zot bisin
protége zot-méme. En fait, si zot trouve enn 1’autre Ahmadi faire bann
telles actes, zot bisin rapporte li, au lieu servi zot exemple couma enn

excuse, afin ki zot et la société kapav réformés.

Monn fini expliquer ki si kikenn danser ou jouer bann chansons
indécentes, li ena pou réponne pou sa. Certains maux sociaux kapav pas
égal a Shirk et pas pe corrompre la religion directement, mais zot quand
méme bann activités indésirables. En plus, sa bann coutumes et
tendances-la pe commence vinn enn fardeau pour bann dimounes. Bann
Ki pratique sa bann coutumes-la mette zot-méme et bann ki copier zot en

difficulté. Sa inclure la dot, dépenses excessives dans bann mariages et

Walimah et lezot coutumes indésirables et inconvénient. Nou bisin
heureux ki nou appartenir a enn religion ki épargner nou de tous sa bann
coutumes et rituels de la société, famille ou tribu-la. Sa bann coutumes-
Ia inn rend bann dimounes zot la vie misérables et bisin abandonne sa

bann coutumes-la au lieu adopter zot !

Traduction du verset ki monn récité dire ki zot suivant d’ene religion et
du Prophéte (saw) kinn vini pou soulage zot de bann fardeaux. Li soulage
zot de bann coutumes et bann rituels ki vinn bann la chaine autour zot li
cou et faire zot vinn bann esclaves. Alors ki faire zot pou vinn victime de
sa bann coutumes et rituels-la alors ki zot suivre ene religion qui soulage
zot de sa ? Allah le Tout-Puissant dire ki zot chanceux ki zot épargnés de
fardeau de sa bann la chaine-la. Maintenant, zot pou prospérer et agir
avec droiture et zot pou gagne le succes. Donc, nou bisin réaliser ki Allah
le Tout-Puissant pe donne nou la bonne nouvelle de progrés quand nou
pou abandonne sa bann coutumes indésirables-la. Au contraire, nou bann

loisirs mondaines pe augmenter.

Monn aussi mentionne certaines coutumes indésirables ki paraitre
souvent dans nou Jama’at. Certaines parties de nou société considérer ki
sa bann maux de la sociéte-la zot nécessaires pour rendre enn mariage
parfait. Sa bann tendances-la kapav paraitre dans lezot pays également.
Cependant, puisque c’était bann Ahmadis Indiens et Pakistanais ki ti
parmi bann premiers pou accepter le Messie Promis (as), beaucoup
d’entre zot ki pe assizer ici ena bann ancétres ki ti accepté le Messie

Promis (as) : zot ena plus grand responsabilité pou empéche bann
coutumes ou rituels intégrer dans la société et vinn enn fardeau. Sa bann
coutumes-la pas ena aukene lien ou relation avec I’Islam, la foi ou bann
enseignements du Saint Prophéte (saw). Enn fois ki enn culture inn
impose so bann coutumes, bann lezot aussi pou exige le droit pou
pratique bann coutumes de zot propre pays. Certaines de sa bann
traditions-l1a pas alle a I’encontre de 1’Islam et zot kapav étre pratiquées.
Couma monn mentionné auparavant, le Saint Prophete (saw) inn donne
I’exemple de la célébration de mariage d’enn Ansari. D’autre part, peu
importe ki peuple zot appartenir, zot bisin rejette bann tendances ki alle
a ’encontre de zot religion. La Communauté Ahmadi li enn communauté
ki uni et so mission c’est d’établir ’'unité dans le monde et pou faire
flotter le drapeau de I’Islam. Si sakenn commence pratique so bann
propres coutumes, sa pou apporte bann changements dans zot religion et
beaucoup kitsoz pou introduire dans la religion. Sa bann petits kitsoz-la
kapav conduire a bann plus grandes innovations dans la religion. Donc,

nou bisin prudents.

Ki I’exemple le Saint Prophéte (saw) inn donne nou ? Zot tout conner et
zot tout inn tend le récit concernant mariage de so bien-aimée tifi. Ki
quantité li ti simple sa mariage-la ! Si li ti envi, li ti kapav donne li
beaucoup plus. [De nos jours] bann dimounes prend bann préts pour
donner comme dots. So bann Compagnons ti kapav faire beaucoup

sacrifices pou li. Beaucoup d’entre zot ti riches et ti kapav donne li

beaucoup kitsoz et pourtant le Saint Prophéte (saw) inn marier li dans la

simplicité.

Hazrat A’isha (ra) et Ummul Momineen Hazrat Umme Salma (ra) inn
rapporté ki le Saint Prophéte (saw) inn demande nou pou habille et
prépare Hazrat Fatimah (ra) afin ki li kapav amenn li kot Hazrat Ali (ra).

Linn décrire préparation de la salle de mariage :

« Nou finn couvert la salle avec 1’argile, prépare deux oreillers remplis
avec la peau dattes et nou finn offert bann dattes, raisins et de I’eau sucrée
a bann invités. Nou finn place enn baton dans enn coin de la salle afin Ki
kapav utilise li couma enn portemanteau pour bann vétements ou gourde
del’cau en la peau. En bref, nou pa finn trouve enn mariage meilleur que

celui de Hazrat Fatimah (ra). »%°

Sa récit-la mentionne spécifiguement so mariage. Le Saint Prophéte
(saw) inn donne enn exemple de haut niveau par rapport a simplicité de
I’époque. Linn dire so tifi ki la simplicité c’est enn bon moyen pou gagne
le plaisir d’Allah et enn vrai croyant bisin faire efforts pou gagne Allah
So plaisir. Plus tard, quand Hazrat Fatimah (ra) ti enn fois faire demande
pou gagne enn serviteur parski so la main ti remplie d’ampoules, le Saint
Prophete (saw) inn dire, « To bisin travaille avec to propre la mains. Ena
beaucoup Musulmans ki mérite gagne bann serviteurs plus ki toi. » Le

point ici c¢’est ki le Saint Prophéte (Saw) inn mette I’emphase et initié la

20 Sunan ibn Majah, Vol.3, Livre 9, Hadith 1911

pratique de la simplicité depi so propre la case. Mo pas pe dire ki zot
aussi zot bisin donne seulement deux oreillers. C’est enn exemple de
simplicité ki zot bisin adopter. Faudrer pas ki zot charge zot de bann
fardeaux inutiles et ni zot bisin attache fardeaux de bann loans dans zot
li cou. Zot bisin respecter zot budgets et travaille avec saki zot ena, et zot
pou toujours kapav accompli zot responsabilité selon bann coutumes et
bann tendances de 1’époque. Zot bisin accompli la responsabilité pou
marier zot enfants et aussi servi zot invités correctement mais tout en

respectant zot moyens.

Dans sa contexte-la, mo ti envi dire Ki beaucoup bann tifi pe bénéficier
de Maryam Shaadi Fund pou faire zot mariage. Cependant, bann ki
plusieurs fois finn gagne aide de sa Fond-Ia, parfois zot demande encore
plus, ou zot demande enn certaine somme d’argent. Donc, mo conseille
sa bann quelques-uns, ki exigeants et parfois insistants-1a, pou pas laisse
zot influencer par bann coutumes et bann tendances de la société. Le
Saint Prophéte (saw) inn vini pou libére zot de tousala. Linn libere zot de
tout sa bann problémes-la. Donc, dans sa 1’époque-1a, aprés ki zot finn
rentre dans la Jama‘at du Messie Promis (as), zot bisin consolide zot
serment d’allégeance. Sixieme condition de Bai’at dire : « Li bisin
abstenir li de pratique de bann coutumes non-islamiques et bann mauvais
penchants. » Li [le Messie Promis (as)] inn mette 1’emphase lor
satisfaction et gratitude. Sa condition de Bai’at-1a appliquer pou tous

bann Ahmadis, riches ou pauvres.

Chagque Ahmadi bisin prend compte de sa et donner selon zot moyens.
Mo ti déja donne bann conseils auparavant et maintenant mo exhorte
bann dimounes, en particulier bann riches, pou contribuer dans Maryam
Shaadi Fund. Quand zot organise mariage de zot propres enfants, zot
bisin considérer ki li de zot devoir pou paye pou mariage d’enn fille

pauvre aussi.

Enn I’autre question ki soulevée c’est lor le montant de Haq Mehr (dot Ki
I’époux donne a la mariée). Si, Nawzobillah, mariage-1a pas inn marcher
pou enn raison quelconque, bien souvent missier-la tarder pou paye dot-
la. Ensuite, bisin prend bann mesures nécessaires contre li. Donc, zot
bisin bien réfléchi avant fixer montant de Haq Mehr, afin ki li pas vinn
enn moyen pou show-off, mais plutdt enn montant ki zot kapav
effectivement payer. Faudrer pas fixer enn gros montant simplement pou

montrer dimoune, et apres plus tard sa cause bann conflits dans la société.

Hazrat Abu Hurairah (ra) rapporter ki enn dimoune de bann Ansar inn
vinn guette le Saint Prophete (saw) et inn dire ki monn envoye enn
demande de mariage a enn madame. Le Saint Prophéte (saw) inn
demander si linn trouve madame-la parski Ansar-la ti pe rode quelque
chose de particulier chez bann madames. Linn répond : « Oui ». Le Saint
Prophéte (saw) inn demandé combien Hag Mehr linn décide pou donner
? Linn répond : « Quatre Uqiya d’argent (enn Ugiya équivalent a 1.2
once). » Le Saint Prophete (saw) inn demandé : « Quatre Ugiya ? Alors,
to pou fouille dans coin montagne pou to donne li quatre Ugiya d'argent

? Mo pena autant pou donne toi. Cependant, mo kapav envoye toi dans
enn expedition pou ki to kapav gagne un peu butins [de guerre]. »
Ensuite, le Saint Prophete (saw) inn avoye enn 1’armée a Bani Abbas et

inn avoye Ansar-la ensemble avec zot.?

Le point ici ¢’est ki le Saint Prophete (saw) pas ti approuve enn Haq Mehr
ki dépasse enn dimoune so moyens. Puisque montant-la ti dépasse
moyens de Ansari-l1a, le Saint Prophéte (saw) inn dire ki li trop beaucoup.
Néanmoins, le Saint Prophéte (saw) ti conner ki li pou demande so ’aide
et depuis bann fonds Jama’at. Alors, quand linn vinn guette le Prophéte
(saw), le Prophéte (saw) inn envoye li lor enn expédition pou gagne un
peu de butin et paye so Hag Mehr. Akoz sa zot bisin toujours réfléchi
avant fixer montant de Hag Mehr. Faudrer pas li dépasse zot moyens et

ressources.

Bann problémes ki relier avec Hagq Mehr créer beaucoup conflits. Nou
gagne de nombreux cas dans Qadha et, lerla situation-la vinn bien
embarrassant. Avant le mariage, famille tifi-la fixer enn gros montant
comme Haqg Mehr pou essaye gagne garanti I’engagement missier-la dans
le mariage. Cependant, si ena bann conflits apres le mariage et ki
mariage-la termine par enn divorce, bann missiers-1a invente plusieurs
excuses pou évite paye montant-la. A sa stade-la, la situation vinn bien

pénible pou la Jama“‘at et pou moi parski pou ena bann sanctions contre

21 Sahih Muslim, Livre de Nikah

li si li pas paye le Hag Mehr. Le Messie Promis (as) inn donne bann
instructions bien claires lor la. Mo kapav partage avec zot enn situation
kot enn fois kikenn inn demande li : « Combien le montant de Haq Mehr
bisin été ? » Le Messie Promis (as) inn dire le montant bisin fixer avec
I’accord des deux parties. Les deux familles bisin décider et tombe

d’accord lor le montant afin ki aukéne des deux pas gagne blame a la fin.

Selon I’Islam, 1i pas nécessaire pou fixer le Haq Mehr par rapport a enn
montant particulier ki mentionné dans Hadith ou dans lezot livres de Figh
(explication de bann instructions). Pena aukene limite lor Hag Mehr. Li
supposer fixé par bann dimounes de I’époque. Dans nou pays [le
Pakistan], le probléme c’est ki I’intention avec laquelle fixé le Haqg Mehr
li kapav différent. Souvent, zot fixer lemontant a des dizaines de milliers
avec ’intention pou show-off et intimide missier-la pou assure enn bon
comportement de so part ; toutefois, sa kapav apporte bann conséquences
terribles. Ni la famille tifi-la ena 1’espoir pou gagne le Haq Mehr, ni la
famille gargon-1a ena I’intention pou paye le montant. Couma le Messie
Promis (as) inn dire, ki quand ena bann conflits, ena plus boku problémes
ki soulever [concernant Haq Mehr]. Linn dire, « Nou religion dire ki
quand ena bann conflits, faudrer pas paye Haq Mehr tant ki pas finn
prouvé ki montant-la inn fixé avec enn accord mutuel et enn bon
I’intention, et ki ¢’est enn montant ki approprié. Puis, selon statut missier-

la et tendance de I’époque, zot prend enn décision. Sa c’est parski ni la

loi islamique, ni la loi du pays pas pou permet bann actes ki basées lor

mauvais intentions. »

Le bureau de Qadha bisin vigilant lor sa bann cas-la. Le systéeme de la
Jama‘at ou le Qadha Board bisin prend décision seulement par rapport a
situation financiére de missier-1a et le montant de Haq Mehr bisin fixé en
fonction de so moyens. Bisin alle en profondeur dans bann tels situations.
En méme temps ki vérifier le statut, bisin aussi assurer ki les deux parties
zot honnétes. Ni payeur pas bisin usurpe droit lezot, et ni bann

bénéficiaires bisin rempli zot ventre avec difé.

Ena enn I’autre probléme concernant paiement de Hag Mehr. Enn fois ti
ena enn question ti soulevé devant le Messie Promis (as) ki enn madame
pas ti pe renonce so Hag Mehr (apres le mariage, so belle-famille ti envi
ki li renonce a sa). Le Messie Promis (as) inn dire, « C’est droit d’enn
madame. Bisin paye le montant au moment de Nikah ou apres. Au
Pendjab et en Inde, li [considéré] couma enn acte bienveillant de la part
de bann madames si zot renonce zot Hag Mehr a zot époux avant ou au

moment de zot la mort. Sa ¢’est juste enn coutume. »??

Enn fois, enn Compagnon du Messie Promis (as) inn dire, « Mo madame
inn pardonne mo dette de Haq Mehr.» Le Messie Promis (as) inn
demande li si linn place li dans so la main. Linn répond : « Non ». Le

Messie Promis (as) inn dire, « Aller et place li dans so main et si li refuser,

22 Mirza Ghulam Ahmad, Malfoozat, Vol.3, p. 606

lerla li pou vinn acceptable. » Quand Compagnon-la inn revini, linn dire,
« Monn place li dans so main et linn refuse pou retourne moi. » Le Messie

Promis (as) inn dire, « Coumsa méme ki bisin été. »?3

C’est saméme bon facon de faire, ki zot place Haq Mehr dans so main et
lerla demander si li renonce li. Donc, bann ki rode bann excuses et dire

« Monn dire ceci ou cela » bisin réfléchi avant faire enn proces.

Mo bisin mentionne enn I’autre probléme ici. Hier, monn recevoir enn
lettre d’enn Ahmadi de Bangladesh kinn écrire : « Mo madame inn
décédée et mo pann paye li so Hag Mehr. Ki mo bisin faire maintenant
? » Ti ena enn question similaire ki ti soulevée a I’époque du Messie
Promis (as). Enn dimoune inn dire ki so madame ti fini décédée et li pas
ti encore paye so Hag Mehr ni linn demande li pou excuse so dette. Ki li
bisin faire maintenant ? Le Messie Promis (as) inn donne so verdict et

inn dire :

« Haq Mehr faire partie de so du biens et c’est enn dette pou toi. To bisin
paye li et divise li ensemble avec so bann lezot du biens selon la loi de
partage de I’héritage. Ena aussi enn part pou so époux. L’autre option

c’est pou offrir li couma charité en so nom. »?*

Ici, en Europe, mo trouve bann cas kot certains dimounes penser ki bann

droits ki la loi locale donne a 1’épouse zot suffisants et li pas nécessaire

2 Talkees Al Izharlazwatul Khumar, p.160
24 Fatwa Hazrat Masih Ma’ud, p. 148

pou paye madame-la so Haq Mehr. Le probléme ici c’est ki si zot ena
zenfants, laloi locale accorde bann droits principalement a bann zenfants-
la. Méme si zot faire provision pou bann madame, c’est seulement pou
enn période limitée. Donc, selon moi, li pas permissible pou exiger ki
bann madames pas demande Haq Mehr et ki ajuster li comme faisant

partie de so bann bénéfices légales.

Couma le Messie Promis (as) inn dire ki faudrer pas ki le montant de Haq
Mehr dépasse enn dimoune so moyens. Le Qadha Board kapav calcule
montant ki li bisin été pou zot. Enn fois ki le montant inn fixé, li vinn enn
dette lor zot et enn dette bisin toujours étre remboursé. Donc, pas rode
bann excuses pou pas paye le Haq Mehr. C’est enn dette ; bisin rembourse
li comme enn dette et li pena nanye a voir avec bann droits ki la loi du

pays accorde madame-Ia.

Enn fois, le Messie Promis (as) inn demandé comment enn dimoune Ki
ena capacité paye seulement dix roupies paye enn Haq Mehr d’enn lakh
(cent mille) ? C’est pou cela ki le systéme de Nizam-e-Jama’at ena droit
modifier ou détermine le montant du Hag Mehr selon moyens dimoune-
Ia. Bann non-Ahmadis inn invente beaucoup coutumes étranges et zot inn
faire enn moquerie de la religion. Zot inn ajoute bann coutumes et bann
tendances absurdes ; par exemple, a I’époque du Messie Promis (as), li ti
commun en Inde (et monn finn prend sa exemple-la depi la-bas) ki valeur
du Hag Mehr ti deux muns (environ 80 livres) la graisse de moustique.
Evidemment, ni li possible pou collecter autant la graisse, et ni pou kapav

paye dot-la. Le Messie Promis (as) inn dire sa tendance-la totalement
inacceptable. Nou bisin reconnaissants ki nou finn accepté le Messie
Promis (as) ki finn sauve nou de 1’ordre et décisions de sa bann érudits
non pratiquants-1a. Donc, bann couples ki pe marier, zot familles bisin
montrer la gratitude en adoptant la vérité, la droiture et en ayant Qaul-e-

Sadid (franc parler).

Enn I’autre dépense de mariage kinn considérablement augmenté c’est la
nourriture, et bann ki pena suffisamment moyens pou gagne difficulté
poutrouve sa somme-la et zot bisin demande 1’aide. Souvent, la famille
de la mariée et aussi la famille du marié faire bann dépenses extravagants,
méme si au Pakistan, maintenant li interdit par la loi pou offrir la
nourriture ou pou organise bann telles réceptions. Pourtant, bann
dimounes encore faire li et zot trouve bann nouveaux fagons pou faire li.
Quand dire zot ki zot bisin dépense selon zot moyens, zot réponde ki zot
ine faire enn seul type de plat. La question c’est - eski c’est pas enn
tromperie ? Si zot pena le moyen, zot pas bisin faire li. Dans tous les cas,
zot bisin obéir la loi. Ou zot bisin prépare bann plats ki zot manger
normalement et invite seulement enn nombre dimounes limité, d’apres

quantité nourriture ki finn préparer.

De méme, certains dimounes ki aisées gaspille enn grande quantité de
nourriture pou zot mariages. Zot prépare huit a dix différents plats ki pas
consommes et ainsi zot gaspillés. Beaucoup de sa bann dimounes-la sorti
I’Europe et zot alle la-bas (au Pakistan) pou marier ou organise mariages

de zot proches et zot faire show-off ki zot inn vini pou mariage. Parfois,
ena beaucoup nourriture ki rester et ki zot méme pas donne a bann
pauvres afin ki zot kapav servi li. Donc, si zot kapav afford tousala, li
preférable ki zot offert sa pou mariages de bann pauvres.

En plus, souvent zot consacrer beaucoup zefforts pou bann décorations
extraordinaires. Certaines dimounes ki célébrer bann mariages dans
Rabwah développe enn sorte de complexe d’infériorité. En général, bann
dimounes d’ici et d’Europe, et quelques-uns de Rabwah, pas guette bann
entreprises locales pou bann arrangements de mariage, mais zot guette
bann entreprises d’ailleurs, par exemple a Lahore, parski so qualité
meilleur la-bas. Bann habitants de Rabwah pena le moyen pou faire sa,
et souvent zot pas faire li. Bien sir, sakenn ena droit pou faire so propre
choix, mais faudrer pas ki zot choix basé lor enn sentiment de complexe
d’infériorité. Enn Ahmadi pas bisin possede sa genre de complexe-la du
tout, ou n’importe ki forme de complexe d’ailleurs. Sa bann désirs-1a

transforme en bann la chaines ki attacher autour zot li cou.

Deuxiemement, ena bann dimounes dans Rabwah ki dirige bann
entreprises pou bann arrangements de mariage et bisin pense zot. Tout
bann facilités disponibles a Rabwah maintenant. Bisin prend en
considération bann ki pe essaye dirige zot entreprise dans Rabwah. C’est
enn ti-laville ; sa bann hommes d’affaires-1a zot ici pou offert enn service
a bann Ahmadis, donc bann Ahmadis bisin donne zot sa opportunite-la.
Mo dire aussi a bann chefs d’entreprise ki zot bisin éléve niveau de zot

service et offert bann produits de meilleure qualité afin ki pena aukéne
manguements. Zot bisin rivalise avec lezot et garde zot prix raisonnable
afin ki personne pas kapav donne excuses de bann prix plus élevés. C’est
sa le secret pou gere enn entreprise. Quand Rabwah ti fondé par Hazrat
Musleh Mau’ud (ra), li ti conseille bann commercants pou maintenir enn
haute qualité de zot produits et pou baisse zot marge de profit et ki sa pou
faire zot entreprises gagne succes. Bann pratiques malhonnétes pas faire
enn entreprise réussi. Ki Allah permet zot tous pou suivre sa bann

conseils-la !

Ki Allah permet nou tous libere nou-méme de sa bann coutumes et
rituels-la afin ki nou kapav allege nou fardeau ! Ki nou kapav agir selon
bann commandements d’Allah et suivre la tradition de nou Prophéte
Mohammad (saw). Et ki nou toujours donne préférence a la religion lor
le monde, en accord avec bann instructions de 1’autorité et de la justice
de I’époque. Pou donne préférence a la religion lor le monde c’est enn
action ki englobe tous bann lezot vertus et ki dirige nou 1’attention vers
abandonne tous bann vices et bann coutumes absurdes. Donc, nou bisin

accorde enn attention particuliere a cela.

DEPENSES EXTRAVAGANTS ET INUTILES POU BANN
MARIAGES (MEHNDI, RONAQ, BANN INNOVATIONS)

(Extrait du sermon du vendredi 25 septembre 2009)

Ene exemple d’extravagance personnelle ki paraitre pe augmenter c’est
bann gros dépenses pou mariages. Zot faire sa principalement pou imite
les autres. Ici et au Pakistan, en plus de festin ki organiser pou le
Walimah, ena enn grande variété de plats ki préparés pou célébration
d’enn mariage. Bien ki pena aukene mal pou faire bann célébrations,
kapav faire li dans enn fagon bien simple. Puis, ena enn augmentation
dans coutume pou faire Mehndi (henna party) avant mariage par famille
de la mariée pou exprime zot bonheur. Faire beaucoup de dépenses pou
sa bann 1’occasions-1a, imprime et distribuer bann cartes et avoye bann
invitations spéciales. Mais si zot envi faire enn Mehndi, bann camarades
de la mariée kapav simplement réunir et célébrer ; mais zot pe célébrer
sa bann occasions-la dans enn fagcon plus grandiose et exagéré

uniquement pou show-off.

Ena enn nouveau pratique kinn commencer kot la famille du marié faire
bann fonctions similaires au nom de Ronaq (célébration). Monn observé
ki ena aussi bann dimounes ki possede enn bonne connaissance religieuse

ki pe adopter sa nouveau tendance-1a, ki en fait enn Bid’at (innovation).

En plus, bann ki pas participe dans sa bann zafaire-la - et nou bisin
toujours assumer dans enn bon fagcon ki zot évite sa bann zafaire-la en

raison de zot piété - appelle zot avare. En particulier, ena familles ki
voyage au Pakistan et faire bann dépenses excessives lor bann fétes,
bijoux et bann vétements, avec sakenn ki essaye surpasse 1’autre. Tout sa
c¢’est ’extravagance. Couma monn dire plus tot, sa I’argent-1a kapav servi
pou bann pauvres. Kapav dépense sa ’argent-la pou mariages de bann
nécessiteux. Kapav utilise sa bann gros sommes d’argent-la pou bann
orphelins et pou accompli lezot actes vertueux. Si conscientise dimounes
pou économiser, sa kapav transforme bann étres humains en « Ibadur

Rahman » (bann serviteurs reconnaissants du Dieu Gracieux).

RITUELS ET INNOVATIONS NON-ISLAMIQUE

LORS DE BANN MARIAGES ET FUNERAILLES

FESTINS DE MARIAGE ET WALIMAH - DEVOIR d’ENN
AHMADI

(Extrait du sermon du vendredi 15 janvier 2010)

Puisque mo pe cause lor bann I’occasion de joie et de peine, 1’occasion
ki considéré comme plus joyeuse c’est le mariage, ki est aussi enn
obligation. Quand certains Compagnons (ra) du Saint Prophéte (saw) inn
dire ki zot pou passe zot la vie dans faire adoration Allah le Tout-Puissant
et ki akoz de sa zot pas pou marier, le Saint Prophete (saw) pann d’accord.

Linn dire :

«Vrai Tagwa (la droiture, I’amour d’Allah et crainte pou perdi So
I’amour) trouve dans suivre mo 1’exemple et mo 1’enseignement. Monn

marié et mo jeGner aussi et mo faire adoration. »%

Li en dehors nou capacité pou méme essaye imagine niveau
exceptionnelle d’adoration ki le Saint Prophéte (saw) ti pe offert. Ainsi,
mariage obligatoire lor bann Musulmans, a moins ki ena kitsoz ki
empéche zot ou défann zot pou faire li. Mais ena certaines coutumes, en

particulier dans culture Pakistanaise et Indienne, qui penarien a voir avec

25 Sahih al-Bukhari 5063, Livre 67, Hadith 1
51



bann enseignements islamiques, ki finn rentre dans bann cérémonies de

mariage.

De nos jours, ena tellement beaucoup d’argent ki depensé lor certains
coutumes, ki dans bann sociétés kot célébrer sa bann traditions-la avec
beaucoup de show et d'enthousiasme, bann dimounes inn commence
croire ki peut-étre sa bann traditions-la aussi faire partie de bann

obligations du mariage et ki pas kapav faire enn mariage sans sa.

Ena la tradition du Mehndi (henna party), ki bann dimounes inn
commence accorde méme l'importance ki cérémonie du mariage. Pour sa
célébration-13, zot organise bann diners, imprime bann cartes d'invitation,
installe et décore bann estrades pou la mariée assizer ; et pas juste sa,
mais bann festins commencer bien avant le mariage et continuer pendant
plusieurs jours. Parfois, sa bann diners-la commencer plusieurs semaines
en avance, et chaque jour zot décore enn nouveau estrade et zot faire bann

commentaires lor nombre de plats ki ti lor menu tel ou tel jour.

Tousala c’est bann coutumes mondaines qui finn méme piege bann ki pas
financiérement aisés et, par conséquent, zot fini par souffert avec fardeau
de bann dettes. Bann non-Ahmadis pratique sa bann coutumes-la, mais
aster, méme certaines familles Ahmadis pe suive ouvertement sa bann
coutumes inutiles et indécentes-la. Certaines familles senti zot obliger
pou suivre sa bann traditions-la alors ki zot ti bisin en fait servi zot

jugement et écoute et obeir bann directives de I’Imam de I'époque et évite

sa bann traditions mondaines-la. Au lieu de cela, zot in imite zot
I’entourage et de plus en plus zot pe laisse zot-méme influencer par sa

bann coutumes-Ila.

Quelques mois de cela, mo ti attire 1’attention de la Jama‘at lor évite faire
bann dépenses inutiles pour Mehndis et arréte faire sa bann cérémonies-
la vinn bann grands festins. Sa jour-Ia, ti supposer ena enn célébration de
Mehndi kot enn famille Ahmadi ici a Londres. Quand zot inn écoute mo
sermon, zot inn annule le grand diner et inn invite seulement quelques
camarades de la future mariée pou diner et inn avoye le reste nourriture
a Masjid Baitul Futuh pour enn fonction qui ti prévue la-bas. Donc, sa
c’est bann Ahmadis qui agir rapidement quand inn attire zot I’attention
lor quelque chose, et ki ensuite zot aussi écrire bann lettres pour présente

Zot excuses.

Mais monn recevoir bann complaintes depuis Pakistan, et méme depuis
Rabwah, Ki certain dimounes pe dépasse limites dans pratique sa bann
coutumes-1a et puisque Rabwah c’est enn petite ville, bann dimounes
facilement koner tout saki arriver la-bas. Alors aster mo pe dire sa bien
fort et clairement - arréte suivre sa bann rituels et coutumes indécents-la

et mette fin & sa bann pratiques-Ila.

Enn fois, le Messie Promis (as) inn dire :

« Bann dimoune dans nou pays ena enn mauvais 1’habitude gaspille des

centaines de roupies pou bann cérémonies de mariage. »°

Cent ans de cela, ou méme avant sa, dépense quelgques centaines de
roupies ti représente enn dépense énorme. Mais zordi, li pas juste enn
question de centaines de roupies mais des centaines de milliers de
roupies, bien au-dela d’enn dimoune so moyens, enn montant Ki

probablement dépasse les centaines de roupies de 1’époque.

Le Messie Promis (as) inn également interdire bann feux d'artifices et
bann zaffaire semblable.?” Aster bann dimoune organise bann feux
dartifices pou bann mariages. De nos jours, bann dimounes également
décore zot lacase avec bann la lumiéres pendant bann mariages et zot
faire li de maniére excessive. D’enn c6té, tout dimounes ki vinn depuis
Pakistan faire complainte de probléme d'électricité ki exister la-bas, et ki
bann coupures d’électricité durer pendant des heures et ki tout bann
zaffaire pe coute extrémement cher ; de I’autre c6té, ena bann foyers ki
pe faire bann dépenses inutiles et excessives et donc, zot non seulement

pe nuire a zot pays, mais zot aussi pe commette bann péchés.

Donc, bann Ahmadis Pakistanais en général, et particulierement a

Rabwah, zot bisin faire attention pou évite gaspillage. Et a Rabwah, c’est

26 Mirza Ghulam Ahmad, Majmu‘a Ishtiharat, Vol 1, p. 70
27 Mirza Ghulam Ahmad, Malfoozat Vol.5, p. 4
54



la responsabilité de Sadr ‘Umumi pou veiller a ce qui pena bann dépenses

excessives et pas faire show-off richesse et prestige lor de bann mariages.

C’est par la Grace spéciale d’Allah accordée a la Jama‘at, ki so bann
membres inn kapav reste a I’écart de bann coutumes associées a bann
moments de peine. Bann Ahmadis restent a I'écart de bann coutumes
telles ki satvan, dasvan et chalisvan (coutumes ki observées lor 7¢™,
108™ et 40°™ jours aprés la mort), etc., ki pratiquées par bann Musulmans
non-Ahmadis. Sa bann coutumes-la parfois, en fait souvent, vinn enn
fardeau pour bann membres de la famille. Mais quand bann dimounes
commence adopter enn type de fausse coutume sous pression de la
sociéte, alors zot kapav facilement tombe sous I’influence de bann lezot
types de coutumes aussi, et ainsi sa genre de pratiques-la kapav

commencer ici dans la Jama‘at aussi.

Donc, chaque Ahmadi bisin rappelle so statut ; Ki c'est enn bénédiction
d'Allah le Tout-Puissant, ki Li finn permet zot faire partie de la Jama'at
du Messie Promis (as). Aster c’est zot devoir pou suivre bann vrais
enseignements islamiques. En ce qui concerne bann mariages, seul acte
ki obligatoire selon I'enseignement islamique, c’est le Nikah. Donc kapav
organise enn fonction pou sa événement-la. Si quelqu’un ena moyens, li
kapav aussi faire arrangements de diner. Cependant, li pas obligatoire
pou invite dimoune pou chaque cérémonie de mariage et pou servi diner
a l'arrivée du marié et de so famille. Si bann invités du marié vinn depuis
loin, kapav faire arrangement de diner juste pour zot. Mais si la loi du

pays interdire sa, alors nou pas bisin servi diner dans sa fagon-la et bisin
faire bann arrangements de diner dans nou lacase méme, et li bisin limité
a la famille et quelques dimounes ki accompagne le marié. Sa c’est
parski, & enn époque, bann la loi pakistanaise ti impose bann restrictions.
Mo pas au courant de la situation actuelle, mais bann restrictions toujours

exister jusqu’a un certain point.

L’autre événement ki obligatoire c’est Walimah, kot la famille du marié
inn gagne commandement pou invite so bann proches et pou servi zot
enn repas. En fait, dans 1'Islam, c’est seul I’occasion dans enn mariage
kot inn donne commandement pou servi enn repas. Mais sa aussi li pas
bisin extravagant. Ou kapav invite bann dimounes et servi enn repas

selon ou moyens.

Donc, couma monn mentionné, Allah inn informe nou de but de nou
création. Toute acte de bonté qui faire pou gagne le plaisir d’Allah le
Tout-Puissant vinn enn acte d'adoration. Si nou garde sa a I'esprit, alors
¢’est sa méme Ki pou vinn nou salut, et ¢’est sa méme ki pou kapav sauve
nou de sa bann coutumes-la. Nou kapav sauve nou de bann innovations
erronés dans la foi, nou kapav sauve nou de bann dépenses excessives,
nou kapav sauve nou de bann indécences et nou kapav sauve nou de

I'oppression.

Ene forme d'oppression ki évident c’est I’oppression ki bann dimounes

cruels et injustes inflige a bann lezot. Ensuite, ena enn autre forme

d'oppression ki bann dimounes parfois inflige zot-méme inconsciemment
quand zot retrouve zot piéges dans sa bann coutumes et traditions-la.
Ensuite, quand zot établir sa bann coutumes-Ia dans la société, zot aussi
impose difficultés a bann qui moins aisés, qui commence croire ki peut-

étre sa bann coutumes-la inn vinn enn obligation.

Enn société, kot sa bann formes d'oppressions, d'indécences et
d'innovations erronés dans la foi-la inn installer, li vinn enn société kot
bann dimounes coquin droits de bann lezot et, couma monn fek
mentionner, kot bann dimounes agir cruellement avec lezot. Mais si nou
protége nou de sa bann maux-la, nou pou protége nou-méme de coquin
droits lezot. Nou pou reste protégés contre opprime lezot ; et nou pou

vinn bann avec ki Allah satisfait.

Et de nos jours, kisann-la apart enn Ahmadi kapav déclarer ki zot enn
société kot bann dimounes concerné avec gagne plaisir d’Allah et
accompli droit bann lezot ? Aujourd'hui, kisann-la apart enn Ahmadi faire
serment pou évite suivre aveuglement bann coutumes mondaines et
abandonne bann désirs immoral et matériel ? Aujourd'hui, kisann-la apart
enn Ahmadi faire serment pou soumette li totalement a bann
enseignements du Saint Coran ? Aujourd’hui, kisann-la apart enn Ahmadi
faire serment pou prend la Parole d’Allah et paroles du Saint Prophéte

(saw) comme guide pour tout so bann actions ?

CHAPITRE 3

PROBLEMES CONJUGAUX

BIENVEILLANCE ENVERS BANN PROCHES - PARENTS ET

BEAUX-PARENTS - RESPECT ENTRE MARI ET FEMME

(Extrait du sermon du vendredi 23 janvier 2004)

Si zot comportement pas corresponde a bann haut niveau de conduite
moral, alors li possible ki zot pé gaspille zot bann actes d’adoration. Et
ki bann niveaux ki Allah oulé nous atteindre ? Li dire ki zot besoin faire
bon traitement envers zot bann proches. Bann hommes mariés et bann
madames mariées ena bann parents proches a travers zot épouses et
époux. Bann proches parents de bann hommes mariés c¢’est bann parents
de zot madames et bann proches parents de bann madames mariées c’est
bann parents de zot mari. Tous les deux, madames et missiers finn gagne
I’ordre pou faire bon traitement envers sa bann proches-la ; ena méme
commandement pou tous les deux. Quand bann époux et épouses traite
sakenn so bann parents avec gentillesse, quand zot agir bien avec bann
étres chers et proches de zot conjoint, quand zot essaye accompli zot
responsabilités envers bann-13, li assez évident ki saméme pou augmente
I’amour et I’affection entre le mari et la femme. Quand zot faire

maximum zefforts pou accompli droits de sakenn, Allah dire ki alors zot

pou vinn parmi bann ki protége bann liens de parenté, ¢’est-a-dire bann

liens de sang et donc zot pou vinn Mo bann favoris.

Parfois, bann couples disputer dans lakaz lor bann tipti tipti zaffaire et
kapav ena tensions entre zot. Allah finn faire ’homme plus fort et plus
puissant. Si enn missier adopter le silence, probablement plus ki 80% de
bann conflits pou fini en place. Bisin juste garde en téte ki faudrer

montrer bon traitement et prend patience.

Ki exemple ki le Saint Prophete (saw) finn mette en avant pou nou dans
sa contexte-la ? Finn rapporter ki enn fois Hazrat A’isha (ra) ti pé cause
impé vite vite et fort avec le Saint Prophéte (saw) dans zot lakaz ; so papa,
Hazrat Abu Bakr (ra) ki ti pé passe par la-bas, finn trouve sa et li pas finn
kapav retenir li-méme. Li finn vinn en avant pou réprimande so tifi akoz
fagon ki li ti pé adresse li au Prophete d’ Allah (saw). Quand li finn trouve
ca, le Saint Prophete (saw) finn mette li entre papa et tifi et finn sauve
Hazrat A’isha (ra) de punition de Hazrat Abu Bakr (ra).

Quand Hazrat Abu Bakr (ra) finn aller, le Saint Prophéte (saw) finn dire
gentiment a Hazrat A’isha (ra) : « To finn trouver couma mo finn sauve
toi depuis to papa azordi ?» Donc, nou kapav trouver couma sa
comportement-la li exemplaire ; non seulement ki li finn essaye mette fin
a sa conflit-1a en gardant le silence, mais li finn aussi dire Hazrat Abu

Bakr (ra) pou pa dire nanye a Hazrat A’isha (ra). Et ensuite, li finn

immeédiatement dissipe tension momentanée-la avec enn commentaire

jovial.

Ensuite finn rapporté ki, quelques jours plus tard, Hazrat Abu Bakr (ra)
ti rendre visite encore et sa fois-la Hazrat A’isha (ra) ti pé cause bien
joyeusement avec le Saint Prophéte (saw). Hazrat Abu Bakr (ra) finn dire,
« Puisque zot ti inclure moi dans zot conflit, aster laisse-moi participe

dans zot contentement aussi. »

Le Saint Prophete (saw) ti bien attentif a bann besoins de Hazrat A’isha
(ra). Enn fois li finn dire li, « A’isha, mo kapav facilement reconnaite to
mécontentement et to la joie. » Hazrat A’isha (ra) inn demander « Couma
? » Le Saint Prophéte (saw) inn dire ; « Quand to content avec moi, to
faire serment au nom de Dieu de Muhammad dans to conversations. Et
quand to mécontent avec moi, to mentionne le Dieu d’lbrahim. » Hazrat
A’isha (ra) inn dire, « Oui, O Prophéte d’Allah, li vrai, mais c’est
uniquement avec mo la langue ki mo renonce dire ou nom. » (L’amour

ki mo ena pou ou pas kapav quitte mo 1é cceur).?®
Le Messie Promis (as) inn dire :

« Apart I’indécence, bisin tolére tout bann impolitesse et dureté de bann
madames. » Li finn aussi dire, « Mo considére sa bien honteux ki enn

homme laguerre avec enn madame. Allah finn faire nous bann hommes

28 Sunan Abi Dawud 4999, Livre 43, Hadith 227
29 Sahih al-Bukhari 5228 Livre 67, Hadith 161

et sa li vraiment enn grand bénédiction lor nou. Nou pou montrer la
gratitude pou sa bénédiction-la quand nou traite bann madames

aimablement et gentiment. »%

Enn fois ti pe discute lor mauvais attitude d’enn camarade et so langage
abusif ; et li ti clair Ki li ti pé traite so madame avec dureté. Le Messie
Promis (as) ti bien chagrin, bouleversé et en colére. Li finn dire, « Nou
bann camarades pas bisin coumsa. » Apres ¢a, li finn cause longuement

lor traitement de bann madames par la société et a la fin li finn dire :

« Enn fois mo finn appel mo madame avec lavoix élevé, mais mo finn
senti ki sa ton de voix-Ia finn rempli mo 1é coeur avec tristesse, méme si
aukene mot bléssant ou dure pas finn sorti de mo la bouche a sa moment-
la. Apres sa mo finn récite Istighfar (recherche le pardon aupres d’Allah)
pendant enn longue 1é temps, mo finn offert le Nafl (priéres volontaires)
avec grande humilité et concentration et mo finn aussi offert impé
Sadagat (charité) puisque sa attitude dure envers mo madame-la ti le
résultat de mo manquement intérieur envers bann commandements
d’Allah. »**

Donc, sa c’est bann exemples de bon traitement envers bann épouses Ki

finn démontrer par bann actions du Messie Promis (as), en suivant

30 Mirza Ghulam Ahmad, Malfoozat, Vol 1, p. 307
31 Mirza Ghulam Ahmad, Malfoozat Vol 1, p. 1307

I’exemple du Prophéte Muhammad (saw). Nou kapav créer enn

environnement paisible dans nou lacase en suivant zot bann exemples.
Ensuite, le Messie Promis (as) dire :

« Si zot envi ki Allah content avec zot au Ciel, alors zot bann relations
mutuelles bisin couma relation entre deux freres de la méme maman.
Montrer la compassion pou zot bann subordonnés, zot épouses et zot
bann freres ki pauvres, afin ki kapav faire zot miséricorde au Ciel. Zot

bisin vinn pou Li avec sincérité afin ki Li aussi Li vinn pou zot. »*

32 Mirza Ghulam Ahmad, Kashti-i-Nuh, p. 13

RELATION ENTRE MARI ET FEMME- CHATIMENT PHYSIQUE

(Extrait du sermon du vendredi 2 juillet 2004)

Dans sa Khutba Jummah-la, Huzoor (atba) finn donne bann conseils bien
important a propos réle d’enn leader, basé lor enn Hadith bien connu du
Saint Prophete (saw) concernant bon traitement de bann membres de la

famille. Huzoor (atba) inn dire :

« Hazrat Abdullah bin Umar (ra) rapporter ki mo finn tend le Saint
Prophéte (saw) dire ki sakenn d’ente zot enn gardien et sakenn d’entre
zot ena pou répond lor so responsabilité. Imam (leader) li enn gardien et
pou interroge li a propos de so responsabilité. L’homme 1i enn gardien
pou so famille et li pou bisin répond pou so responsabilité envers zot. Enn
madame li enn gardien lor lakaz de so mari et pou questionne li lor so
responsabilité. Enn serviteur li enn gardien de bann biens de so maitre et
pou interroge li lor so responsabilité. Le narrateur dire Ki li rappelle ki le
Saint Prophéte (saw) finn aussi dire ki enn missier li gardien de du biens
so papa et pou interroge li lor so responsabilité. Li finn dire, sakenn
d’ente zot enn gardien et zot bisin répond pou zot bann responsabilites.

»33

Finn mentionne bann dimounes de différent catégories dans sa narration-

Ia, ki bann gardiens dans zot propre milieu, mais puisque mo pé cause a

33 Sahih al-Bukhari 893, Livre 11, Hadith 18

propos de bann hommes aster-la, mo envi donne enn ti-explication. Linn
vinn enn I’habitude pou bann missiers pou dire ki zot ena bann
responsabilités en dehors lakaz et ki zot occupés dans zot business et
travail, alors zot pas kapav porte attention a zot lakaz et ki c’est
responsabilité de bann madames pou prend soin de bann zenfants. Zot
bisin rappel ki en tant ki homme et chef de famille, c’est zot
responsabilité pou surveille zot lakaz. Enn mari bisin accompli so bann
devoirs envers so madame et so bann zenfants. Li bisin passe letemps
avec zot, méme si li juste pendant les deux jours du weekend. Li bisin
faire zot garde contact avec masjid et encourage zot pou participe dans
bann activités de la Jama’at. Li bisin organise bann activités de loisir et
li bisin aussi montrer I’intérét dans zot bann activités afin ki bann-la
kapav partage zot bann problémes avec li couma enn camarade. Li bisin
cause avec so madame et so bann zenfants a propos zot bann problemes
et aide zot pou résoudre bann probléemes-la ; c’est seulement dans sa

facon-la ki li kapav gagne le titre de chef de famille.

Enn leader ki pas au courant de bann problémes de so peuple jamais pou
kapav gagne succes ; donc, le meilleur gardien li celui ki au courant de
bann problémes ki exister autour de li. Li troublant ki beaucoup dimounes
envi fuir ou néglige zot responsabilites, et sa nombre-la pé continuer
augmenter. Zot essaye vivre dans zot propre monde, mais enn vrai
Musulman Ahmadi ki sincére bisin reste loin de sa bann kitsoz-1a. Finn

ordonne a bann Musulmans sincéres Ki si zot ignore bann zaffaires

mondaines et reste engagés dans faire adoration ou autres responsabilites,
et adopter enn tel routine kot zot nepli conscient de ceki passer dans zot
I’entourage, zot pas pe accompli zot devoirs envers zot madames et
zenfants et finalement zot pas pé accompli zot responsabilités envers la
sociéeté. Zot lor le mauvais chemin et zot pas kapav établir bann niveaux
plus élevé de Tagwa. Si zot envi atteindre enn plus haut niveau, alors zot

bisin accompli zot devoirs envers Allah et bann dimounes.

Abdullah bin Umar (ra) finn rapporté ki le Saint Prophete (saw) finn
adresse li et finn demander si li vrai ki li garde roza toute la journée et
prier toute la nuit. Abdullah bin Umar (ra) finn répond oui. Le Saint
Prophete (saw) finn dire li pas faire sa. (Linn dire li) garde roza enn jour
et pas garder le lendemain et prier la nuit mais dormi aussi, parski to le-
corps ena enn droit lor toi, et to lizié ena enn droit lor toi et to madame
ena enn droit lor toi et bann dimounes Ki vinn guette toi ena enn droit lor

toi.3*

En tant ki chef de famille, le Saint Propheéte (saw) ti pe accompli so bann
devoirs envers so famille. Hazrat Aswad (ra) rapporté ki li finn demande
a Hazrat A’isha (ra) ki le Saint Prophéte (saw) ti ena I’habitude faire
lacase. Linn dire ki le Saint Prophéte (saw) ti pé reste occupe a aide so
famille et quand ti pé arrive I’heure namaz, li ti pé alle faire namaz.®

Kisann-la ki kapav plus occupé ki le Saint Prophete (saw) et kisann-la ki

34 Sahih al-Bukhari 1975, Livre 30, Hadith 82
35 Sahih al-Bukhari 676, Livre 10, Hadith 70

faire adoration d’Allah plus ki li ? Mais quand nou guette so caractéere, li
ti concerné par bann zaffaires de so lakaz, li ti pé accompli bann taches
ménageéres et ti pé prend part dans bann lezot activités. Le Saint Prophete
(saw) ti ena I’habitude dire « le meilleur parmi zot ¢’est celui ki traite so
famille plus bien. » et li ti dire « Mo méme meilleur dans traitement de

mo famille. »%

Nou bizin analyse nou-méme pou guetter si nous pé suivre so joli
exemple. Gagne bann complaintes ki enn missier ti pé assizer lor enn
chaise et ti pé lire journal ; quand linn gagne soif, li finn demande so
madame pou donne li de I’eau frais ou jus depuis réfrigérateur, malgré ki
li ti pres avec réfrigérateur-la et li ti bien kapav prend li li-méme. Et si
madame-la inn tarder pou amenn boisson-la akoz li ti occupé ailleurs, li
commence hurler et crier. D’enn c6té, bann dimounes affirmer ki zot
content le Saint Prophéte (saw) et de 1’autre c6té, zot méme pas kapav
démontrer enn niveau minimum de courtoisie. Quand bann tels exemples
vinn de I’avant, et pose zot question lor la, zot répond ki le Saint Coran
finn donne zot permission pou réprimande bann madames. Li bisin bien
clair ki le Saint Coran pas finn donne enn tel permission. Faudrer pas ki

zot diffame le Saint Coran pou zot propre ’intérét.

Concernant bann zaffaires familial, Hazrat A’isha (ra) rapporté ki le Saint

Prophéte (saw) ti plus doux et gentil d’entre tout bann dimoune. Li ti pé

36 |bn Majah Vol. 3, Livre 9, Hadith 1977

vivre dans lakaz couma enn dimoune ordinaire. Jamais li pas finn fronce
sourcils et li ti tout le temps souriant. Hazrat A’isha (ra) aussi rapporté ki
jamais le Saint Prophéte (saw) pas finn léve la main lor so madame ou

bann serviteurs. Jamais li pas finn dire nanye a so bann serviteurs.®’

De nos jours, bann madames gagne bater pou bann kitsoz banal. Quand
finn donne permission pou réprimande bann madames, ena bann
conditions ki attaché avec sa ; zot pann gagne permission pou agir
librement. Peut-étre pena aukéne madame Ahmadi ki bisin étre
réprimandé selon sa bann conditions-la. Par conséquent, au lieu cherche
défauts de bann madames, accompli zot propres responsabilités et

accompli droits de bann madames. Finn dire dans le Saint Coran :

« Bann hommes, zot gardiens lor bann madames parski Allah finn faire
Ki ena surpasse lezot, et parski bann-la dépense dans zot dibiens lor zot
madames. Et bann femmes vertueuses, zot bann ki obéissant, ki garde
secrets zot mari avec protection Allah. Et bann madames ki, 6 hommes,
zot peur bann-la zot maniére rébelle, d’abord conseille bann-1a, ensuite
laisse bann-la tousel dans bann-la zot lilits, et si oblizé, donne-zot enn
pinition corporel. Et si alors bann-la obéir zot, pa rode aukéne sime conte
bann-la. En vérité, Allah Li Bien-Haut dans So gloire, Li Bien-Grand

sans aukéne comparaison. »*

37 Jami’at Tirmidhi, Chapitre lor ban vertus du Saint Prophéte (saw), Hadith 6
38 L e Saint Coran, 4 ; 35

Bann missiers gardiens lor bann madames et Allah finn béni certains
d’ente zot avec ’excellence parski zot dépense zot du biens lor zot
madames. Mais bann missiers ki assizer lacase et pa faire nanye, zot pas
bann gardiens. Donc, bann madames pieuses zot obéissantes et
sauvegarde ceki Allah finn ordonne zot pou sauvegarder dans zot (mari
so) I’absence. Bann madames ki vinn rebelles, bisin conseil zot d’abord.
C’est peut-&tre enn mauvais réputation parmi bann voisins ki finn cause
sa. Donc, d’abord conseil zot, ensuite laisse zot tousel dans zot lilit et
ensuite kapav donne zot punition corporel. Si enn madame reforme li-
méme de so bann actes de rébellion, pas rode bann raisons ou excuses
pou puni li. Rappelle bien, si zot péna la crainte d’Allah, et zot penser Ki
zot-méme représente tout et ki d’aprés zot, enn madame péna aukéne
valeur, alors rappelle ki ena enn Allah ki kapav puni zot pou zot bann
actions. Alors, agir selon bann mesures de punition ki finn fixé.
Commandement pou punir bann madames appliquer quand zot pas trouve
aukéne signe de réforme et ki madame-la persister dans so [mauvais]
comportement. Faudrer pas ki zot commence batte enn madame pou
chaque zaffaire banal. Faudrer pas ki zot cruel a tel point ki zot rode bann
excuses et qualifier enn madame pieuse d’immorale et commence
réprimande li. Bann tels hommes bisin rappelle ki le Nizam-e-Jama’at, ki
finn établi par Allah, li aussi puni bann tels hommes. Pas essaye diffame

le Saint Coran et réforme zot-mémes.
Le Messie Promis (as) finn dire :

« Nou Guide Parfait, le Saint Prophéte Muhammad (saw) inn dire, ¢ Le
meilleur d’ente zot c’est celui ki meilleur envers so madame.” Couma est-
ce ki kikenn kapav proclamer ki li pieux alors ki li pas agir bien envers
so madame ? Seulement celui ki traite so madame dans meilleur facon,
ki kapav accompli bann bons actions et faire preuve de gentillesse envers
lezot. » Ena bann ki en apparence zot pieux mais zot ena beaucoup
faiblesses ; zot pas bienveillant envers zot madames et zot famille. La
société bisin pas guette I’apparence externe Seulement, mais bisin
examine sa bann dimounes-la en profondeur. Li finn dire, « ...c’est
seulement celui ki traite so madame dans meilleur facon, ki kapav
accompli bann bons actions et étre bienveillant envers lezot, pas celui ki
batte so madame lor chaque excuse banal. Finn ena bann situations kot
enn missier en colére finn batte so madame pou enn zaffaire banal ; et li
finn batte li & enn endroit sensible (de so Ié corps) et finn tuer li. C’est
pou cela ki Allah le Tout-Puissant finn dire, péna aukene doute ki li

nécessaire pou réprimande enn madame si li mal agir. »*°

Le Saint Prophéte (saw) finn conseille bann époux et épouses pou
cherche le bien dans sakenn. Li dire, si zot trouve bann défauts dans
I’autre ou zot pas apprécier certain habitudes, zot kapav content et
apprécier bann lezot habitudes dans zot. Adopter la bienveillance tout en
gardant en téte sa bann bon Kitsoz-la pou maintenir enn atmosphere

amicale et paisible dans lakaz. Sa conseil-la appliqué pou tout les deux,

3% Mirza Ghulam Ahmad, Malfoozat, Vol. 1, pp. 403-404

mari et femme. Si tous les deux contrdle zot émotions, alors sa bann ti-
querelles ki tout le temps gagner dans bann lakaz-la pou arréter et bann
zenfants pas pou perturbés. Parfois sa bann ti-zafaires-la vinn cause
beaucoup la peine, et nou pose nou méme la question si ena certains

dimounes dans sa le monde-la ki plus pire ki bann animaux.*°

Aprés ki li finn vivre avec le Saint Prophete (saw) pendant quinze ans,
Hazrat Khadijah (ra) finn donne témoignage du moment de la premiere
révélation. Le Saint Prophete (saw) ti bien tourmenté quand li finn
recevoir premiére révélation. Hazrat Khadija (ra) ti dire, « Allah jamais
pas pou laisse ou tomber parski ou rempli ou bann obligations envers
bann liens de parenté (Sila Rehmi) et ou bienveillant envers ou bann
proches, et ou prend charge de bann besoins de bann pauvres, et ou pé
garde vivant tout bann bons kitsoz ki nou népli trouver de nos jours. Ou
reste fermement établi lor la vérité malgré tout bann obstacles ki faire
face quand dire la vérité, sa veut dire, ki ou dire bann paroles justes et ou

montrer I’hospitalité. »*!

Bann qualités morales du Saint Prophete (saw) ki Hazrat Khadijah (ra)
finn cité, c’est bann qualités ki enn étre humain, spécialement enn missier
bisin éna, afin ki kapav établir enn société vertueuse. C’est-a-dire, li
rempli so obligations envers bann liens de parenté et li ena bon traitement

envers so bann proches et accompli zot bann besoins et éloigne zot bann

40 Sahih Muslim, Livre lor ban vertus
41 Sahih al-Bukhari 3 Livre 1, Hadith 3

difficultés. Sila Rehmi (rempli bann obligations envers bann liens de
parenté) ena beaucoup significations. Li donne bann mémes droits a bann
proches de 1’épouse et I’époux. Li aussi important ki étendre Sila Rehmi
afamille de 1’épouse pareil couma pou bann proches de 1’époux. Si zot
adopter sa I’habitude-1a et établi Sila Rehmi avec familles des deux c6tés,
alors pas pou ena bann arguments ou disputes dans sa bann lakaz-la. La
plupart conflits arriver akoz de ¢a. Bann missiers facilement fini en colere
lor bann sujets banals ou si ena bann complaintes contre les parents ou si
enn maman ou enn papa inn dire Kitsoz, méme en plaisanterie, bann
missiers dire jamais mo pas pou cause avec to papa ou maman... ou
jamais mo pas pou cause avec to frere. Aprés sakenn commence blame

’autre. Sa bann dispute insignifiant-1a vinn bann plus gros querelles.

Le Saint Prophéte (saw) ti ena enn tres bon traitement envers bann
proches et camarades de so bann épouses. Parmi plusieurs exemples, mo

pou rapporte enn ici :

« Enn narrateur rapporter ki a chaque fois ki le Saint Prophéte (saw) ti pé
tende la voix de Hala, la soeur de Khadijah (ra), li ti pe mette li debout
pou accueillir li et li ti pé annoncer joyeusement ki soeur de Khadijah (ra)
finn vini. C’était enn I’habitude du Saint Prophéte (saw) ki quand ti pé
abattre enn animal, li ti pé assurer ki envoye la viande a bann camarades
de Hazrat Khadijah (ra). » 42

42 Sahih Muslim Livre 44, Hadith 108

Laisse mo explique et élabore lor I3, et li nécessaire pou mo faire sa parski
ena bann zaffaires (préoccupants) ki finn arriver. De nos jours, bann
missiers et madames finn commence cotoyer dans la société. Personne
faudrer pas croire ki sa veut dire ki zot ena la permission pou assister
bann rassemblements de bann madames ou ki zot kapav assiser librement
avec bann camarades de zot madames. Ena enn différence entre étre
respectueux et vinn amical avec bann camarades de zot madames, parski
sa li seulement créer beaucoup problémes. Des fois ena bann tels
incidents kot finn quitte 1’épouse et ¢’est camarade-la ki finn prend so
place. Missier-la refaire so la vie et premiére épouse-la reste dans la
peine. C’est enn comportement bien cruel et I’Islam pas finn donne enn
tel permission. Bann missiers dire ki Islam finn donne zot sa permission-
la. Li nécessaire pou étre plus vigilant dans bann tels communautés et
bann missiers bisin réalise zot responsabilités. Zot bisin prend soin de sa
épouse Ki finn reste avec zot pendant enn longue le temps, dans bann bons
et mauvais moments. Maintenant ki la situation inn améliorer, est-ce ki

zot pou simplement abandonne li ? Sa c’est pas la justice.

Hazrat A’isha (ra) rapporté ki enn fois linn dire le Saint Prophéte (saw)
ki Allah finn béni li avec bann bons madames, astere faudrer pas ki li

manque sa madame agee-la (c-a-d Hazrat Khadijah (ra)).

Le Saint Prophéte (saw) inn dire :

« Non, Khadijah (ra) ti mo compagne quand mo ti seul ; li ti mo support
quand mo ti faible. Li finn dépense so di biens lor moi et Allah finn béni
moi avec bann zenfants avec li ; li finn croire en moi quand zot tout ti

traite moi de menteur. »*

C’était sa le modele de nou bien-aimé Saint Prophete (saw), mais mo
bisin dire avec beaucoup de tristesse ki sa faire moi beaucoup de peine
quand mo tende bann tels kitsoz, et mo gagne tracas ki certains d’entre
nou finn alle dans mauvais direction. Sa bann dimounes-la oublier
sacrifices de zot madames et zot vinn tellement méchants ki zot mette
pression lor zot épouse et éxige 1’argent de so bann parents pou zot propre
business. Parfois zot éxige enn part dans lakaz ki épouse-la finn acheter
avec so 1’argent et parfois zot menace zot épouse. Li bien surprenant Ki
des fois c’est bann missiers ki vinn de bann familles nobles ki faire bann
tels kitsoz. Sa bann dimounes-la bisin ena la crainte d’Allah et réforme
zot-méme. Li bisin clair ki si certains cas présentés au Nizam-e-Jama’at,
jamais la Jama‘at pas pou soutenir zot et ni jamais finn faire li auparavant.
Zot bisin maziner Ki zot ena bann tifis ki kapav subir méme traitement
enn jour. Si zot péna tifi et ki zot pas kapav ressenti sa douleur-13, alors
zot bisin rappel ki zot pou mort enn jour et zot pou bisin alle devant Allah

le Tout Puissant.

43 Masnad Ahmad bin Hanbal Vol. 6, p. 118

Hazrat A’isha (ra) rapporter ki si le Saint Prophéte (saw) ti pé rentre lakaz
tard dans la nuit, li pas ti pé léve personne et li ti pé manger ou boire du

lait tout seul.*

Sa ti le caractére du Saint Prophete (saw). Mais maintenant nou trouve
bann exemples [contraire & ¢a]. Certains missiers souvent rentre lakaz
tard depuis travail et si so madame inn fini manger plus tot akoz li pas ti
senti li bien, missier-la faire enn scandale dans lakaz et reste de tres
mauvaise humeur parski madame-la pas finn attann li. Sa probléme-la
finn augmenter dans nou bann sociétés Pakistanais, Indiens et dans bann
sociétés de ’est. Sa probleme-Ia ti tout le temps exister, mais li ti bisin
diminuer avec niveau de 1’éducation ; néanmoins li finn augmenter au
lieu de sa. Méme si bann tels dimounes représente uniquement 2%, li
bien inquiétant et sa nombre-1a kapav augmenter. Quand enn missier
encolere avec so madame, alors so bann parents aussi encolere avec

madame-la et dire ki li pa finn attann.

Ena enn tradition a propos de 1’épouse du Saint Prophete (saw), Hazrat
Saffiyah (ra) ki ti la fille d’enn chef de tribu juive. So papa, Hayi bin
Khittab, ti enn grand ennemi du Saint Prophéte (saw). Quand li ti pé
retourner depuis bataille de Khaibar, le Saint Prophéte (saw) finn enléve

so manteau, finn pliye li et finn place li lor chameau kot Hazrat Saffiyah

44 Sahih Muslim, Livre lor Sharia

(ra) ti pou assizer. Li finn ensuite pliye so genou et finn dire Hazrat

Saffiyah (ra) pou prend appui lor so genou pou grimpe lor chameau-13.4

Guetter couma li ti pé prend soin de so madame. Le Saint Prophete (saw)
finn donne nou sa bann exemples-la pou suivre. De nos jours, certains
missiers pas prend soin de zot madames parski zot peur attention ki bann
dimounes appel zot ‘esclaves de zot madames’. Mo surpris ki bann ainés
et bann proches de bann missiers dire zot pas vinn esclaves au lieu
enseigne zot couma pou augmente zot l'amour et 1’affection. Zot pas

donne bann missier-la conseils conformément a zot facon agir.

Ene I’autre hadith expliquer comment la vie familiale du Saint Prophete
(saw) ti exemplaire dans tout aspects. Li ti pé prend soin de tout bann
besoins de so famille. M&me avant so la mort, li finn donne bann
instructions spécials a propos de bann besoins de so famille et ki bisin

paye réguliérement pou zot bann dépenses aprés so la mort.*8

Bann missiers ki désir di-biens de zot madames bisin rappel ki ¢’est zot
responsabilité (pou prend soin de zot famille) et ki zot péna aukéne droit
lor di-biens de zot madame ; zot responsable pou bann dépenses de zot
madames et zenfants. Méme si zot ena pou travaille couma laboureur, li
zot devoir pou subvenir a bann besoins de zot famille. Si zot travaille

dure et prier, Allah pou béni zot avec prospérité.

4> Sahih Bukhari 4211 Livre 64, Hadith 251
46 Sahih Bukhari 2776 Livre 55, Hadith 3

Ena enn tradition ki rapporté par Hazrat Salman bin Awwa (ra) ki so papa
ti présent au moment du dernier pélerinage du Saint Prophéte (saw). A sa
I’occasion-la, aprés Ki li finn faire louanges d’Allah, le Saint Prophéte
(saw) finn donne bann conseils a I'audience. Le Saint Prophéte (saw) finn
dire ki bisin tout les temps prend soin de bien-étre de bann madames
parski bann-la liées a zot couma bann prisonniers, et zot péna droit de
possession lor bann-la excepté quand bann-la commette enn acte immoral
ouvertement (c’est-a-dire Ki zot pas propriétaires de zot madames de
sorte ki zot kapav batte zot quand zot envi, ou traite zot couma zot envi,
excepté si zot inn commette enn acte immoral), mais bann-la ena enn

droit lor zot, ki zot prend soin de bann-la zot vétements et nourriture. »*’

Le Messie Promis (as) finn dire ki le Saint Prophete (saw) li enn modéle
parfait pou nou. Si nou guette la vie du Saint Prophéte (saw), nou kapav
trouver couma li ti pé traite bann madames. Mo considére sa missier ki
rivalise avec bann madames-la couma enn lache et li pas enn vrai homme.
Si zot étudier la vie du Saint Prophete (saw), zot pou conner & quel point
so conduite ti exemplaire. Li ti enn grande personnalité ; néanmoins si
enn femme agée arréte li, li ti pou reste (avec li) tant ki li pa donne li

permission [pou aller].*®

Ena enn tradition rapporté par Hazrat Abu Hurairah (ra) ki le Saint

Prophéte (saw) finn dire Ki bisin traite bann madames avec bonté. Finn

47 Sunan Ibn Majah, Vol. 3, Livre 9, Hadith 1851
48 Mirza Ghulam Ahmad, Malfoozat, Vol. 2, p. 387

créer la femme d’enn cote et partie ki plus courbé dans enn céte c'est la
partie supérieure. Si zot essaye dresse li, zot pou casse li et si zot laisse li
tranquille, li pou reste enn courbe méme. Alors, traite bann madames
avec gentillesse. Enn I’autre hadith dire ki enn madame li couma enn
cote. Si zot essaye faire li vinn droite, zot pou casse li. Si zot envi tire

bénéfice de li, zot pou kapav malgré so courbe.*

C’est angle d’enn c6te, ou so courbe, Ki raison de so la force, et li protege
partie plus délicate de nou les corps, c'est-a-dire le coeur et ainsi Ki
quelques organes. L'homme tire I’avantage de la création d’Allah. Zot
kapav trouver ki quand bisin rendre bann batiments et bann ponts solide,
zot donne li forme d’enn courbe. Si zot envi bénéficier de forte
personnalité de bann madames, alors pas essaye change bann-la d'aprés
zot désir. Sinon, bann-Ia pas pou profitable pou zot. Finn prouver ki bann
madames possede la qualité pou faire sacrifice. Si zot traite bann-Ia bien,
bann-la pou toujours prétes pou sacrifier zot-mémes pou zot plaisir. Zot
pas kapav tire aukéne bénéfice en étant dure et sévére, mais plutdt avec

I’amour et gentillesse.

Allah finn dire le Messie Promis (as) dans enn révélation, « Sa facon-la
pas correct ; empéche chef de bann Musulmans, Abdul Karim faire ca.
Faire preuve de politesse. Faire preuve de politesse parski la bonté c'est

la clé de bann vertus »... Li dire, « Premier devoir de bann fidéles c'est

49 Sahih al-Bukhari 3331, Livre 60, Hadith 6

pou traite tout dimounes avec bonté. Li pas grave si servi quelques

paroles améres parfois. »*

Dans bann explications lor sa révélation la, le Messie Promis (as) finn

dire :

« Sa révélation-1a li enn lesson pou entier Jama“at lor traite zot madame
avec amour et bienveillance. Bann-la pas zot servantes. En fait, le
mariage li enn contrat entre enn missier et enn madame. Donc, faire
zefforts pou pas trahir sa contrat-la. Allah ordonne nou dans le Saint
Coran pou traite nou madames dans enn bon fagon, et enn Hadith
rapporté : « Le meilleur parmi zot c¢’est celui ki traite so madame bien. »
Donc, soyez bon envers zot madames, physiquement et spirituellement.
Prier pou zot et évite le divorce parski dimoune plus déplorable dans
regard Allah ¢’est celui ki précipite le divorce. Allah finn faire de zot enn

couple ; pas casse li couma enn plat sale. »°!
Li finn aussi dire :

« Bann dimounes finn faire erreurs dans traitement de zot madames et
zenfants, zot finn éloigner du droit chemin, et zot actions alle a I'encontre
de bann enseignements du Saint Coran. Le Saint Coran dire traite zot
madames avec amour et bonté mais zot pé agir contre sa enseignement-

la. Ena deux qualités dimounes. Enn groupe c'est bann tels dimounes Ki

50 Mirza Ghulam Ahmad, Arbaeen, Ruhani Khaza’in, Vol. 17, pp. 428-429
51 Mirza Ghulam Ahmad, Zamima Tohfa Golrawiya, Ruhani Khaza’in, Vol. 17, p. 75

finn accorde liberté totale a bann madames au point ki zot abandonne zot
modestie. Zot pena aukene tracas pou zot religion et zot alle a I’encontre
de I'lslam ouvertement et personne pas questionne zot. L'autre groupe-la
li trés dure et stricte avec bann madames et pas faire aukene distinction
entre zot et zanimaux. Zot batte bann-la avec cruauté sans prend compte
ki zot pé batte enn étre vivant. Zot traite bann-la plus pire ki bann
animaux et servantes : donc zot traite bann-la dans enn bien mauvais
facon. Ena enn proverbe Punjab bien célébre ki dire ki enn madame
couma enn soulier ; retire enn et mette enn 1’autre. C’est enn phrase bien
dangereuse et ki alle complétement a I’encontre de bann traditions
islamiques. Le Saint Prophete (saw) li I’exemple parfait. Guette so la vie
et guetter couma li ti pé traite bann madames. Selon moi, sa missier ki

rivalise avec enn madame-I3, li enn lache et pas du tout enn homme. »°?

Parfois ena bann petits conflits ki arriver dans lakaz. Bann belles-méres
ena I’habitude dire mette belle-fille-1a en dehors lakaz. Mais nou surpris
quand bann beaux-péres, ki bann hommes et ki finn gagne la sagesse
depuis Allah, zot écoute zot madames, et aprés zot cause mal avec zot
belles-filles et méme l1éve la main lor zot sans aukéne raison. Apres zot
dire zot garcons batte zot madames et li pas faire aucune différence méme

si li mort parski zot pou amenn enn nouvelle épouse. Ki Allah accorde la

52 Mirza Ghulam Ahmad, Malfoozat, Vol. 2, p. 396

sagesse a sa bann hommes-Ila ; zot bisin rappel ki le Messie Promis (as)

finn appel bann tels hommes bann laches et non pas‘hommes’.
Le Messie Promis (as) finn dire :

« Bann maris et femmes bisin partage enn vrai et sincére relation de
camaraderie. C’est sa bann madames-la méme ki bann premiers pou
témoigne de bon caractére de so époux et de so relation avec Allah. Si
zot péna bann bons relations avec bann-la, alors couma zot pou kapav
ena bon relations avec Allah ? Le Saint Prophete (saw) finn dire, « Le

meilleur parmi zot c’est celui Ki traite so madame bien. »*3

« Enn fois, ti ena enn conversation dans masjid a propos de bann
madames kot ti pé mentionn enn Ahmadi bien connu ki ti ena enn tres
mauvais tempérament et ti pé traite bann madames couma bann
prisonnieres. Si zot ti sorti depuis dans lakaz, li ti pé batte zot. Mais
d’apres la Shariah (jurisprudence islamique), finn gagne I’ordre pou traite
zot bien.>* Nou bisin prier pou bann madames, pou zot réforme, et gagne
la crainte d’Allah, mais nou pas bisin traite zot couma bann bouchers,

parski nanye pas kapav arriver sans la volonté d’Allah ... »*°

53 Mirza Ghulam Ahmad, Malfoozat, Vol. 3, pp. 300-301
54 Le Saint Coran, 4 : 20
55 Mirza Ghulam Ahmad, Malfoozat, Vol. 3, p. 1

Le Messie Promis (as) finn dire ki enn missier ki pas traite so madame et
bann proches de so madame avec bonté et gentillesse, li pas de mo

Jama'at.

CARACTERE MORAL D’ENN MISSIER KAPAV ETRE

DETERMINE PAR TEMOIGNAGE DE SO MADAME

(Extrait du sermon du vendredi 25 février 2005)

Hazrat A'isha (ra) rapporter ki le Saint Prophéte (saw) so conduite ti
parfaitement en accord avec le Saint Coran ; so plaisir ti trouve dans le
plaisir d'Allah et so mécontentement ti dans mécontentement d'Allah. Le
Saint Prophete (saw) finn déclaré, « inn choisir moi pou parfaire

I’excellence dans la conduite. »°®

Et péna seulement quelques-uns, ou dix ou vingt incidents ki démontrer
comportement du Saint Prophéte (saw). L’épouse du Saint Prophéte
(saw) pas ti seule témoin de sa. Pou gagne enn apercu de la vie familiale
d’enn dimoune, témoignage de I'épouse bien important. Qualité de bann
morale et de bann zaffaire personnel d’enn dimoune kapav étre jugé par

témoignage de so madame et zenfants.

56 Ash-Shifa by Qazi ‘lyad, Chapitre 2, Section 10

DESACCORDS ET CONFLITS CONJUGAL

(Sermon du vendredi 10 novembre 2006)

Hazrat Khalifatul-Masih V (atba) inn faire enn discours lor désaccord et

conflits conjugal dans so sermon du vendredi.

« O bann dimounes ! Craigne zot Seignére Ki finn créé zot d’enn sel étre
et Ki finn créé dépi sa-méme, so compagne et Ki dépi sa dé-la, Li finn
répann beaucoup zommes ek madames. Et craigne Allah Ki - avec So
nom-méme zot faire appel enn ar l'autre et craigne Allah surtout

concernant bann liens parenté. En vérité, Allah surveille zot. »°7

De nos jours, le nombre de complaintes concernant bann conflits
conjugal pé augmenter. Parfois, bann problemes conjugal et zot conflits
meéne a bann mauvais et trés douloureux situations. Parfois, ena bann
allégations bien grave ki faire contre bann madames et zot bien maltraités
par zot époux et belle-famille. Si pas ti ena la Grace d'Allah, surtout par
rapport & So commandement ‘Zakkir’,% ki veut dire ‘continuer avertir’
et ‘avertissement toujours bénéficier les autres', en plus de 1’obéissance
et ’exemple du Saint Prophéte (saw) et du Messie Promis (as) ki zot
I’attention ti tourné vers donne conseils et guidance, ti pou ena enn grand
découragement et désespoir ki ti pou incite nou pou abandonne sa bann

dimounes-la dans I'état ki zot été, puisque zot finn depasse tout limites.

57 Le Saint Coran, 4 : 2
58 | e Saint Coran, 87 : 10

Nou garde 1’espoir ki ena enn grain de décence ki exister au fond de sa
bann dimounes ki finn accepter I’Imam de 1'époque, et en résultat de sa,
sa lagrain-1a finn éventuellement bourgeonner, et maintenant, sa bann
dimounes-la finn accepter I’ Ahmadiyyat et zot pou suivre li. Donc, selon
commandement d'Allah ‘pou avertir’ et selon responsabilité ki Allah finn
place lor moi ki mo bisin donne conseille et guidance dans I'espoir ki sa
guidance-la pou gagne bénédictions, mo pou essaye donne bann conseils.
Mo faire doah ki Allah béni et mette enn tel I'effet dans mo bann conseils
Ki tout bann lakaz ki pé casser vinn enn I’endroit paisible. Mo finn essaye
attire I'attention lor sa sujet-la dans mo bann précédents sermons, mais

aujourd'hui, mo pou explique li plus en détail.

Couma mo finn dire, aprés ki mo finn recevoir bann lettres et aprés ki mo
finn rencontre bann membres de la Jama‘at, li pénible pou tende bann
incidents a propos de bann conflits conjugaux dans le sens ki malgré Ki
nou finn fixer bann objectifs bien hautes, nou finn laisse nou empetrer
dans enn filet égocentrique formée de bann zaffaires banals ; nou pé
transforme nou bann lakaz paisibles en 1’enfer. Au lieu faire zeffort pou
soutenir progrés de la Jama'at, nou bann actions alle totalement a
I’encontre de sa. Chaque dimoune ki créer sa bann problémes-Ia, parski
li laisse li-meme contrdler par so propre ego, li pas pé seulement créer
problemes pou li-méme et so prochain, mais li pé aussi créer probléemes

pou l'organisation de la Jama'at et pou moi aussi. Ki Allah accorde zot la

sagesse pou comprend mission pou laquelle Allah finn avoye le Messie

Promis (as).

Le Messie Promis (as) dire ki la raison pou laquelle Allah finn avoye li,
c'est pou élimine tout animosité entre le Créateur et So bann créatures et

pou établi enn relation d'amour et de sincérité entre zot. Li finn aussi dire

« Allah finn envoye moi dans le monde afin ki mo attire bann dimounes
vers zot Créateur et So guidance Sacré avec patience et bonté, et pou
montrer le droit chemin a bann lezot a travers la lumiére ki finn accordé
a moi. Enn dimoune tout les temps bisin quelques faits et preuves, pou Ki

li kapav croire dans I'éxistence d’Allah. »°

Donc, chaque Ahmadi bisin faire zefforts pou accompli sa grand objectif-
la. Aukéne Ahmadi pas pou kapav rempli sa objectif du Messie Promis
(as) la tant ki li pas abandonne bann tendances égocentriques et

finalement agir lor vrai guidance ki le Messie Promis (as) finn donne zot.

Si zot pas démontrer la gentillesse et la bonté dans zot propre lakaz, alors
couma zot pou kapav indique le chemin a bann ki finn égarés si zot-
mémes zot finn dévier de zot chemin ? Donc, chague Ahmadi bisin
analyse li-méme et analyse condition de zot lakaz et réflechi si zot finn

inconsciemment éloigner de bann enseignements du Saint Coran et du

59 Mirza Ghulam Ahmad, Tiryag-ul-Qulub, Ruhani Khaza'in, Vol 15, pp. 143-144

Messie Promis (as). Zot bisin analyser si zot sous I'influence de zot propre
€go. Tous les deux, homme et femme, bisin analyse zot-méme ; et bann

beaux-parents des deux cotés bisin faire de méme.

Bann complaintes & propos de bann conflits conjugaux vinn des deux
cotés, hommes et femmes. N’importe qui entre les deux kapav fautif,
méme si généralement, c'est bann missiers ki commette bann exces. Mo
finn récemment demande le Amir Saheb pou enquéte lor bann nombreux
complaintes ki finn recevoir lor sa sujet-la et determiner kisann-la ki en
tort, le garcon ou la fille, ou si bann parents aussi responsable pou empire
le cas. D'apres survey, taux de culpabilité c6té missiers li trois fois plus
éleve ki coté madames, tandis ki dans 30% a 40% des cas, c'est bann
beaux-parents ki créer conflits. La-aussi, dans la plupart des cas, c’est

parents de bann gargons ki responsable comparé a parents de bann tifilles.

Parents de bann gargons toujours essaye montrer zot supérieur a parents
de bann tifilles. Parfois bann agression verbale de bann beaux-parents
faire tifille-1a retourne kot so parents. Méme si li pas bon ki li faire ¢a, li
aussi responsabilité de garcon-la pou servi so parents et aussi accompli
so bann obligations envers so madame. Si c’est le cas, alors madame-la
en général pou servi so bann beaux-parents dans enn bon facon. Ena
certains ki faire zot belle-filles plus confiance ki zot propres zenfants. Li
pas comme-ci vertu ou sincérité pas exister dans la communauté ;
certainement la majorité [bann membres] de la communauté ferme lor la
droiture. Mais li préoccupant pou constate bann tels exemples parski li

pas bisin méme éxister. Si faire bann tel survey en Amérique ou au
Canada, couma inn faire dans UK, nou pou gagne méme résultats la-bas
aussi. Le département de Tarbiyyat et tous bann auxiliaires bisin bien
proactif c-a-d agir avec anticipation lor sa sujet-la.

Islam finn donne nou bann jolis enseignements pou renforci nou bann
liens familial et établir enn environment d’amour et d'affection. Nou
surpris et gagne chagrin pou bann dimounes ki laisse zot-meme controler
par zot propre égo et ki faire plan pou créer désordre non-seulement dans
deux lakaz mais dans deux familles et parfois dans enn génération entier.

Ki Allah gagne pitié de zot !

La sagesse derriere ’annonce du Nikah en Islam, kot enn missier et enn
madame lier par enn nouveau relation, c'est ki zot accepter ki zot pou
observe pleinement bann commandements Divins ki reciter pendant la
céremonie. Zot pou faire de zot mieux pou agir selon bann
commandements ki trouve dans bann versets du Saint Coran ki reciter a
I'neure du Nikah, afin ki zot kapav modeler zot la vie selon sa bann
enseignements-la. Donc, premier commandement de sa bann versets
coraniques-la c'est pou adopter la Tagwa et observe la droiture. Zot
accepter pou suivre conseil donné a I'neure du Nikah ; zot pé accepter zot
I'engagement sous sa bann commandements-la. Donc, en réalité, si zot
ena dans zot 1é coeur enn véritable amour et crainte pou zot bien-aimé
Seigneur, Ki accompli zot bann désirs et besoins non-seulement au
moment de zot création, mais aussi avant ¢a, alors zot pou seulement faire

bann tels actions ki pou plaire a Allah et en reésultat de sa, zot pou vinn
récipiendaire de So bénédictions. Mari et femme zot liés I'un a l'autre par
enn engagement. Si zot finn promette pou accomplir droit de sakenn a
I'neure de Nikah, alors li zot responsabilité pou embellir sa relation-la

plus encore et pou prend soin de sakenn zot proches.

Ensuite, zot bisin aussi rappel ki si zot prend soin de sentiments et
émotion de sakenn et zot respectueux envers sakenn so proches, jamais
bann ki essaye créer division dans zot relations pou réussi dans zot bann
tentatives. Tout les temps garde en téte ki zot influencé par la société et
par zot I’entourage. Si fondation de zot relation basé lor Taqwa, alors
Allah pou tout les temps protege zot de bann attaques sataniques. Si zot
relation basé lor la confiance et si zot ena Tagwa, alors celui ki essaye
créer division dans zot relation, méme ki quantité li proche avec zot, li
pas pou réussi. Li pou gagne juste enn seul réponse : le mari pou dire ki
li conne so madame trés bien et madame-la pou dire ki li conne so mari
tres bien. Surement ena enn malentendu. Zot bisin résoudre sa probléme-
Ia tout de suite si enn étranger alle vers enn dimoune so madame et dire
li bann rumeurs a propos so missier et dire madame-la pa mentionne so
nom parski li pas envi étre questionné. Ensuite li alle kot missier-la et
dire li encore bann rumeurs a propos so madame et dire pareil, pas
mentionne li du tout pour la méme raison. Celui ki mentionne quelque
chose en privé et pas envi ki so nom mentionné aux autres, li seulement

pé cause menti et li pé essaye créer désorde et division entre le couple. Si

quelqu'un ena sympathie pou les autres, et zot envi résoudre probleme-

Ia, alors zot bisin dire bann tels paroles ki pou renforci zot relation.

Donc, les deux, mari et femme bisin reste établi fermement lor la Tagwa
et prier pou zot relation vinn plus fort et ki zot ena respect et considération
pou sakenn so proches. Si ena enn probléme, peu importe kisann-la inn
créer sa, couple-la bisin discute sa entre zot avec amour et affection pou
résoudre probleme-la afin ki kapav expose bann mensonges du coupable.
Si laisse bann problémes-la aggraver, pas pou créer nanye a part la haine,
conflits dans bann relations et bann lakaz brisés. Parfois quand bann
missiers pas suivre le chemin de la droiture et péna la crainte d'Allah dans
zot |é coeur, zot faire bann allégations bien graves contre zot madames,
soit sous l'influence des autres ou de la société, soit dans I'intention pou
faire enn deuxiéme mariage. Si le besoin d’enn second mariage li justifié,
alors zot kapav alle de I'avant, mais si le seul but c'est pou débarasse zot
de zot madame et espérer ki li demande Khula afin ki zot kapav évite
paye le Haq Mehr si zot pas encore faire li, alors c’est enn complot
minable et vicieux. Dans bann tels cas, la Qadha board bisin assurer Ki
paye le Hag Mehr a bann madames. Bann la loi du pays aussi exige de

zot bann lezot dépenses.

Mo ti envi aussi adresse bann zaffaires général. Parfois enn couple
acheter enn lakaz uniquement avec l'argent de I'épouse. Au moment du
divorce, missier-la essaye mette enn partie paiement de lakaz-la a so nom.
Méme si ¢’est 1égal, mais aux yeux d'Allah li clairement enn péché. Allah

le Tout-Puissant dire ki si li finn offert enn grand trésor a so madame,
faudrer pas li reprend li. Non seulement sa, missier-la essaye arrache et
prend possession de tout bann zaffaires de madame-la. Parfois enn
missier servi prétexte ki madame-la désobéissante et refuse écoute li.
Madame-la pena respect pou so parents, mais li plutét manque zot du
respect et laguerre avec so bann fréres et soeurs. Li incite bann zenfants
contre missier-la et en faisant bann palabres, li ternir réputation de la
famille dans le voisinage et parmi bann camarades. Ena bann

commandements claires dans bann tels cas :

« ... Et bann madames ki 6 hommes zot peur bann-la zot maniere rébelle,
d’abord conseille bann-Ia, ensuite laisse bann-la tousel dans bann-la zot
lilits, et si oblizé, donne-zot enn pinition corporel. Et si alors bann-la
obéir zot, pa rode aukenn simé contre bann-la. En vérité, Allah Li Bien-

Haut dans So gloire, Li Bien-Grand sans aukenn comparaison. »%°

Sa veut dire ki d’abord bisin conseil zot. Si zot pas comprend et dépasse
bann limites, et ki sa cause enn mauvais réputation, alors li permette pou
montrer sevérité. Cependant, jamais bisin servi sa comme enn excuse pou
étre dure envers enn madame et pou batte li au point ki li gagne bann
blessures lor so lecorps. C'est enn acte de cruauté. Zot bisin tout le temps
rappelle sa Hadith du Saint Prophéte (saw) dans lequel li dire ki si ena

nécessité pou puni enn madame physiquement, li besoin dans enn tel

facon ki li pas laisse aukenn marque lor so lecorps. Enn missier faudrer
pas rode bann excuses dans bann lezot circonstances, comme par
exemple, ki faire to finn cause fort en mo présence, ki faire sa du pain-la
finn cuit comme ¢a, ki faire to finn cause avec mo parents dans enn tel
facon, ki faire to finn cause comme sa, etc. Sa c'est bann zaffaires banal.
Missier-la péna droit blesse so madame physiquement. Alors bann
missiers faudrer pas essaye adapter bann commandements d'Allah selon
zot propres intéréts et desirs, mais zot bisin plutdt craigne Allah.

Allah le Tout-Puissant dire ki si madame-Ia finn commette enn action ki
dépasse limite et ena nécessité pou puni li, alors rappel tout le temps ki
faudrer pas ki so missier malveillant envers madame-la apres ¢a. Si li
soumette complétement au mari et montrer obéissance, alors li pas besoin

prend aukenn action contre li.
Allah le Tout Puissant dire :

« Et si alors bann-la obéir zot, pas rode aukenn simé contre bann-la. En
vérité, Allah Li Bien-Haut dans So gloire, Li Bien-Grand sans aukenn

comparaison. »°

Sa verset-la rappel bann missiers ki si zot considére zot physiquement
plus fort ki bann madames, alors zot bisin réaliser ki Allah beaucoup plus

Grand, plus Fort et plus Puissant ki zot. Tout le temps rappelle ki bann

madames posséde enn certaine statut devant zot, enn statut ki presque
égal a zot statut, mais I'nomme pena aukenn valeur dans présence Allah.
Alors, zot besoin craigne Allah et zot besoin abstenir de bann telles

pratiques malveillants.

Enn I’autre tendance ki pé augmenter c'est ki juste aprés le mariage, ena
bann sentiments de haine ki developper. Dans certains cas, la haine
débuter au moment du mariage. Ki faire zot marier en premier lieu ?
Malheureusement, sa bann cas-1a en hausse dans sa bann pays la. Li
paraitre ki bann Ahmadis pé laisse zot influencer par lezot, méme si Allah
le Tout-Puissant finn permette a bann Ahmadi pou rentre dans la Jama'at
du Messie Promis (as) et vinn sous l'influence de So religion parfaite.
Méme si le mariage pas selon désir d’enn dimoune, malgré tout li
toujours besoin faire zefforts pou reste ensemble et essaye comprend
I’autre, en accord avec promesse du Nikah ; besoin adopter Tagwa.
Cependant, si bann sentiments d’aversion persister, avant prend enn
décision drastique, tout les deux finn gagne 1’ordre pou désigne bann
’arbitres, implique bann proches, réfléchi et méditer lor la situation. Ena

bann différents commandements pour les deux partis.

Méme si li pas trées commun, li regrettable pou constater ki parfois le
premier jour du mariage, c’est I'épouse ki exiger ki, ‘Méme si nou finn
marier, mo pas envi vivre avec li.” Apreés bann investigations, alle
découvert ki zot finn marier seulement akoz pression des parents et zot
I'intention c'était pou marier ailleurs. Bann parents bisin réfléchi lor la et

bisin pas détruire bann la vie dans sa fagcon-la. Ena enn grand nombre de
bann missiers depuis Pakistan, I'Inde, etc., ki marier avec bann tifis ki
vivre ici ; aussitdt ki zot statut d'immigration confirmé, zot rode bann
excuses pou sorti de relation-la et aprés zot vinn mauvais. Allah le Tout-

Puissant dire dans Surah Al-Nisa, verset 20 :

« Et vive avec bann-la avec bienveillance. Si zot ena répugnance pou
bann-1a, li possibe ki zot ena répugnance pou enn soz kot Allah finn mette

beaucoup de bien la-dans. »%2

Donc, si inn fini faire le mariage, alors I’acte de vertu c’est ki zot montrer
la tolérance envers 1’autre, traite I’autre avec gentillesse, comprend les
sentiments de l'autre et adopter Tagwa. Allah le Tout-Puissant dire ki zot
pas possede la connaissance de I'Invisible, et c’est seulement Allah ki
conne I'Invisible. Li le Seigneur de I'Univers. Si zot traite zot prochain
avec bonté selon Allah So commandement, alors zot aversion pou
transforme en amour. Zot pou trouve le bien [dans sa mariage-la] et zot

relation pou améliorer.

Hazrat Khalifatul-Masih | (ra) dire ki enn fois li finn tende parler d’enn
missier ki pas ti pé traite so madame bien et li ti violent envers so
madame. Li dire ki enn fois li finn croise sa dimoune-la en chemin. Li
finn enseigne li couma li besoin traite so madame, a la lumiére de sa

verset-1a. Missier-l1a finn alle directement lakaz kot so madame et finn

62 | e Saint Coran, 4 : 20
93



dire, « To conner ki mo tout le temps traite toi couma enn ennemi ?
Maulvi Nooruddin Sahib finn éclaire moi et maintenant mo pou tout le
temps traite toi avec bonté. » Hazrat Khalifatul-Masih | (ra) dire ki Allah
le Tout-Puissant finn récompense li en abondance et finn béni li avec
quatre beaux garcons. Li finn vivre heureux aprées ¢a. Si quelqu'un agir
selon bann commandements d'Allah pou gagne So plaisir, Li pou tout le

temps récompense li abondamment.

Bann garcgons ki vinn depuis bann pays Asiatiques couma Pakistan et Ki
divorce de zot madames quelques jours aprés mariage en disant ki zot pas
content zot madames, et sa bann garcons ki amenn bann épouses depuis
sa bann pays-la et divorce zot juste apres, et donne bann excuses banals
ki zot simplement pas content zot. Zot dire, « Nous finn marier avec
bann-Ia uniquement akoz nou parents finn force nou. » Sa bann gargons-

la besoin analyse zot-mémes.

Couma mo finn dire, ena deux types de gargons ki créer bann tels
problémes. Enn type de garcon c’est celui ki vivre dans bann pays de
I'Ouest et amenn enn madame depuis enn pays Asiatique et ensuite li
analyser si zot compatible. Sous l'influence de la société, zot penser ki si
zot compatible, lerla zot pou continuer relation 1a, sinon zot pou mette
bann tifis-la en dehors lakaz. Sa bann gargons-la pas enregistrer zot
mariage dans sa bann pays-la apres le Nikah, afin ki zot pas responsable
pou donne protection légale a bann tifis-la et ki personne pas kapav prend
bann actions Iégales contre zot. Zot actions démontrer ki zot pena le droit

pou reste dans sa Jama'at-la et ki méme zot parents impliqués la-dans.

Cependant, la Jama'at protége sa bann tifis-la.

L'autre type de gargon c’est celui ki vinn de I’étranger (en dehors UK),
épouse enn tifi et essaye enregistrer zot mariage immédiatement. Deés Ki
le mariage finn enregistrer et ki zot gagne visa, zot commence rode bann
manguements dans zot madames et divorce zot. Apres zot remarier avec
enn tifi de zot choix. Donc, les deux types de garcons finn dévier du
chemin de Tagwa ou de la droiture. Sa bann gargons-la besoin pas injuste
envers zot propre I'ame. Faudrer pas ki zot ternir réputation de la Jama'at.
Zot besoin adopter la droiture et la Tagwa. Allah le Tout-Puissant dire Ki
bann ki commette bann tels injustices besoin tout le temps rappelle ki ena

enn plus grand puissance au-dessus de zot, ki plus Supréme.

Enn l'autre maladie ki pé détruire bann lakaz apres mariage, ki créer bann
conflits et détruire la paix dans bann lakaz, c'est ki malgré zot capacité
pou vivre séparément, bann jeunes hommes continuer habite dans lakaz
de zot parents avec zot freres et soeurs. Si bann parents-la ages, péna
personne pou aide zot et zot pas kapav bouger et débrouiller par zot-
méme, alors li devoir et obligation du fils pou reste avec zot et servi zot.
Mais si ena bann lezot enfants ki reste avec zot, lerla péna aukenn mal
pou habite séparément. De nos jours, ena beaucoup problémes Ki créer
akoz de cela. Li pas enn acte honorable et zot pas pé montrer aukenn
bonté pour les parents, au contraire zot pé commettre plus de péchés en
faisant cela.

Récemment dans enn pays, finn ena enn incident tragique ki finn arrivé
dans la Jama‘at. Ti ena enn famille ki ti pé vivre ensemble dans méme
lakaz et chaque frére ti pé partage deux la chambres avec zot madames et
zenfants. Enn jour deux parmi bann belles-sceurs finn gagne enn dispute
a propos zot bann zenfants. Quand zot époux finn retourner dans I'aprés-
midi, enn de bann épouses-la finn raconte li incident-la en entier, et finn
dire li couma so frere et belle-soeur inn dire kitsoz a propos d’enn dispute
entre bann zenfants. Missier-1a pas finn méme analyse la situation, finn
prend enn fusil, et tuer so trois freres et ensuite finn suicider. Donc tous

les quatre freres finn mort dans méme lakaz en méme temps.

Li possible ki enn famille étendue promouvoir I’amour et 1’affection,
mais si li uniguement augmente la haine, alors péna commandement pou
sa. Dans sa cas-1a, li préférable vivre séparément. Alors, dans tout sa bann
cas-1a, au lieu prend enn décision ki basé lor I’émotion, bisin prend enn

décision ki basé lor raisonnement.

Allah le Tout-Puissant dire dans le Saint Coran dans Chapitre 24, verset
62 :

« Péna kik empéchement pou enn aveugle, et péna kik empéchement pou
enn boiteux et pena kik empéchement pou enn malade, et ni pou zot-
mémes Ki zot mange dans zot prope lacase ou soit dans lacase zot papa
ou soit dans lacase zot maman ou soit dans lacase zot fréres ou soit dans

lacase zot soeurs ou soit dans lacase zot tontons paternel ou soit dans

lacase zot tantines paternel ou soit dans lacase zot tontons maternel ou
soit dans lacase zot tantines maternel ou soit dans lacase ki so la clé dans
zot possession ou soit dans lacase zot camarade. Péna aukenn

empéchement pou zot ki zot mange ensemble ou soit séparément... »°%3

En expliquant sa verset-1a, Hazrat Khalifatul Masih | (ra) dire ki si bann
familles suivre commandement du Saint Coran, alors hostilité Ki
traditionnellement exister dans le Sous-continent entre belle-mére et
belle-fille pou arréter. Li évident, couma verset-1a indiquer clairement, ki
li permette pou ena bann demeures séparés pou parents, fréres et soeurs,
et péna aukenn mal ki zot alle dans bann lakaz-la et zot kapav mange ceki
zot envi. Parfois bann dimounes penser ki si zot vivre séparés de zot
parents, zot pou commette enn grand péché. Parfois bann parents faire
chantage émotionnel pou ki zot garcons reste ensemble avec zot et si zot
habite séparément, alors zot pou mérite I'enfer. C'est enn trés mauvais
attitude.

Beaucoup fois mo finn demande bann tifis a propos de cela ; devant zot
belle-mére zot dire ki zot pena aukenn probléme pou vivre ensemble avec
zot belle-mére. Mais, si mo demande zot en privé, alors bann tifis-la dire
ki force zot pou reste avec zot belle-mere. Si examine cas-l1a de prés, lerla
trouver Ki parfois bann belles-méres ena enn comportement atroce envers

zot belles-filles, et parfois bann belles-filles aussi en tort.

Le Messie Promis (as) finn vini pou répandre I'amour, donc en tant ki
Ahmadi, zot bisin promouvoir sa lI'amour-la et arréte propage la haine
dans sa facon-la. La plupart de bann dimounes vivre ensemble avec zot
famille avec amour et respect ; cependant, bann ki pas kapav, zot pas
bisin prend bann décisions basé lor I’émotion. Si zot ena le moyen et ena
la possibilité pou vivre séparément, alors li mieux pou vivre séparément.
Hazrat Khalifatul Masih I (ra) finn souligne enn point important, ki si li
ti vraiment nécessaire pou vivre ensemble, alors ki faire le Saint Coran
finn mentionne lakaz séparé de bann parents dans verset précédent ? Li
important pou montrer la bonté envers les parents, et pou pas agacer avec
aukenn zot paroles ® ou méme servi bann mots ki montrer dégo(t et pou
cause avec zot avec bon paroles uniqguement. Bann dimounes besoin
suivre sa bann commandements-la tout le temps. Commandement pou
prend soin de bann proches de la belle-famille des deux c6tés li enn point

fondamental ki mentionner a 1’heure de Nikah.

Alors, li important ki zot prend soin de bann besoins de sakenn et faire
efforts pou élimine injustice, peu importe kisann-la responsable de sa
injustice-la. Couma mo finn dire avant, parfois bann missier tellement
injustes, ki zot humilier zot madames en faisant bann fausses allégations

contre zot ; des fois bann madames aussi faire la méme chose. Bann

missier profite de bann ressources ki a zot disposition, alors ki zot
madames pena sa bann ressources-la, mais rappelle ki sa bann misiers-la
pé prepare enn du feu I'enfer pou zot-méme. Zot besoin ena la crainte

d'Allah et débarasse zot de bann tels actes atroces.

Parfois, bann missiers commette tellement d’injustices ki zot sauver et
alle dans lezot pays avec bann zenfants, et sépare zot de zot mamans, peu
importe combien bann pauvres mamans-la pleurer et crier. Sa bann
missiers-1a toujours appelle zot-méme Ahmadi ! Zot aussi faire bann
accusations graves lor zot madames, méme si li clairement mentionné
dans le Saint Coran ki zot pas bisin déshonore bann-la pou zot propre
intéréts. Parfois, missier-la so la famille en entier aide li. Le systeme de
la Jama'at besoin prend action immédiate contre bann tels missiers et zot
famille ki finn aide zot. Nou kapav trouver ki finn écrire dans le Saint
Coran et bann-la ki zot actions été. Li malheureux ki des fois bann office
holders aussi aide bann tels missiers et zot pas observe la droiture du tout.
Ensuite, ena certains missiers ki incite zot bann zenfants contre zot
mamans et faire bann fausses accusations lor zot madames devant bann
zenfants. Tousala détruire sens de moralité de bann zenfants. Sa bann
missiers-la pé seulement prépare enn du feu I'enfer pou zot zenfants juste
pou protege zot propre e€go. Si la Jama'at prend action contre sa bann
missier-1a, ou si expulser zot de la Jama‘at, la-aussi zot pas gagne tracas

et zot quitte la Jama'at pou zot propre orgueil.

Mo envi aussi dire kitsoz dans contexte de Waqf-e-Nau. Dans bann
situations kot bann parents finn expulses de la Communauté, zot bann

zenfants Waqf-e-Nau aussi expulsés de la Jama'at.

Bann Jama'ats local besoin enquéte lor le cas a zot niveau. Dans Pakistan,
le Département de Waqf-e-Nau tout le temps garde enn registre de bann
tels cas. Dans lezot pays, le Ameer Jama‘at ou le Secrétaire Wagf-e-Nau
bisin occupe sa bann cas-la. En cas de pardon, chaque cas individuel bisin
présenté au Khalifah, pou conner si pou reintégrer le Waqf ou pas. C'est

pou cela ki li nécessaire pou maintenir enn registre.

Donc, vrai 1'objectif c’est pou élimine oppression et établir la justice.
Parmi bann responsabilités du Khalifat, la justice et établissement de la
justice li ena enn rang treés éleve. Donc, bann office holders de la
Communauté bisin rappelle ki zot représente le Khalifah dans zot travail
et zot bisin rempli zot bann obligations en gardant en téte ki Allah pé
surveille zot tout le temps. Si zot en colere avec quelqu’un a propos de
quelque chose, zot bisin attann quelques jours passer avant Ki zot occupe
sa affaire spécifique-la. De l'autre c6té, I'autre personne concernée-la pas
bisin faire bann fausses déclarations pou gagne zot droits illégalement

(zot bisin évite I'injustice).

Couma mo finn dire avant, si zot garde en téte bann avertissements
mentionnés a I'heure du Nikah, zot adopter la droiture, et dire enn parole

franc (Qaul-e-Sadid), alors sa bann problemes-la jamais pas pou arriver.

Si zot obtenir zot droits illégalement, alors zot pé commette la faussete et
I'idolatrie. Le Saint Prophéte (saw) finn dire ki si zot faire moi prend enn
décision injuste, alors zot pé mettre zot-méme dans du feu. Si zot
dépourvu de Tagwa, alors sa pou faire zot commette I'idolatrie. Alors zot

bisin faire Istighfar, cherche pardon et protection depuis Allah.

Couma mo finn dire avant, parfois bann papas ki prend zot zenfants et
sauver dans bann lezot pays, faire bann fausses déclarations ou incite
bann zenfants pou témoigne contre zot mamans dans la cour, zot prend
bann zenfants de force ou cachiette zot illégalement. Allah dire dans le
Saint Coran, aukenn maman pas bisin souffert akoz de so zenfant ou
aukenn papa pas bisin souffert akoz de so zenfant. Si zot pas adopter la
droiture et acompli droits et responsabilités envers l'autre, alors tout les
temps rappelle ki Allah conne tout et Li trouve tout. Jamais li pas pou
laisse bann ki mauvais et bann injustes sans punition. Bann missiers bisin
tout le temps rappelle Ki pareil couma zot parents ena droit lor zot, de la
méme fagcon, mamans de zot zenfants aussi ena droit lor zot zenfants.
Couma mo finn dire, et couma bann surveys aussi finn démontrer, c'est
plutdt bann missiers ki commette sa injustice-la. Donc, bann missiers
bisin prend soin de zot madames et donne zot tout zot droits. Si zot
adopter la droiture, alors zot pou trouver ki par la Grace d'Allah, zot
madames pou obéir zot. Alors, a la place de bann foyers brisés, zot lakaz

pou heureux et pou vinn enn bon I’exemple dans la société.

Le Messie Promis (as) ti écrire enn lettre de réprimande a enn de so bann

Compagnons :

« Li affligeant ki mo finn tender de certains de to bann chers et sincéres
camarades ki, en seki concerne bann affaires conjugales et traitement de
bann lezot membres de la famille, to ena enn comportement bien dure
envers zot. Des fois to tellement en colére ki to oublier to bann limites.
Sa complainte-la étonne moi parski tout bann camarades ki mentionne
toi, zot faire éloge de to caractére et zot vraiment content toi. Finn faire
I'hnomme enn guardien pou so épouse, et li essaye servi sa supériorité ki
li ena lor bann madames-la pou humilier li ou pou montrer so propre
orgueil dans bann affaires banal. Mais Allah le Tout-Puissant et le Saint
Prophéte (saw) finn exhorte beaucoup tolérance et patience dans
traitement de zot madame. Alors mo penser ki li important pou informe
toi a propos de cela. Allah dire dans le Saint Coran, ‘mais considére zot
[bann madame] couma zot cher camarade et traite zot avec bonté dans sa
le-monde transitoire-la.” Le Saint Prophéte (saw) finn dire ki, ‘le meilleur
parmi zot c'est celui ki meilleur dans traitement de so épouse.” Ena
tellement beaucoup I'emphase lor bon traitement d’enn épouse ki mo pa
kapav couvert tout dans sa lettre-la. Enn missier so épouse li vulnérable
et faible, et Allah finn remette li a toi. Allah pé guetter couma enn
dimoune agir dans sa cas-la. Li bisin faire preuve de gentillesse envers so
madame et li bisin tout le temps rappelle ki so madame li enn invitée

temporaire ki Allah finn mette sous so charge et Allah pé guetter a quel

point li kapav accompli bann resposabilités envers sa invité-la. Toi aussi
to enn serviteur d’Allah et li aussi li enn serviteur d’Allah. Ki préférence
ou supériorité to ena lor li ? Enn missier faudrer pas étre dure envers so
madame mais au contraire, li bisin faire preuve de compassion envers li.
Li bisin enseigne li la religion. En fait, mo penser ki enn missier so épouse
li premier test de so caractere. Si monn adresse quelques mots un peu
dure & mo madame dans enn moment de colére, mo le corps en entier
commence trembler ki Allah le Tout-Puissant finn donne moi sa tifi-1a
(ki finn vinn) de tres loin. Si jamais mo dure avec li, mo considére sa
comme enn péché. Ensuite mo dire li prier pou moi dans so namaz Ki si
sa pann faire Allah plaisir, ki Allah accorde moi So pardon. Mo ena
beaucoup de crainte et faire attention ki mo pas impliqué dans enn tel
acte atroce. Donc, mo espérer Ki toi aussi to pou faire pareil. Nou Grand
Maitre, le Saint Prophete (saw) ti montrer beaucoup de courtoisie envers

so bann madames. Ki mo kapav écrire de plus ? Was-Salam. »°

85 Mirza Ghulam Ahmad, Al-Hakam; Vol 9, No 13, 17 avril 1905, p. 6

DROITS DE BANN ORPHELINS, VEUVES ET MADAMES
DIVORCE

(Extrait du sermon du vendredi 16 novembre 2007)
Le troisieme verset ki mo finn cité :

« Et bann madames divorcé, zot pou attann concernant zot-méme ziska
trois régles et li pa permette ki bann-la garde sécret saki Allah finn créé
dans zot vente, si zot croire dans Allah et dans Dernier Zour. Et dans sa
cas-1a, bann-la zot maris ena plus droit pou réprend zot, si zot désire
réconcilier. Et, d'aprés la droiture, bann madames-la ena méme droits ki
bann hommes ena lor zot, alors ki bann hommes ena enn dégreé I'avantage

lor zot. Et Allah Li Tout Puissant, Li Bien-Sage. »%

Sa verset-la faire référence a droits de bann madames. Enn madame
divorcé ena le droit et la liberté pou remarier apres enn période de Iddat
(enn nombre de jours spécifiques). Enn I’autre commandement du Saint
Coran dire ki faudrer pas empéche zot remarier. Au contraire, bisin

soutenir li, parski li déja mature, et li bon si li décide pou remarier.

Enn madame finn gagne instruction Ki si li découvert ki li enceinte aprés
enn divorce, li bisin informe so ex-époux et faudrer pas ki li cachiette sa.
Si le mariage pa finn marché pou n'importe ki raison, sa pas veut dire ki

li besoin prend revanche et cachiette so grossesse de papa de zenfant-la.

Allah dire ki sa nouvelle-la kapav adoucir so le coeur et li kapav retourner
et kapav sauve mariage-la. Allah dire ki bann missiers ena enn plus grand
obligation pou reprend zot (épouses) afin ki kapav sauve bann mariage et
kapav enleve bann amertumes. De plus, bann familles proches finn gagne
instructions pou pa vinn enn obstacle. Des fois c'est bann amis proches
et la famille ki pé detruire la vie de tifi-la. Méme si tifi-la pas pé objecter
et li préte pou réconcilier, so bann proches faire tapage, ki vu ki li fini
divorcee, zot pa pou retourne li la-bas. Li vinn enn zaffaire d’égo et de

fausse sens de 1’honneur.

Parfois ena bann cas ki rapporté kot moi aussi. Mo surpris comment
parfois bann parents pé détruire lakaz de zot propre tifi akoz de zot fausse
sens de I'nonneur. Ena tifis écrire moi bann lettres ki nou (missier et
madame) envi vivre ensemble mais nou bann parents finn faire sa vinn
enn issue akoz de zot égo. Donc, Allah dire ki bann proches pas bisin
vinn enn obstacle dans rétablissement sa union-la. Si enn missier inn
réalise so erreur, alors bisin pas détruire lakaz de sa tifi-la seulement akoz
enn fausse sense de I'honneur. Donc, en protégeant droits de bann
madames, Allah établir la régle ki bann madames ena méme droits lor

bann missiers pareil couma bann missiers ena droits lor zot.
Allah dire :

« Et bann madames divorcé, zot pou attann concernant zot-méme ziska

trois régles et li pa permette ki bann-la garde sécret saki Allah finn créé

dans zot vente, si zot croire dans Allah et dans Dernier Zour. Et dans sa
cas-1a, bann-la zot maris ena plus droit pou réprend zot, si zot désire
réconcilier. Et, d'aprés la droiture, bann madames-la ena méme droits Ki
bann hommes ena lor zot, alors ki bann hommes ena enn dégré I'avantage

lor zot. Et Allah Li Tout Puissant, Li Bien-Sage. »®’

Alors pou le bien de I'hnumanité et pou enn relation ki finn bati lor enn
contrat, les deux, homme et femme, finn gagne instruction pou accompli
droits de sakenn. Si les deux sensible & bann droits de l'autre, zot relation
pou fortifier. Donc, finn donne sa commandement-la pou établir droits de
bann madames. Sa bann jolis enseignements de I'lslam-la finn apporte
enn révolution dans la société. Avant I’avénement de I'Islam, bann
Arabes ti prive bann madames de tout zot droits. En fait, aukenn I’autre
religion pas finn établir droit de la femme couma Islam finn faire. Le
Saint Prophéte (saw) finn mette I'emphase lor droits de bann madames

dans beaucoup l'occasion. Le Saint Prophéte (saw) finn dire :

« Le meilleur d'entre zot c'est celui ki meilleur dans traitement envers so

madame et mo le meilleur parmi bann ki bon envers zot madames »%
Dans Surah Al-Nisa verset 20, Allah le Tout-Puissant dire :

« O bann ki croire ! Li pa permette pou zot ki zot prend I'héritage bann

madames par la force. Pa tourmente bann-la pou ki zot réprend pou zot

67 Le Saint Coran, 2 : 229
%8 Sunan Ibn Majah, Vol 3, Livre 9, Hadith 1977

enn partie saki zot finn donne bann-1a, a moins ki bann-la finn commette
enn acte indécent ouvertement. Et vive avec bann-la avec bienveillance.
Si zot ena répugnance pou bann-1a, li possibe ki zot ena répugnance pou

enn soze kot Allah finn mette beaucoup de bien la-dans. » °

Donc enn missier faudrer pas presser pou prend décision. Li bisin
rappelle ki Allah ena le pouvoir pou faire sa gagne enn bon la fin. De nos
jours, le divorce bien commun. C'est pour cela ki bann missiers bisin
prend le temps avant prend bann tels décisions. Zot bisin garde en téte Ki
parfois bann zaffaires banals kapav menn a bann gros problémes. Li
possible Ki zot pas content kitsoz dans zot mariage, mais Allah le Tout-

Puissant finn mette bann bienfaits la-dans pou zot.

Si zot traite zot madames dans sa facon-la pour le plaisir d'Allah, alors a
travers la priere, Li pou béni zot zefforts. Si ena zenfants dans bann lakaz
ki sur le point d’étre détruit et brisé, bann zenfants-la pou bien affectés.
Mais quand missier et madame-la cherche Volonté et le Plaisir d'Allah,
sa bann méme lakaz-la vinn paisible et enn moyen pou promouvoir

[’amour et ’affection.

Dans méme verset, Allah finn conseil les deux, homme et femme, ki
méme si zot ena bann droits égal, bann hommes ena enn rang plus élevé
akoz de bann raisons administratives et aussi akoz de certains forces et

responsabilités. Donc bann madames besoin accorde bann hommes sa

69 Le Saint Coran, 4 : 20

1’autorité-la. Et Allah finn donne instructions a bann hommes ki si Li finn
donne zot supériorité en tant ki gardien, donc li zot devoir pou comprend
et accompli zot responsabilités ; 1i le devoir d’enn missier pou occupe
bann besoins et dépenses lakaz. Li pas veut dire Ki li bisin reste dans lakaz
et force so madame pou alle travail et apporte lI'argent. Sa peé arriver dans
certains foyers dans bann pays de I'Ouest. C'est devoir de I'homme pou

assume responsabilité totale de so madame et zenfants.

Donc, Allah ki Puissant et Sage, finn établir droits de bann missiers et
madames. Et en utilisant les termes Puissant et Sage & la fin, Allah finn
rappelle a bann missiers ki zot pas bisin prend 1’avantage de l'autorité ki
finn accorde zot lor bann madames parski le Puissant Seigneur Li au-
dessus de zot. Li pé surveille tout zot actions. C'est So la loi. So regard
lor zot. Si zot ena mauvais traitement envers zot famille, zot pou subir So
colére. Alors zot bisin servi zot autorité et I’avantage lor bann madames
dans bann limites ki permette, et zot bisin vigilants lor zot responsabilité
pou accompli bann-l1a zot droits. Si zot rappelle sa bann Kitsoz-1a, zot pou
bénéficier de la sagesse du Dieu Sage Ki finn donne zot sa I’avantage-la.
Donc, sa li bann commandements du Puissant et Sage Allah, I'Exalté, ki
pou établir la paix dans la société et tranquillité dans bann lakaz. Alors
bann actes de bonté vinn en abondance et beauté de sa enseignement
important-1a li augmenter et continuer propager. Mais si enn dimoune pas
prend compte sa bann enseignements-la, non-seulement li pou perturbe

la paix de la société, mais li pou aussi subir la colére d'Allah le Tout-

Puissant. Ki Allah faire nou tous comprend sa enseignement important-

la. Ameen.

CONTROLE COLERE DANS LAKAZ

(Extrait du sermon du vendredi 21 mars 2008)

L'exemple suivant de so la vie personnelle montrer comment le Saint
Prophete (saw) ti pé contrble so colere et ti pé éduque lezot dans enn

facon ki zot ti pé réalise zot erreur, sans Ki li ti bisin étre dure.

Finn rapporté ki enn missier de Bani Su'ata finn demande Hazrat A'isha
(ra) si li kapav raconte li a propos de bann caractéristiques bénis du Saint
Prophéte (saw). Hazrat A'isha (ra) finn demander, « Eski ou pa finn lire

dans le Saint Coran :
‘Et, en vérité, to ena bann qualités moral bien grand.’ » /0

Ensuite, Hazrat A'isha (ra) finn rapporter ki enn fois le Saint Prophete
(saw) ti avec so bann Compagnons. Li ti prépare manger pou le Saint
Prophéete (saw), mais en méme temps, Hazrat Hafsah (ra) aussi inn
prépare manger et inn fini envoye pou le Saint Prophéte (saw). Hazrat
A'isha (ra) finn dire so servante pou faire manger de Hazrat Hafsah (ra)
tomber de so bol. En placeant manger-la devant le Saint Propheéte
Muhammad (saw), servante-la finn pose manger-la dans enn tel fagon Ki
manger-la finn tomber et bol-1a finn cassé. Hazrat A'isha (ra) raconter Ki
le Saint Prophéte (saw) finn ramasse bann morceaux de bol-la et finn

place manger Ki ti tombé-la lor enn napperon en cuir ki ti a coté et finn

70 | e Saint Coran, 68 : 5

mange sa repas-la méme. Li finn retourne Hazrat A'isha (ra) so bol avec
S0 manger tout a Hazrat Hafsah (ra), en disant Ki li besoin accepter sa
dans so place et mange repas-la aussi. Hazrat A'isha (ra) dire Ki pas ti ena
aukenn signe de colére lor le visage béni du Prophéte (saw).’*

De par so action, le Saint Prophéte(saw) finn avertir Hazrat A'isha (ra) et
so servante ki rivalité entre bann épouses besoin reste dans bann limites
raisonnables ; en fait faudrer pas ena animosité entre zot. Modele
exemplaire ki le Saint Prophete (saw) ti démontrer dans tout so bann
zaffaires pas ti seulement pou bann dimounes de I'époque ; mais li enn
exemple Ki nou bisin suivre jusqu'a la fin du monde. Nou pas bisin
seulement lire, écouter et apprécier sa bann exemples-la mais quand

arrive I’heure [pou mette en pratique], nou ignore zot signification.

Gagne beaucoup complaintes comment bann maitres maltraite zot
serviteurs pou bann erreurs banals. Coumsa méme, certains missiers ena
mauvais traitement envers zot madames. Zot batte bann-la injustement.
Certains cas tellement grave ki bann madames-la bisin alle I'hdpital. En
Europe, la police souvent faire bann arrestations et aprés enn série de
bann case légal commencer. Le Sunnah (pratique) du Saint Prophete
(saw) d'étre doux, aimable et gentil envers bann membres la famille
donne nous bann exemples ki nou besoin suivre. Dans certains cas,

situation vinn hors de contr6le et bann proches du mari aussi participe

7 Sunan Ibn Majah 2333, Livre 13, Hadith 26
111



dans querelle-la. Bann belles-méres et belles-soeurs aussi batte pauvre
épouse-la. En tout cas, bisin évite bann tels situations. Pou contréle
colére, le Saint Prophéte (saw) finn dire si enn dimoune en colere pé
debouter, li bisin assizer, si li pé assizer, alors li besoin allonger et récite
bann priéres d'Istighfar (cherche pardon) et Lahaul (soumission compléte
a Allah), ou vide de I'eau frais lor li ou faire wuzu. Finn donne tout sa

bann conseils-1a pou nou kapav agir selon sa.

Dans sa 1’époque-Ia, le Messie Promis (as), le véritable serviteur du Saint
Prophéte (saw) finn présente bann haut exemples de comportement

noble. Mo pou mentionne quelques-uns ici :

Premierement, li ti réprimande so bann suivants et ensuite rappelle bann-
la comment le Saint Prophéte (saw) ti pé mette I'emphase lor bann
qualités ki essentiel pou maintenir la paix dans lakaz. A propos traitement

de bann madames, le Messie Promis(as) dire :

« A T’exception de l'indécence, bisin tolére tout bann instances
d’impolitesse et dureté de bann madames. Mo considere sa bien honteux
ki enn missier laguerre avec enn madame. Allah finn faire nous bann
homme et sa li vraiment enn grand bénédiction lor nou. Nou pou montrer
la gratitude pou sa bénédiction-la quand nou pou traite bann madames

aimablement et gentiment. »"2

72 Mirza Ghulam Ahmad Malfoozat, Vol 1, p. 307

Enn fois, li finn conner a propos de enn camarade so impolitesse et so
langage vulgaire. Kikenn ti faire complainte ki li trés dure et severe
envers so épouse. Le Messie Promis (as) ti bien mécontent quand li finn
tende sa et finn dire, « Nou bann camarades pas bisin comme ¢a. » Apres

¢a, li finn conseille nous longuement lor traitement de bann madames.

MANQUE DE BONTE DANS BANN RELATIONS DE MARIAGE

(Extrait du sermon du vendredi 4 avril 2008)

Sa conseil-la bien important. Tous les jours mo recevoir bann lettres, ki
indiquer ki c’est enn manque de gentillesse et d’engagement ki plus grand
raison derriere bann conflits conjugaux. Le Messie Promis (as) ti bien
tracassé concernant sa manque de bonté et gentillesse-la. A 1’époque du
Messie Promis (as), ti ena peut-étre bien tigit dimoune Ki ti manque sa
bann qualités ki ti pé tracasse li 1a, mais puisque le nombre de bann
membres de la Jama’at pe grandi, certains vices kapav augmenter. Alors,

nous bisin porte attention a sa.

Le systéme de la Jama‘at kapav aide a la réforme a enn certaine degré.
Toutefois, chaque individu bisin engager dans so propre réforme. Si
chaque Ahmadi ti pou écoute avertissement du Messie Promis (as), «
Celui ki so conduite pas bon, mo peur ki so la foi en danger, » alors le
cceur de chaque Ahmadi ti pou trembler, et 1i bisin trembler. Mo finn
observé ki c’est I’arrogance et manque de bonté et de tolérance ki a la
base de la plupart de bann conflits. Si enn d’entre les deux dire kitsoz,
’autre, au lieu ki li montrer la tolérance pou mette fin a sa conflit-1a, li
réponne avec plus d’agressivité. Comme résultat, bann conflits vinn plus
longue. Comité Islahi (Counseling) pas kapav reésoudre probléeme-la ;

lerla zot envoye sa Qadha (département judiciaire de la Jama’at). Ensuite,

si quelqu'un refuse accepter la décision du Qadha, nous bisin expulser sa

dimoune-la de la Jama'at, méme si c'est contre nous propre volonté.

Si sa arriver, enn famille ki ti parfaitement bon, reste privée de guidance
ki zot ti pé jouir auparavant-la. Dans zot obstination, certains dimounes
tellement régresser ki, comment le Messie Promis (as) finn dire, zot la foi
vinn en danger. En fait, zot la foi pas seulement en danger ; li perdi. A
cause punition de zot parents, certains zenfants ki de bonne nature, zot
affectés par actions de zot parents et zot senti zot embarrasser dans zot
I’entourage. Ensuite, bisin revoir le cas de bann zenfants Waqf-e-Nau Ki
ena bann tels parents agressif, si pou continuer zot dédication ou pas. Si
bann parents pas kapav accompli zot obligations sociales et pas obéir le
systéme de la Jama’at, alors li peu probable ki zot pou kapav forme zot
bann zenfants correctement. Donc, akoz enn manque de bonté et
d’humilité, enn famille risquer so propre la foi et aussi la foi de so bann
zenfants. Couma le Messie Promis (as) finn dire, bann tel dimounes péna
droit dire lezot ki zot finn accepter la vérité. De plus, zot aussi kapav vinn
raison ki faire enn dimoune pieux €loigner de I’Ahmadiyyat. Ainsi enn

erreur amenn enn lot erreur et sa continué augmenter.

Donc, pou enn Ahmadi laisse la colére prend contrdle de li de sorte ki i
vinn indifférent a bann conséquences, c’est enn zaffaire bien inquiétant
et li bisin coumsa. La plupart Ahmadis gagne tracas aprées ki zot finn
gagne bann sanctions. Zot écrire bann lettres pou demande excuse et zot
préts pou accepter, sans condition, tout décision. Si zot ti réfléchi lor sa

bann conséquences-la avant, alors au moins zot zenfants et zot familles

ti pou sapper de I’humiliation.

DISPUTES ENTRE MARIS ET FEMMES

(Extrait du sermon du vendredi 22 aout 2008)

De nos jours, ena bann cas ici et dans le monde entier ki présenté devant
moi, concernant bann disputes entre maris et femmes, kot tous les deux
en tort. Bann missiés pas démontrer tolérance ki enn vrai croyant bisin
ena, ni bann madames montrer tolérance. Mo finn attire zot ’attention
lor Ia auparavant aussi. Mo finn dire plusieurs fois ki méme si la plupart
du temps c’est bann missiers ki en tort, ena certains situations kot juste
tifi-la ou madame-la en tort. Tous les deux cotés zot responsables pou
créer amertume et détruire zot lakaz. Si des deux c6tés, bann dimounes-
Ia ti contrdle zot émotions et reforme zot-meme avec sincerité, sa bann
problemes-la jamais ti pou exister. Le Saint Prophéte (saw) finn
réprimande sa bann dimounes-1a, ki méme si zot trouve défauts dans
’autre, bisin aussi ena bann qualités ki zot content dans sakenn. Li pas
possible ki ena juste défauts dans 1’autre dimoune-la. Si zot concentré lor
bann bon qualités et adopter 1’habitude faire sacrifice, alors pou ena enn
atmosphere d’amour, d’affection et de réconciliation ki kapav développer
entre zot. Bann madames du Saint Prophete (saw) finn témoigner ki li ti
le meilleur dans bon traitement envers so bann madames. Donc, quand le
Saint Prophéte (saw) réprimande nou, li pas juste enn conseil ; le Saint

Prophéte (saw) finn aussi prouve sa a travers so propre I’exemple.

ALLAH SAPPE BANN KI COUVERT DEFAUTS LEZOT

(Extrait du sermon du vendredi 27 mars 2009)

Ki responsabilité ki le Saint Prophéte (saw) finn place lor enn croyant,
afin ki li kapav tire bénéfice de la qualité de Sattar (Celui ki couvert
défauts) d’Allah le Tout-Puissant et attire So bann bénédictions ? Mo pou

présente quelques Ahadith dans sa contexte-la.
Finn rapporté dans enn Hadith ki le Saint Prophéte (saw) finn dire :

« Celui ki protége I’honneur d’enn femme croyante, Allah pou protege li

du feu. »"®

Mo finn choisir sa Hadith-1a spécialement pou bann dimounes, missiés et
madames, ki commence faire bann allégations contre sakenn au moment
d’enn conflit. De plus, zot bann proches rentre la-dans et faire bann
accusations injustifiés, surtout la famille de garcon lor tifi-la et famille de
tifi lor garcon-la. Allah finn commande nou pou couvert défauts de
sakenn. Ena certains allégations ki contenir un peu de vérité, mais ena
certains Ki totalement fausse. Dans certains cas, garcon-la ou so famille
faire bann telles allégations lor tifi-la dans Qadha (département de justice
dans Jama’at) ki gagne honter quand tende sa. Le Saint Prophéte (Saw)
finn dire si quelqu’un protege ’honneur d’enn madame croyante, alors

Allah pou protége li du feu. Dans certains cas, le couple séparer. Enn

73 Majma‘al-Zawa’id, Vol. 6, p. 268, Kitabul-Hudud, Hadith 10477

couple libre pou séparer pou n’importe ki raison, mais zot kapav séparer
sans ki zot faire bann allégations injustifiés contre sakenn. Donc, enn
Ahmadi bisin évite sa bann zafaire-1a, peu importe ki parti li été. Ici finn
donne I’exemple de I’honneur d’enn madame ; toutefois, dans prochain

Hadith, finn mentionne sa dans enn contexte genéral.

Hazrat Abu Sa‘id Khudri (ra) rapporté ki le Saint Prophéte (saw) finn

dire :

« Allah pou accorde le Paradis a enn croyant ki couvert manquement de

so frére, aprés ki li finn trouve li. »™

Sa veut dire ki bisin couvert bann mangquements au lieu ki dévoile zot. Sa
Hadith-la avertir proches des deux cotés, et li aussi conseiller ki si zot
envi résoudre zot bann problémes, faire li dans enn fagon convenable ;
pas en faisant bann accusations contre sakenn. Et si zot faire li dans facon
convenable, c’est-a-dire, zot couvert faiblesses de sakenn méme quand

zot relation pé détériorer, alors Allah pou accorde zot le Paradis.

Premier Hadith-1a indique protection contre le feu pou bann ki couvert
manquements lezot. Ici, finn aussi mentionner ki bann tel dimounes pou
gagne le Paradis. Non seulement Allah pou protége zot de punition mais
Li pou aussi récompense zot. Donc, sa c¢’est bann moyens a travers ki

Allah accorde So bann bénédictions.

74 Majma‘al-Zawa’id, Vol. 6, p. 268, Kitabul-Hudud, Hadith 10476

RELATION ENTRE MARI ET FEMME — VETEMENT DE LA
DROITURE ET COUVERT MANQUEMENTS DE SAKENN

(Extrait du sermon du vendredi 3 avril 2009)

Allah le Tout-Puissant finn enseigne nou bann moyens pou atteindre le
but de gagne So proximité. Enn dimoune bisin faire zefforts pou
perfectionne so la foi, pou accompli bann droits d’Allah et de So bann
créatures et essaye accompli bann actes vertueux. Dans le Saint Coran,
Allah le Tout-Puissant finn mentionne bann actions ki plaire Li et Ki
déplaire Li. Donc, enn croyant bisin faire de so mieux pou obéir tous
bann commandements mentionné par Allah le Tout-Puissant et évite
bann péchés, afin ki li kapav bénéficier de So attribut de Sattar (couvert

manguements) et de So Miséricorde.

Vendredi dernier mo ti cause lor bann relations conjugal. Dans certains
cas, relation entre maris et femmes détruire akoz de bann remarques
deplaisants et offensant des deux c6tés. Allah détester ¢a. Allah le Tout-
Puissant exhorte le mari et la femme pou rempli zot bann obligations

respectives.
Allah dire dans le Saint Coran :

« Bann-la zot enn vétement pour zot, et zot, zot enn vétement pou bann-

1. »"

7> Le Saint Coran, 2 : 188

Le Saint Coran servi le mot « vétement » ki veut dire enn couverture pour
nous le corps, enn ornement et protection contre climat extréme. Ainsi, li
responsabilité de tous les deux, mari et femme pou couvert bann

manguements dans zot relation.

De la méme fagon, quand enn missié ou enn madame engage li dans
contrat du mariage, alors zot bisin faire de zot mieux pour tolére zot
prochain. Zot bisin couvert défauts et manquements de 1’autre, et évite la
guerre lor bann zaffaire banal. L’attitude et I’apparence d’enn couple

Ahmadi bisin digne d’¢éloges et zot bisin enn model pou les autres.

Parfois, certains jeunes couples mariés dire ki zot pas compatibles.
Quand faire enn I’enquéte approfondi, découvert ki aukenn d’entre zot
pas finn faire zefforts pou prend zot relation au sérieux. Zot pas finn faire
zefforts pou atteindre le vrai but du mariage pou lequel Allah finn
ordonne So bann serviteurs pou marier. Des fois, li paraitre ki zot marier
juste comme enn passe-temps. Ena enn grand manque de tolérance, et zot
donne I’importance a bann tipti zaffaire banal. Sa aggrave la situation
entre zot. Si zot mette en pratique bann enseignements d’Allah le Tout-
Puissant, et zot pas continuer persister dans zot ego et estime de soi, alors
bann tels conflits jamais pas pou exister. Si bann missiers et madames
engage zot-meme ki zot pou continuer reste enn source de réconfort pou
sakenn afin ki zot gagne le plaisir d’Allah, alors jamais zot pou gagne

problemes dans zot relation.

Le Messie Promis (as) finn dire ki tous sa bann conflits-1a c’est le résultat
de colére et impatience ki vinn des deux cétés. Zot bisin faire zefforts
pou étouffe zot colére, car Allah content bann ki étouffe zot colére et

certainement, Li finn commande sa.

Chaque Ahmadi ki finn prend Bai’at (serment d’allégéance) du Messie
Promis (as) finn promette pou apporte enn changement pure en li-méme
et pou améliore so relation de mariage ; li bisin essaye accompli

promesse ki li finn faire dans le Bai’at.

Quand mo tende parler de bann conflits conjugaux ki menn a la
séparation, mo rappel 1’incident d’enn jeune fille ki ti donne enn trés bon
lesson a enn couple. Sa jeune fille-la ti trouve enn couple marié pé
disputer et la guerre devant li, et li ti tellement surpris pou trouve zot
attitude envers l’autre ki li finn continuer fixer zot. Le couple finn
remarque sa et finn demande tifi-la ¢’est quoi le probléme, eski jamais li
pas finn trouve so mama et papa la guerre ? Jamais zot pas finn en colére
? Tifi-la réponn Ki oui, zot encolére, mais quand so papa encolére, so
mama reste trankil, et quand so mama encolére, so papa reste trankil. Sa

c’est enn moyen pou développe la tolérance.

Donc, tous les deux, maris et femmes bisin développe la qualité de
tolérance dans zot. Des fois, bann mariages cassé au commencement
méme akoz de bann zaffaire banal. Ena bann cas, kot seulement quelques

jours apreés le marriage, le couple décidé ki péna aukenn compatibilité

122



entre zot, méme si zot ti fiancé depuis longtemps. Zot pas discret lor bann
zaffaire personnel ki concerne zot et zot dévoile zot secrets en public.
Certains de zot bann camarades proches content donne conseils juste
pour tire plaisir de la situation, et certains, akoz zot ena I’habitude donne
mauvais conseils, zot donne bann suggestions ki pas correcte. Comme
conséquence, certains mariages zot cassés. Donne conseils c’est enn
responsabilité. Donc, si sa bann couples-1a, jeune ou vieux, cherche
conseils et guide de quelqu’un, alors c’est la responsabilité d’enn
Musulman Ahmadi pou donne bann conseils ki fonde enn lakaz, et non

pas [bann conseils] ki detruire enn lakaz.

Tous les deux, missiers et madames kapav couvert défauts et
manquements de 1’autre si zot contrdle zot colére et si zot ena la crainte
d’Allah dans zot leker. C’est la raison pour laquelle Allah le Tout-
Puissant finn attire 1’attention vers le terme « vétement de la droiture »
(Libaas-ut-Tagwa) dans le Saint Coran. Dans Surah Al A'raf, finn

mentionner :

« O bann zenfants Adam ! En vérité, Nous finn faire vétement dessanne
lor zot pour caciette zot nudité et pou servir de parure. Mais vétement de

la droiture, sa méme meilleur ki tout. »”®

Sa c’est bann signes d’Allah dans lesquels ena bann conseils pou bann

dimounes. Allah le Tout-Puissant finn faire provisions bann linges pou

76 e Saint Coran, 7 : 27

couvert nou le corps et comme enn ornement. Le but principal de bann
vétements ¢’est pou couvert forme physique d’enn dimoune pou ki kapav
distingue bann humains de bann lezot créatures. Par ailleurs, Allah finn

aussi dire ki vrai vétement c’est vétement de la droiture.

Mo envi clarifié ki bisin ena enn différence de norme entre bann
vétements porté par enn croyant et bann vétements porté par non-croyant.
En fait, celui ki modeste ena enn norme ki distingue li [de bann lezot].
Toutefois, que ce soit dans bann pays de I’Est ou de 1’Ouest, la société
matérialiste donne préférence a bann tenues indécents ou kot bann formes

le corps vinn apparent.

Alors ki pou bann missiers, zot bien habillé kan zot finn couvert zot
complétement, sa bann méme missiers-la envi ki bann madames porte
bann tenues indécents et la plupart madames aussi envi sa. Bann telles
madames péna la crainte d’Allah, et pas pe porte couverture ou vétement
de la droiture. La plupart de sa bann missiers-1a envi ki zot madames
porte bann tenues dernier cri et étre admirés par la société, et donc zot

encourage sa genre de tenues-la, ki zot osées ou pas.

Toutefois, bann croyants, missiers et madames, ki ena la crainte d’Allah
pou tout le temps ena le désir pou porte enn vétement ki enn moyen pou
gagne le plaisir d’Allah. Sa pou possible seulement quand zot pou désir
porte le vétement de Taqwa ; quand zot pou habiller correctement avec

enn soin particulier, et quand bann missiers et bann madames ki enn

vétement pou sakenn, pou adopter Tagwa dans zot relation devant la
societe. De la méme facon, ena bann hauts et des bas dans la vie et bann
relations passe par plusieurs étapes. Kapav ena bann difficultés, mais ena
aussi I’amitié. Cependant, enn vrai croyant pas confier li a so camarade
quand zot gagne bann disputes ; ni bann couples mariés ki ena Taqwa,
divulguer zot bann informations personnelles. Au contraire, pou gagne le
plaisir d’Allah zot toujours discret. Donc, c’est sa méme vétement de la
droiture, ki non seulement couvert 1’apparence physique, mais aussi
couvert défauts et manquements de bann lezot. Cela pas pou possible tant
ki enn dimoune pas tourne li vers Allah le Tout-Puissant parski Satan li
toujours prét pou trouve bann moyens pou enleve vétement de Taqwa de

bann dimounes pieux.
Dans verset suivant, Allah le Tout-Puissant dire :

« O bann zenfants Adam ! Zamais pas laisse Satan tente zot couma li ti
faire zot papa-mama sorti dépi dans zardin-la : li ti enléve de zot zot
vétement pou montré-zot zot bann faiblesses. Certainement li et so bande
pé guette zot kot zot pa pé trouve bann-la. En vérité, Nous finn faire bann

satans camarades pou bann ki pa croire. »’’

Finn déja faire mention de bann vétements indécents mais enn croyant
jamais pas pou mette bann linges indécents. Au contraire, enn croyant

tout le temps porte bann tenues modestes afin ki li kapav vinn enn model

77 Le Saint Coran, 7 : 28

pou lezot. Parfois gagne bann rapports depuis ici, dans bann pays de
I’Ouest et aussi depuis Pakistan ki bann jeunes filles non seulement pé
abandonne I’idée de purdah, mais zot aussi pé porte bann tenues ki pas
approprié et indécent. C’est seulement bann tifis ki pas porte vétement de

Taqwa, ou de la droiture ki kapav accompli bann tels actes.

Mo dire a chaque missier et madame Ahmadi ki le meilleur vétement
c’est vétement de Tagwa. Zot bisin tout le temps faire de zot mieux pou
préserve sa, afin ki Allah So attribut de Sattar toujours couvert zot. Lerla
Satan, ki tout le temps essaye pousse bann missiers et bann madames pou
abandonne zot purdah et expose zot faiblesses, jamais pas pou reussi. Si
zot ena la foi et finn accepter I’Imam de I’époque, zot bisin faire zefforts
pou protége zot-mémes de bann tentations de Satan, et couvert zot-
mémes avec le vétement de Tagwa ou la droiture. Ki Allah aide nous pou

atteindre sa but-1a, Ameen.

BANN ENSEIGNEMENTS ISLAMIQUES

LOR DROITS ET OBLIGATIONS DE MARIAGE, LA POLYGAMIE

ET DROITS DE LA FEMME CONCERNANT DIVORCE

(Extrait du sermon du vendredi 15 mai 2009)

Mo finn déja mentionner ki, ensemble avec bann lezot sujets, Allah le
Tout-Puissant finn donne nous bann instructions en ce qui concerne bann
relations familiales. Mo pou présente quelques versets du Saint Coran
concernant bann relations familiales, mais avant sa, mo pou cause lor
haute niveau de traitement de la famille ki le Saint Prophéte (saw) finn
établi.

A enn ’occasion, le Saint Prophete (saw) finn dire, « Le meilleur parmi
zot c’est celui ki meilleur dans traitement de so bann madames, et moi

mo meilleur parmi zot dans traitement de mo bann madames. »

Le Saint Prophete (saw) finn alors conseil nous ki « si zot trouve
n’importe ki manquements dans 1’autre ou si ena enn qualité ki enn
missi€ pas content dans so madame, 1i bisin porte so ’attention a enn

I’autre qualité ki li content avec madame-la. »"°

78 Jami’at Tirmidhi, Vol. 1, Livre 46, Hadith 3895
79 Sahih Muslim, Livre du Marriage, Hadith 3645

Donc, en gardant en téte sa bann bon points-1a, nou bisin acquérir la
qualité de sacrifice et essaye créer enn atmosphere de paix et d’entente.
Sa commandement-la applicable & bann missiés et madames aussi. Bann
épouses bénies du Saint Prophéte (saw) ti témoigne du fait ki so
traitement envers zot ti le plus excellent dans tous les aspects de la vie de
tous les jours. N’importe quand li ti pé envi alle en voyage, i ti pé faire
tirage au sort avec zot noms, et celui ki so nom ti pé sorti ti pé
accompagne 1i.2% Si so bann madames ti pé tombe malade, li ti pé prend

soin de zot.8!

Li ti toujours attentif a zot sentiments mais malgré cela, li ti pé prier Allah
ki certainement Li au courant, autant ki li humainement possible, ki li ti
juste et équitable envers tous so bann épouses ; cependant, li péna
contr6le lor so le-cceur, et si toutefois, so le ceeur ti incliné plus vers enn
madame en particulier akoz d’enn qualité spécifique, li ti pé implore

Allah So pardon.®

Le Saint Prophéte (saw) ti pé cause avec Hazrat A’isha (ra) a propos de
bann qualités de Hazrat Khadijah (ra) : li ti pé dire ki li ti vinn so
compagne quand li ti tout seul. Li ti vinn so support quand li ti faible. Li
finn dépense tous so di biens lor li. Allah finn béni le Saint Prophéte (saw)

80 Sahih al-Bukhari 2661, Livre 52, Hadith 25
81 Sahih al-Bukhari 2661, Livre 52, Hadith 25
82 Abu Dawood, Livre du Marriage, Hadith 2134

avec bann progénitures de Hazrat Khadijah (ra). Quand le monde ti

rejette li, Hazrat Khadijah (ra) ti accepter 1i.%3

So admiration pou bann bon qualités de Hazrat Khadijah (ra) et ’amour
ki li ti ena pou li inn reste tout le temps dans so le cceur. Malgré présence
de bann madames vivantes et plus jeunes, so madame Hazrat Khadijah
(ra) ti plus chére a ses yeux parski li finn recevoir la plupart de bann

révélations Divine pendant ki li ti dans so lacase.®

Quand Hazrat A’isha (ra) finn demande li kifer, malgré la présence de so
bann lezot épouses vivantes, le Saint Prophéte (saw) ti toujours rappel
Khadijah ki ti plus agée, li finn dire li, avec amour, ki faudrer pas ki li
intolérante, et pou adopter la force morale, et finn expliquer ki li pou tout

le temps rappel so premier madame pou sa bann bon qualités-1.8

Bann ki critique le Saint Prophéte (saw) et faire bann fausses allégations
contre li, eski zot pas remarque le noble exemple de nous maitre, le Saint
Prophéte (saw), et couma li finn accompli droits de so familles ? Alors Ki
li ti ena enn comportement juste et équitable envers so bann madames
vivantes, li pas ti ena contrdle lor so le coeur ki ti incliné vers 1’épouse ki
ti faire bann grand sacrifices au début. Li finn expliquer ki c’était parski

li ti reconnaissant et, si li pas ti montrer gratitude pour cela, li pas ti pou

83 Sahih al-Bukhari 3818, Livre 63, Hadith 44
84 Jami’at Tirmidhi, Livre des Vertus, Hadith 3879
85 Musnad Ahmad bin Hanbal, Vol.8, Hadith 25376

enn serviteur reconnaissant d’Allah, ki jamais pas finn abandonne li et

laisse li sans aide et ki finn accorde li bénédictions en abondances.

Le Saint Prophéte (saw) finn traite so bann épouses avec bonté parski
Allah finn donne sa commandement-la pou toujours montrer la bonté
envers zot épouses et traite zot avec justice et égalité. Quand li finn
informe so bann suivants de sa commandement d’ Allah-1a, et ki zot bisin

suive sa, ¢’était li-méme ki finn établir meilleur exemple de cela.

Si Allah finn donne permission pou prend plus ki enn épouse, alors Islam
finn attribuer certains conditions ensemble avec sa. C’est enn de bann
critiques envers 1’Islam et le Saint Prophéte (saw) — Ki sa permission pou
ena plus ki enn épouse-la li enn injustice envers bann madames et ki li

prend en considération seulement droits et sentiments de bann missiers.

Allah dire dans le Saint Coran, ki ce n’est pas enn permission sans

restrictions. Li dire :

« Et si zot peur ki en tant ki société zot pas pou kapav observe la justice
concernant bann orphélins ki la guére finn laisse sans protection, alors
marié bann madames ki zot trouve bon pou zot -- dé ou soi trois, ou soit
quatre. Et si zot peur Ki zot pa pou kapav azir avec zistice, alors marié
enn sél, ou soit céki zot la main droite possédé. Sa li simé pli prés pou ki

zot pa faire I’inzistice. »%°

86 Le Saint Coran, 4 : 4

Sa verset-la li aussi sauvegarde droits de bann jeunes orphelines, afin ki
pena injustice apres ki marier avec zot. Bisin accompli tout
responsabilités envers zot, et assurer ki pé prend soin de zot sentiments
apres le mariage, et personne pas bisin penser ki puisque péna personne
d’autre pou prend soin de bann-1a, alors zot kapav traite bann-la comment
zot envi. Si enn dimoune conner ki so caractére difficile, ou bien li ena
doute ki li pou kapav agir avec justice, lerla li bisin marier avec enn
madame libre. Li permette pou enn dimoune marier avec deux, trois, ou
quatre madames a condition Ki li agir avec justice, sinon, li bisin marier

enn seule madame.
Le Messie Promis (as) dire :

« Péna aukenn mal pou marier avec bann jeunes orphelines ki sous zot
garde, mais si zot penser Ki zot pas pou kapav étre juste envers bann-la
parski c’est bann orphelines, alors marier avec bann madames ki ena
parents et bann proches ki pou veille lor zot [ti-fille] et ki pou respecter
zot et faire zot agir avec prudence. Zot kapav marier 2, 3, ou 4 madames,
a condition Ki zot kapav traite bann-la équitablement. Mais si zot penser
ki zot pas pou kapav étre juste envers bann-1a, alors marier seulement 1,

méme si zot ressenti le besoin pou ena plus ki enn madame. »%’

87 Mirza Ghulam Ahmad, La Philosophie des Enseignements de I'lslam, Ruhani
Khaza’in, Vol.10, p. 337

Le Messie Promis (as) finn servi sa phrase-la, ‘méme si zot ressenti le
besoin’. C’est enn expression bien important. Le Hakam (I’ Arbitre) et
Adl (Juge) de I’époque finn décide sa pou nou, c’est-a-dire ki enn
dimoune so besoin personnel pou prend plus ki enn madame li pas
important, mais c’est plutét maintenir la paix et ’harmonie dans la

sociéte ki important.

Des fois nou recevoir bann complaintes ki malgré ki zot ena zenfants,
bann missiers rode bann excuses pou amenn enn deuxiéme madame. Si
enn dimoune li pas équitable et pas agir avec justice, alors li pas bisin
marier enn deuxieme fois. La justice inclure toute sorte de droits et de
responsabilités : si enn dimoune li péna assez moyen pou assume
dépenses de so famille mais malgré tout, li marier avec enn deuxiéme

madame, alors li pé prive so premier madame de so bann droits.

Le Messie Promis (as) finn dire ki si enn dimoune péna le choix a part
marier enn deuxieme fois, alors li bisin prend soin de so premier madame
encore plus ki avant.28 Souvent nous trouver dans sa société-1a, ki zot
graduellement néglige droits de premier madame et responsabilités de so
bann zenfants et c’est enn désobéissance aux commandements d’Allah.
Certainement, bisin bien vigilant afin ki péna aukenn injustice dans
accomplissement de bann droits financier et lezot droits de la premiére

épouse.

88 Mirza Ghulam Ahmad, Malfoozat, Vol 3, p. 430

Le Messie Promis (as) finn dire « selon li, enn dimoune pas besoin mette

li-méme a I’épreuve en faisant enn deuxiéme mariage »%°

Accomplissement bann droits de enn seul madame li enn tellement grand
responsabilité ki si enn dimoune pas accompli ¢a, li kapav mette li-méme
al’épreuve et subir la colére et mécontentement d’ Allah le Tout-Puissant.
Le Saint Prophéte (saw) ti ena I’habitude faire dua avec Allah ki
certainement li finn toujours essaye accompli droits de tous so bann
madames ; toutefois, si arriver li finn exprime bann qualités d’enn
madame en particulier avec so bann lezot madames, li ti pé cherche le
pardon d’Allah. Sa li exactement en accord avec la nature humaine et
Allah le Tout-Puissant conne tout, car Li Celui Ki conne I’'Invisible. Li
finn créé I’homme et finn donne la permission pou marier plus ki enn
madame et finn déclaré ki kapav arrive enn situation kot enn dimoune
plus incliner envers enn madame en particulier. Dans bann tels situations,
Allah commandé ki li obligatoire ki accompli bann droits apparents de

tout bann madames.
Allah dire, dans Surah Al Nisa :

« Et jamais zot pa pou kapav faire égalité entre zot bann madames, malgré
zot bann meilleur I’intentions. Mais pa incline zot totalement vers enn,

de sorte ki laisse ’autre-la couma dire en suspense, négligé et délaisse.

89 Mirza Ghulam Ahmad, Al Hakam, 6 mars 1898

Et si zot corrige zot-méme et zot agir avec droiture, certainement Allah

Li Bien-Pardonnant, Li Bien-Miséricordieux. »°

Donc, dans bann tels zaffaire, kot enn dimoune péna contrdle total lor li-
méme, li impossible pou faire enn justice total. D’autre part, justice total
li nécessaire quand enn dimoune ena la capacité pour rempli tous bann
obligations. Bann nécessités de base comme manger, vétements,
hébergement, accorde le temps aux besoins de 1’épouse, tousala inclus
dans sa bann droits-1a. Li pas approprié ki enn dimoune subvenir a bann
besoins de so madame en termes d’argent mais pas accorde li assez le
temps ou I’attention. De la méme facon, li complétement incorrect si li
faire provision pou so hébergement mais pas faire provision pou so bann
dépenses ménagers et laisse li a la merci de bann lezot. Donc, en sekKi
concerne 1’aspect apparent, le mari ena 1’obligation pou accompli tous so

bann responsabilités envers so madame.
Dans enn anecdote, le Saint Prophete (saw) finn dire :

« Si enn dimoune ena deux madames, mais li incliné seulement envers
enn madame, en ignorant totalement droits de 1’autre ; alors au Jour du
Jugement, li pou lévé dans enn tel condition ki enn parti de so le corps

pou coupé et séparé du reste de so le corps. »%

%0 Le Saint Coran, 4 : 130
%1 Sunan an-Nasa’i, Livre des Vertus des femmes, Hadith 3942

Donc, Allah dire ki enn dimoune montrer la droiture quand li prend soin
de tous so bann responsabilités et devoirs envers tous les deux madames.
Faudrer pas ena enn tel situation kot enn de bann madames-la priveé de so
bann droits et responsabilités. Pas néglige li au point ki pas pé accompli
so bann droits couma bisin. Enn croyant faudrer pas ena enn tel attitude.
C’est la responsabilité d’enn croyant pou protége li-méme de bann tels

actions ki Allah finn clairement empécher et essaye reforme li-méme.

Des fois, nous recevoir complaintes de bann madames ki zot missiers pas
pé donne zot I’attention et ki zot plus incliné vers 1’autre madame-Ia.
Parfois ena bann cas ki présenter devant moi kot ena enn seule madame,
et le mari faire serment ki, ni li pou guette madame-Ia, ni li pou divorce
li ou ni li pou laisse li aller. Si cas-la alle kot Qadha, alors li prolonger
inutilement ; certain missiers pas rode donne divorce, afin ki madame-Ila
désespérer et rode le Khula et donc missier-la évite paye le Hag Mehr
(dot). Tous sa bann zaffaires-la éloigne enn dimoune de Tagwa
(droiture). Si enn dimoune cherche la miséricorde d’Allah, alors 1i bisin
démontrer la compassion et réforme li-méme. Li bisin accompli droits de
so madame et laisse li vive dans so lakaz avec respect. Si enn dimoune
envi gagne enn part de la miséricorde d’Allah, li bisin étendre so propre

miséricorde.

Le verset suivant du Saint Coran dire :

« Et si sa dé-la séparé, Allah, dépi So I’abondance, Li pou rann sakenn

indépendant. Et Allah Li montré grand générosité, Li Bien-Sage. »%

Ici, Allah donne I’ordre ki si péna aukenn moyen pou réconcilier, alors
pas garde zot en suspense ; bisin séparé dans enn fagon convenable et
séparer avec dignité et respect. Si enn missier laisse so madame en
suspense, alors madame-la ena droit approche le Qadha et demande le
Khula.

Allah dire ki kapav considéré ki enn homme croyant et enn femme
croyante pé adopter le chemin de la droiture si zot pé faire de zot mieux
pou vive dans enn fagcon amicale avec amour et respect. Si, malgré tout
bann zefforts, relation-la pas marcher, alors zot bisin séparer avec dignité.
Missier-1a bisin séparer de so madame de la meilleur fagon, apres ki li
finn accompli tous so bann droits. C’est le devoir de ’homme et le droit
de la femme. Allah dire ki So 1’abondance sans limite et So Miséricorde
pou créé bann meilleurs provisions pou zot plus tard. Allah pou prend

charge de zot bann besoins et faire zot prospeérer.

Selon enn Hadith, le divorce c’est I’acte le plus detestable aux yeux
d’Allah.®® Toutefois, si enn relation basé lor Tagwa et ki tous bann
zefforts pou continuer relation-la échouer, alors Allah conné ki ena dans

zot le cceur. Si zot opter pou la séparation tout en restant incliné vers

%2 Le Saint Coran, 4 : 131
%3 Abu Dawood, Livre de Divorce, Hadith 2178

Allah, Allah le Tout-Puissant faire bann arrangements généreux pou tout
bann ki concernés. Puisque Allah posséde I’attribut d’Al Hakeem, le
Sage, bann décisions ki prend avec ’aide d’Allah zot basé lor la sagesse
et zot rempli de guidance ki vinn directement depuis Allah le Tout-

Puissant.

Sa verset-la aussi établi le principe ki bann relations de mariage faudrer
pas basé lor bann émotions. Faudrer pas ki aukenn 1I’émotion impliqué
quand pé prend sa bann décisions-1a, ni du coté des parents, ni du c6té du
mari ou de la femme ; au contraire, bisin prend bann tels décisions
seulement apres mdre réflexion. Dimoune bisin faire dua avec Allah et
cherche guide dépi Allah le Tout-Puissant, Celui Ki montrer grand
générosité. Allah béni bann mariages ki établi dans sa facon-la et Li
augmente zot potentiel [de succes]. Allah déclaré ki si prend bann
décisions dans sa fagcon-1a, alors Li pou faire couple-la prospérer et pou

augmente zot provisions et Li pou béni zot relation.

Mo pou mentionne enn 1’autre point lor divorce : parfois, bann missiers
essaye prolonge bann cas de divorces. Ena bann commandements bien
clair et précis concernant droits de 1’épouse aprés enn mariage ki finn
duré pendant enn certain temps, et aussi bann cas kot ena bann zenfants.
Quand enn mariage finalement termine en divorce, les droits de 1’épouse
li assez clair. Bann missiers bisin paye le Haq Mehr et pension

alimentaire pou bann zenfants. Toutefois, Allah finn donne 1’ordre a enn

missié pou accompli droits de so madame en cas de divorce, méme si

cérémonie de ‘départ’ pas finn ena lieu et ki mariage pas finn consommé.
Finn déeclaré dans Surah Al Bagarah :

« Li pa enn péché pou zot si zot divorce ar zot madames aussi longtemps
ki zot pa finn touche bann-Ia, ou-bien aussi longtemps ki zot pa finn fixé
dot pou bann-la. Mais donne bann-la kik provision - dimoune riche sélon
so moyen, dimoune pauvre sélon so moyen - enn provision dans enn
facon convénable. Sa, li enn obligation pou bann ki ena enn conduite

excellent. »**

Dans sa verset la, Allah déclaré ki si missier-la désire termine relation-
14, alors li so devoir, peu importe la raison, pou traite so madame de la
meilleure facon et paye tous saki li doit selon so capacité. Si Allah le
Tout-Puissant finn accorde li bann richesses en abondance, alors li finn
gagne I’ordre pou démontrer so générosité li aussi. Si li pas faire li, alors
Allah ena le pouvoir pou diminuer tous so bann richesses. Si Allah finn
béni li avec bann richesses, et ki li pas bienveillant envers so madame et
pas accompli so bann droits, alors Allah le Tout-Puissant ena la capacité
pou change so richesses en pauvreté. Donc, si enn dimoune désire pou
gagne Allah So bénédictions, alors li bisin montrer la bonté envers so

madame.

9 Le Saint Coran, 2 : 237

Allah pas charge 1’aukenn ame au-dela de so capacite ; ¢’est pou cela ki
Li finn dire ki si enn dimoune li droite et pieux, alors c’est so

responsabilité pou démontrer la gentillesse.

Le Saint Prophéte (saw) ti bien clair lor sa sujet-la. Enn fois, ti présente
le cas d’enn Ansar devant le Saint Prophéte (saw). Missier-la dire ki li
finn divorce so madame avant ki décide lor montant du Hagq Mehr et
avant ki li consomme so marriage. Le Saint Propheéte (saw) finn demande
li si li ena kitsoz pou donner ; li finn réponne non. Alors, le Saint Prophéte
(saw) finn dire li si li péna autre chose pou donner, alors li bisin donne

madame-la chapeau ki li ti metter.%

Sa démontrer I’importance de droits de bann madames dans le marriage.
Sa, biensur, c’est enn cas kot pas ti encore décide lor montant du Haq
Mehr. Dans le cas kot inn fini décide le montant du Haq Mehr, mais pas
finn consomme le marriage, alors finn gagne commandement pou paye

la moitié.

Le Saint Coran finn mentionne clairement bann commandements
concernant droits de la femme lor zot missiers et familles, et sa bann
droits-la finn parfaitement établis. Li aussi mentionne droits et
responsabilités de bann missiers lor zot madames et zenfants, et comment
pou maintenir sa bann relations-la. En citant sa bann commandements-

Ia, Allah dire ki sa bann commandements-la pas au-dela de capacité et la

9 Mirza Ghulam Ahmad, Roohul Ma’ani, Vol.1, p. 145-146

force d’enn dimoune et zot bizin étre accompli. Ena enn I’autre détail lor
la mais ki mo pas pou mentionner asterla ; pou zordi, deux points suffit.
Premiérement, nou bisin tout le temps suive I’exemple béni du Saint
Prophéte (saw) en seki concerne accomplissement droits de bann
madames, et rappelle comment li finn établir plus haute niveau dans
traitement de so bann épouses pou gagne le plaisir d’Allah le Tout-
Puissant. Deuxiemement, li bien important ki chaque Musulman
Ahmadi, surtout bann missiers, mette sa I’exemple béni-la en pratique, et

accompli bann obligations ki bisin.

L’HONNETETE DANS RELATION DE MARIAGE

(Extrait du sermon du vendredi 25 septembre 2009)

« Et zot sa bann ki pa donne fausse témoignage, et quand zot passe devant

enn Kitsoz initile, zot passe zot simé avec dignité. »%

Dixiéme qualité particulier de bann serviteurs du Dieu Gracieux c’est ki
zot ni cause menti et ni donne fausse témoignage. Le mensonge jouer enn
grand r6le dans le déclin de bann peuples. Bann communautés divines
désir atteindre bann sommets ; si le mensonge prend naissance parmi zot,
alors zot pou népli bann serviteurs spécial d’Allah. Bann Ahmadis bisin
adopterl’honnéteté a cent pour cent dans tout zot bann travails et zot
témoignages. Par exemple, en seki concerne bann zaffaires de mariage,
finn déclarer pendant le Nikah ki bisin adopter le Qaul-e-Sadid (enn
parole droite et franche). Bisin dire la vérité simple et clair, kot pas kapav
tire lezot interprétations. Cependant, apres le mariage, commence dire
bann mensonges ; et aprés sa, ena bann conflits et finalement bann
mariages cassés pou bann raisons égoistes et dans bann cas kot bann
zenfants impliqués, c’est zot ki souffert énormement. Huzoor(aba) dire
ki li finn attire 1’attention lor sa sujet-1a plusieurs fois auparavant. Pou
honore nou devoirs envers Allah et envers I'hnumanité, li essentiel pou

délaisse le mensonge.

% |e Saint Coran, 25 : 73

TAQWA (LA DROITURE) ET MARIAGE

(Adresse a Lajna Ima’illah, Jalsa Salana UK, 23 juillet 2011)

Apreés récitation de Tashahhud, Ta’awwudh, et Surah Al-Fatihah, Huzoor

(aba) finn réciter :

« O bann dimounes ! Craigne zot Seigneur Ki finn créé zot d’enn seul
étre et Ki finn créé depi sa-méme, so compagne et Ki dépi sa de-1a, Li
finn répann boucoup hommes et madames. Et craigne Allah Ki- avec So
nom-méme zot faire appel enn ar ’autre et craigne Allah surtout

concernant bann liens de parenté. En vérité, Allah surveille zot. »%
« O bann ki croire ! Craigne Allah, et dire enn parole franc. »%

« Li pou réforme zot conduite pou zot, et Li pou pardonne zot zot bann
péchés. Et dimoune ki obéir Allah et So Messager, li pou conne

certainement enn grand triomphe. »%°

« O bann ki croire ! Craigne Allah ; et chaque I’ame bizin guette saki li
avoye devant pou lendemain. Et craigne Allah. En vérité, Allah Li Bien-

Conscient saki zot faire. »'%°

%7 Le Saint Coran, 4 : 2
%8 | e Saint Coran, 33 : 71
%9 Le Saint Coran, 33 : 72
100 | e Saint Coran, 59 : 19

Sa bann versets ki finn réciter au début de la session, c’est bann versets
de trois différents Surahs (chapitres) ki lire a I’heure de Nikah (annonce
du mariage). En général, ¢’est plutot bann missiers ki assister cérémonie
de Nikah, donc zot conne sa bann versets-1a. C’est-a-dire, au moins zot
conner ki récite sa bann versets-1a a I’heure de Nikah ; mo pas pé dire ki
zot aussi conner Ki besoin agir lor la. Cependant, bann madames pas
assister Nikah trop souvent ; alors mo finn sélecté sa bann versets-la pou

adresse bann madames brievement lor sa sujet-1a.

Sa bann versets-la présente bann points fort a bann missiers et bann
madames concernant le respect de I’engagement du mariage. Premier
sujet important lor lequel finn attire 1’attention c¢’est Taqwa (la droiture,
I’amour pou Allah et la crainte pou perdi So I’amour). Couma finn dire
zot, le premier verset parmi sa bann versets-la li depuis Surah Al-Nisa.
Deuxiéme et troisieme versets de Surah Al-Ahzab et quatrieme verset de
Surah Al-Hashr.

Comment finn mentionné auparavant, premier kitsoz lor lequel finn attire
’attention c’est Taqwa (la droiture). Finn utilise le mot Tagwa deux fois
dans le premier verset, le deuxiéme verset aussi mentionne Taqwa, et
quatrieme et dernier versets mentionne Tagwa deux fois. Bref, finn
mentionne le mot Taqwa cinq fois dans bann versets ki récité a I’heure
de Nikah, et a chaque fois ki mentionne Taqwa, li dire : adopter Taqwa
d’Allah et adopter Tagwa de zot Seigneur. Aprés sa, finn donne enn
nouveau instruction pou adopter Tagwa pou ki bann actions ki nous bisin

entreprendre, zot rempli de Taqwa ; zot essentiel pou kapav respecter sa

I’engagement-la.

Mo finn mentionne Taqwa hier par rapport au desir du Messie Promis
(as) pou trouve dans nous enn haute niveau de Tagwa. Allah finn dire li,
si I’homme développe la racine de Taqwa, c’est seulement a travers sa ki
li pou acquérir tout Kitsoz. Statut et dignité dans sa le monde-Ia, et la
connaissance du monde, zot sans 1’importance. Si enn croyant ou enn
croyante considéré ki li bisin donne préférence la foi lor bann zaffaires
mondaines, et si li considéré ki serment ki li répéter bisin vinn la voix de
S0 le cceur et ki li bisin mette sa en pratique, alors la racine de tousala
c’est Taqwa. Sans sa, pas kapav accompli aukenn serment, ni enn croyant
ou enn croyante pas kapav détermine condition de so la foi. Si Tagwa
finn établi, alors li pou kapav atteindre la foi et aussi sa le monde-la.

Quand enn missié ou enn madame déclarer Ki li ena la foi et ki li enn
croyant, alors certainement li so désir, et méme so plus grand désir, Ki li
gagne Allah, afin ki so le monde et so la foi kapav étre embelli. Alors, si
zot envi gagne Allah So proximité et So plaisir, li bien important pou
adopter Taqwa. Tagwa veut dire ki ou délaisse bann mals, méme bann
plus petits, avec dégout et adopter bann vertus, méme bann plus petits,
avec enn grand sincérité du cceur. Faudrer pas ki nou définir bann vices
et bann vertus par nous-méme ; au contraire, Taqwa c’est aussi rode sa
bann définitions-la dans bann commandements d’Allah, dans bann
Ahadith (paroles) et Sunnah (pratique) du Saint Prophete (saw). Bisin lire

bann déclarations du Messie Promis (as) ki finn envoyé en tant qu'lmam
de D’époque pou apporte bann éclaicissements lor bann vrais
enseignements de 1’Islam a bann dimounes. Lire zot et aussi note zot et
faire bann zefforts sincéres pou mette zot en pratique, et guetter ki bann
zaffaires ki défann parski ¢’est bann vices, et ki bann zaffaires ki finn

préscrire parski ¢’est bann vertus et mérites.

Ce n’est pas bann seuls verset ki préscrire Tagwa ; plutot, le Saint Coran
finn donne sa commandement-la dans plusieurs places. Le Messie Promis

(as) finn dire :

« Dans le Saint Coran, finn mette plus I’emphase lor vertu et la droiture
(Tagwa) ki lor bann lezot commandements. La raison derricre sa c’est ki
la droiture donne la force pou resister a tous bann vices et li encourage
nous pou progresser dans tous bann bon actions. Dans n’importe ki
circonstances, la droiture li agir comme enn charme ki garanti la sécurité
et li enn forteresse ki protége contre tout mal. Enn dimoune vertueux
kapav évite beaucoup de conflits inutiles et violents, ki souvent conduire
bann lezot dimounes a la ruine. Sa bann-la créerdissension parmi bann
dimounes a travers zot bann actions impulsifs et zot bann soupcons et zot

invite bann objections lor zot-méme. »*%

101 Mirza Ghulam Ahmad, Essence de I'lslam, Volume. ll, p. 347

Le Messie Promis (as) finn aussi dire ki toute la beauté spirituelle de

I’homme i trouve dans marche lor bann jolis chemins de Taqwa.

« La beauté spirituelle de ’homme trouve dans marche lor bann joli
chemins de la droiture. C’est bann jolis caracteristiques de la beauté
spirituelle. Li évident ki étre conscient de la foi en Allah le Tout-Puissant
et pou accompli tous bann engagements de la foi, et pou servi tous bann
facultés et tous bann membres ki apparents, tel que les yeux et les oreilles
et les mains et les pieds, et bann lezot, et bann facultés ki cachiette,
comme [’esprit et d’autres facultés et qualités, dans bann 1’occasions
appropriés et pou retenir zot dans bann 1’occasions inappropriés, et pou
étre averti contre bann attaques subtil de bann vices et pou étre conscient
de droits des autres, c’est la fagon pou parfaire nous beauté spirituelle.
Allah le Tout-Puissant finn mentionne la droiture dans le Saint Coran
comme enn vétement, Libaas-ut-Tagwa (vétement de Taqwa) ki enn
expression dans le Saint Coran. C’est enn indication ki la droiture c’est
le moyen pou atteindre la beauté spirituelle et I’ornement spirituelle. La
droiture signifier ki nous bisin conscient de bann moindres détails
concernant bann droits et engagement envers Allah et aussi de bann droits
et engagement envers lezot, autant ki possible. C’est-a-dire, sakenn bisin
essaye accompli tous bann obligations dans les moindres détails, au

mieux de so capacité. »1%2

102 Mirza Ghulam Ahmad, Essence de I'lslam, Volume Il, pp. 347-348

Alors, ¢’est sa niveau-la ki besoin atteindre pou kapav sauve la société
de plusieurs problémes. Si nou adopter sa niveau-1a, nou pou tranforme
nous le monde en la foi. N’importe ki désir nous ena, li pou seulement
pou gagne le plaisir d’Allah le Tout-Puissant. Celui ki cherche le plaisir
d’Allah le Tout-Puissant, so désir pas pou accompli en étant seulement

intéresser dans bann zaffaire mondaine.

Bann hommes et femmes zot forme la base de la société. Méme si zot de
sexe différent, zot ena enn connection, et apres ki zot finn rentre dans enn
relation comme mari et femme, zot vinn enn seul unité. La prochaine
génération sorti depuis sa relation et lien-la. Si sa couple-la péna Taqwa,
alors péna aukenn garanti ki prochaine génération pou éna Taqwa. Aussi,
pas pou ena aukenn garanti ki la société pou acquérir bann hautes qualités
morals et Taqwa, parski enn société li former a mesure ki la population
grandi. Donc, quand enn croyant recherche Taqwa, ce n’est pas
seulement pou li; mais aussi pou so bann zenfants et so société aussi.
Quand sa unité fondamentale-la pou adopter enn tel niveau de Tagqwa,
lerla li pou garanti Tagwa de la prochaine génération et de la société - et

nou pou témoins de bann hautes qualités morales.

Couma le Messie Promis (as) finn dire, Tagwa li agir comme enn
‘charme’ pou la sécurité. Certainement, chaque dimoune, peu importe la
religion Ki li appartenir, ou méme si li pas suivre aukenn religion, li désire
reste dans enn 1’environnement siir et en sécurité. Méme si enn dimoune
accorde la sécurité a enn 1’autre dimoune ou pas, li souhaite sécurité pou

li-méme. Enn mauvais dimoune, enn voleur, enn vagabon pou sans doute
faire du tort aux autres mais li pou souhaiter ki li-méme, li sappé de tous
qualités la perte. Alors, si enn dimoune désir la sécurité, pas envi subir
aukenn mal, envi ki so la nuite et la journée passe tranquillement et en
toute sécurité, envi reste protéger de chaque ennemi et de chaque
probleme et pas envi faire face a bann difficultés — si enn croyant désir
tousala, la solution pou li c’est ki li adopter Taqwa. Le Messie Promis
(as) finn clarifié sa point-la pou nous, Ki si nous désir la sécurité, nous
bisin adopter Taqwa. Taqwa tousel ki agir comme enn ‘charme’ pou
sécurité, ki enn garantie de ou sécurité. Avec Taqwa, enn dimoune vinn

sous la protection d’Allah le Tout-Puissant.
Le Messie Promis (as) finn dire dans enn ’autre place :

« Si zot vinn pou Allah, alors conner ki certainement Allah pou vinn pou

zot. Zot pou dormi et Allah pou reste éveillé pou zot. »1%3

Donc, celui pou ki Allah reste éveillé et protége li de tous bann mal, li
vinn sous enn tres grand sphere de sécurité ki aukenn pouvoir dans sa le
monde pas kapav casser. Toutefois, couma Allah le Tout-Puissant finn
déclaré dans le Saint Coran et le Messie Promis (as) aussi finn expliquer,
enn tel sécurité dépend lor Tagwa. Li nécessaire pou évite tous bann vices
en restant soucieux de la crainte d’Allah le Tout-Puissant, car li

nécessaire pou adopter chaque vertu. Quand la crainte d’Allah finn

103 Mirza Ghulam Ahmad, Kashti-i-Nuh, Ruhani Khaza’in, Volume 19, p. 2

réellement établi dans 1’homme, 1i pou évite tous bann vices. C’est pour
cela ki le Messie Promis (as) finn dire ki Tagwa donne la force pou évite
chaque vice et quand I’homme finn acquérir sa la force-Ia, li recevoir sa
charme précieux-la ki enn garanti de sécurité. L’homme rentre dans enn
forteresse solide, kot Allah le Tout-Puissant finn place tout autour bann
gardiens, et kot aukenn plan satanique pas kapav pénétrer. Bann pensees
et sentiments satanique zot développer seulement quand I’homme oublier
Allah et pas craigne Li. Donc, avec la crainte d’Allah, I’homme jamais
pas kapav faire enn pas ki déplaire a Allah et ki détruire la paix dans le
monde, Ki détruire la paix dans ou société et ki détruire la paix et sécurité

de ou famille.

Le Messie Promis (as) dire ki quand enn dimoune rentre dans sa
forteresse-1a, li protégé de plusieurs mal, li sappé et protégé de bann
disputes inutiles et dangereuses. Donc, dans la société d’aujourd’hui,
nous bisin évite bann zaffaires inutiles et sans importance et créer la paix
et la tranquilité dans nous la vie. Allah finn enseigne nous plusieurs
facons pou évite et aide lezot évite bann mal et conflits dangereux.
Malheureusement, dimoune pas accorde ’attention a sa bann moyens-la
et zot détruire zot la vie. Zot donc prive zot-méme de sa distinction ki
Allah finn rende possible pou enn croyant et enn croyante, ki bisin étre
enn médaille d’honneur d’enn croyant et d’enn croyante, et ki pou

augmente considérablement so beauté.

Bann vétements et beauté externe zot sans importance. Allah accorde vrai
beauté. Bann madames prend beaucoup soin de zot beauté et ornement,
mais ena beaucoup Ki pas conne zot vrai beauté. La beauté pas vinn
depuis maquillage, habillements, et bijoux. Allah finn enseigner ki été la
vrai beauté. Bann madames ignore sa beauté ki augmente zot vrai beauté
considérablement la. Sa li pas vinn depuis gagne liberté, li pas vinn dans
perdi nous-mémes dans bann zaffaires vaines de la société, ni li vinn
depuis abandonne la modestie (Hayaa), li pas vinn depuis découvert la
téte et li pas vinn depuis faire bann demandes matérialistes a bann époux.
Ena aussi la beauté pou ban missiers, ki pas vinn depuis marier avec bann
madames modernes ki suive la mode ; plutot li vinn depuis adopter
Taqwa d’Allah. Certaines de nous bann madames aussi influencé par
bann la mode de I’Ouest et zot penser ki c’est peut-étre sa méme ki
appelle la beauté. Bisin toujours rappel ki la beauté li vinn depuis porte
vétement de Tagwa : Et bann ki kapav acquérir sa vétement de Taqwa-
1a, que ce soit bann hommes ou femmes, c’est bann ki faire zeffort en
utilisant tous zot capacités et facultés pou accompli zot serments de la foi

et zot obligations.

Le Messie Promis (as) dire ki nous bisin employe tous nous bann
membres physiques ki apparent pou rempli sa bann obligations-la. Li
devoir de chague homme et femme pou employe zot les yeux, oreilles, la
langue et toute autre faculté comme moyen pou gagne le plaisir d’Allah.

Nous trouver Ki la langue, les oreilles et les yeux jouer enn r6le important

dans bann conflits de mariage. Ni bann missiers, ni bann madames pas
utilise sa bann facultés-la correctement. Mo finn mentionne sa
auparavant ki quand bann couples demande conseil, souvent mo dire zot
ki si zot servi zot langue, oreilles et les yeux correctement vis-a-vis zot
conjoint, zot probléeme jamais pas ti pou exister. Si zot cause avec bann
paroles gentil et affectueux, bann problémes jamais ti pou exister. De la
méme facon, finn trouver ki, en général, quand finn rapporte bann cas et
problémes, que ce soit bann missiers ou bann madames, c’est la langue
ki responsable pou prolonge bann conflits. Arrive enn moment kot zot

fini décider, ou zot incliner pou décider ki zot nepli envi reste ensemble.

De la méme fagon, pas écoute n’importe ki zaffaire ki dire lor bann
proches Rehmi (familles liés par le sang, liens de parenté) des deux c6tés
et lor bann kitsoz similaire, ki kapav créer enn sorte de rancune entre
bann proches. Des fois quand enn dimoune ou enn parti dire kitsoz ki
incorrect, 1’autre-1a aussi répond pareil. Si nous refuse écouter pendant
enn moment juste pou termine enn conflit, plusieurs problemes kapav
arréter tout de suite et a part bann cas de bann missiers et madames
querelleur par habitude, en général, bann conflits péna lieu. Alors ferme
zot oreilles et zot pou gagne la paix. Mo pou raconte enn récit, et c’est
enn vrai zistoire, kot enn missier et enn madame ti pé la guerre pendant
ki enn petite fille ti pé guette zot avec étonnement. Aprés enn moment,
zot finn réalise zot erreur et pou cachiette zot ’embarras, zot demande

tifi-1a si jamais so mama et papa pas ti pé disputer ou encolére ou cause

brite avec sakenn ? Tifi-la finn réponne, « Oui, si mo papa encolére, mo
mama reste trankil et si mo mama encolére, mo papa reste trankil et zot
dispute pas prolonger dans nous lakaz. » Voila bon I’influence ki sa

kapav ena lor bann zenfants.

Ferme zot lizié lor bann manquements de sakenn et ouvert zot lizié lor
bann bon qualités de sakenn. Apres tout, chaque dimoune, que ce soit
homme ou femme, possede bann bon qualités aussi bien ki bann
manquements. Mo finn trouver ki c’est bann missiers en général ki bann
premiers pou commence rode défauts de bann madames. Quand bann
madames en retour commence rode manquements de bann missiers, zot
alle tellement loin ki pas kapav faire marche arriere. De plus, nou pas ti
bisin méme guette bann zaffaires ki finn défann et ki déshonore nou
Tagwa. Bann problémes domestique kapav faire du tort a confiance
mutuelle mais si maintenir la pureté des yeux, alors pas pou ena sa dégat-
la et bann problemes disparaitre. Alors, pas laisse zot leker désire bann
zaffaires ki défann, garde zot leker rempli avec la crainte d’Allah. En
résultat, pas pou ena bann problémes et Satan jamais pas pou rentre

discretement dans bann lekers pou créer discorde dans bann familles.

Satan pas signifier seulement enn dimoune ki so fagon faire pas korek.
Chaque mauvaise compagnie, chaque mauvais camarade ki pou essaye
détruire zot lakaz, ki pou essaye incite zot contre zot époux, zot belle-
meére, zot belle-sceur, ou ki essaye incite enn missier contre so madame,
ou quelqu’un ki pou dire kitsoz de banal ki pou créer I’angoise dans zot

leker, li enn Satan. Alors, li devoir de chaque croyant et chaque croyante
pou étre vigilant de bann tels Satans. La fondation du mariage renforci
enn fois ki la confiance mutuelle finn établir. Si perdi sa confiance-Ia,
alors sa meme chateau ki ti construire avec promesse d’amour et

d’affection, li détruit complétement ; au fait, li transformer en ruine.

Alors ki enn croyant faire de so mieux pou rempli so serment ki li finn
faire avec so Allah, li aussi faire de so mieux pou accompli serment Ki
linn faire a I’humanité. Nou pas pou kapav atteindre niveau pou acquitte
nou de nou bann obligations envers Allah, si nou pas accompli nou devoir
envers I'humanité. Bann fissures commence apparaitre ladans aussi. Enn
fois ki enn fissure paraitre dans enn récipient, li pou graduellement
agrandi. Donc, li aussi trés important pou rempli nou obligations envers
I’humanité et, par conséquent, bann devoirs du mari et de la femme
envers sakenn li trés important. So I’importance li pou le bien-étre de la
société et de la prochaine génération. Alors, enn vrai croyant ena la

grande responsabilité pour accompli zot.

La raison pou laquelle Allah finn attire I’attention lor bann obligations
du mari et de la femme et ki faire le Saint Propheéte (saw) finn sélecter sa
bann versets-1a a I’heure du Nikah c’est pou ki bann missiers et bann
madames accompli zot obligations envers sakenn en restant fermement
établi lor Tagwa. C’est seulement lerla ki zot pou kapav accompli bann
droits d’Allah et bann engagements envers la foi, ainsi ki droits et
engagements envers la société de maniere approprié. Alors, chaque

croyant et croyante et chaque missier et madame Ahmadi bisin rappel ki
zot pou accompli zot serment seulement quand zot faire zefforts pou

accompli zot devoir de base envers chaque relation.

Alors ki Allah finn créer relation sacré du mariage pou le réconfort de
chacun, li aussi enn moyen pou la procréation de I’humanité. Futur
géneration ki né de sa relation-1a, si finn élever zot correctement, pou
vinn bann garants de paix dans la société. La satisfaction physique et
continuité de la race zot pas bann seuls objectifs, parski li présent parmi
bann animaux aussi. Allah finn faire I’homme le plus supérieur de toute
la création et sa implique quelques conditions. Pour ’homme, sa inclure
aussi la satisfaction mentale. C’est pour cela ki le Saint Propheéte (saw)
finn dire ki bisin garde en téte la compatibilité dans bann demandes en
mariage. La compatibilité implique beaucoup kitsoz, comme la famille,
I’éducation, mais servi sa aussi comme enn excuse pou pas alle de I’avant

avec enn rishta et pou casse li.

Si nous adopté Tagwa, pas pou ena sa bann excuses-la ; au contraire, nous
prend bann bons décisions. Bann relation accorde la satisfaction mental
aussi bien ki satisfaction spirituelle. L’affection entre mari et femme li
promouvoir considérablement Tarbiyat (entrainement moral) mentale,
spirituelle et éducatif de prochain génération. Enn missier et enn madame
ki fonde enn famille en fait zot pé fonde enn société ; zot jette la base
pour enn nation bon ou mauvais. Donc, ena enn grand besoin pour
réfléchi lor sa I’aspect-la.

En mentionnant le mot Taqwa cinq fois a I’heure de Nikah, Allah le Tout-
Puissant finn attire 1’attention lor le point ki sakenn de nou bann actions,
parole, pratique pas bisin juste pou nous. Au contraire, alors ki zot bisin
basé lor Taqwa et la crainte d’Allah le Tout-Puissant, zot bisin aussi
accompli bann droits d’Allah et aussi droits de bann lezot. De sa fagon
Ia, gagne bann zenfants ki prier pou zot parents. Couma finn déclaré dans
le Saint Coran, quand bann parents grandi zot zenfants avec piété, zot
alors prier pou zot parents :

« Et dire : < Mo Seigneur ! Faire zot tout 1é-dé miséricorde pareil couma

zot finn élevé moi dans mo ’enfance.” »1%*

Sa priere-la pas juste signifier ki bann parents finn grandi zot zenfants
physiquement, li plutdt implique zot I’attention a [’éducation et
I’entrainement religieuse, au progres spirituelle, a I’entrainement morale
et a I’éducation mondaine afin ki zenfant-1a kapav vinn enn parti utile de
la société. Toutefois, sa bann qualités zenfants-1a pas prend naissance
dans ban lakaz kot ena conflits, kot mamans et papa concentrer juste lor
bann zaffaires égoistes, sauf dans certaines familles, kot Allah envi ki
bann zenfants réagir et grandi pou vinn différent de zot parents. Zot
développe dégdut pou celui, entre maman ou papa, ki commette
I’injustice. Zot quitte lakaz et concentrer lor zot propre Tarbiyat, malgré

ki ena bien peu comme ¢a. Donc, si nous envi sappe nou progeéniture, li

104 | e Saint Coran, 17 : 25

bien important ki nous pas porte tout nou 1’attention lor nou-méme. Au
contraire, li essentiel pou inculquer I’habitude pou sacrifier nous bann
pensées et emotions ; c’est seulement lerla ki nou pou kapav créer enn

joli société.

Seulement enn zenfant croyant, sa veut dire, enn dimoune ki au courant
ki été sa Taqwa, pou attirer pou faire sa dua-la. Li réaliser ki Taqwa c’est
ki 1i cherche 1’aide d’Allah pou so parents et prier pou zot progres, en
reconaissance de bann faveurs de so parents. Allah finn créer bann
hommes et femmes en grand nombre et finn aussi créer zot a travers bann
incroyants. Allah finn déclaré : « © hommes et femmes, finn créer zot en
grand nombre, adopter Taqwa d’Allah. » C’est-a-dire, si bann dimounes
special ki incliner vers la religion rode Allah So plaisir, si zot désir la
religion, alors zot bizin rode sa Taqwa-Ia, ki pou amenn zot vers Allah.
Zot bizin rode sa humilité et la crainte ki pou empéche zot commette bann
mauvais actions pour la cause d’Allah et pou permette zot faire le bien.
En fait, nous observer dans le monde ki en termes de population, le
nombre d’incroyants plus grand ki le nombre de croyants. Cependant, ici
finn attire I’attention vers le fait que bann ki vraiment important c’est
bann ki pratique Taqwa, car zot pou gagne enn bon la fin, et c’est
seulement a travers zot ki kapav établir la paix et I’harmonie dans le
monde. Donc, pas impressionner par bann dimounes mateérialistes, plut6t

suivre Tagwa pou Ki zot kapav vinn héritiers de bann bénédictions

d’Allah. Zot progéniture aussi pou prier pou zot et pou vinn enn moyen

pou éleve zot rang.

Des fois, ena enn probleme ki soulevé souvent dans bann conflits de
mariage et ki vinn de I’avant depuis bann madames et missiers, tous les
deux : c’est ki enn d’entre zot dénigrer et cause mauvais lor parents ou
sceurs fréres de 1’autre. Missiers accuse madames ou madame accuse
missier ki li finn dénigrer so parents, ki linn dire tel et tel choses lor zot
et finn dire bann insultes a zot sujet. Sa li bien loin de Taqwa et créer
discorde entre familles. Ce n’est pas seulement enn sujet de faire bann
accusations ; parfois li vrai ki zot provoque bann zenfants contre zot
grand-parents et zot utilise bann mots inappropriés contre proches de
sakenn et zot faire zefforts pou tourne bann zenfants contre bann-la.
Allah déclaré ki sa li bien loin de Taqwa et sa li pas Taqwa et bann tels
actions faire zot éloigner de Taqwa. Alors, bisin vigilants en ce qui

concerne bann liens de parenté aussi.

Sa bann versets-la aussi attire 1’attention lor sa. Le premier verset donne
I’ordre pou prend soin de bann relations Rehmi. Au lieu ki c’est zot
seulement ki démontrer la bienveillance, bann parents bisin enseigne zot
bann zenfants aussi le caractere sacré et le respect de bann relations
Rehmi. C’est seulement a ce moment-la ki pou kapav établir enn société
pure. Certainement, bann parents bisin porte enn attention spécial a
caractere sacré¢ de sa I’aspect-la parski zot I’exemple influence zot
zenfants. Le Saint Prophete (saw), ki ti comprend la nature humaine plus

ki n’importe qui, finn sélecter sa bann versets-la pou le sermon de Nikah
et donc finn faire bann missiers et bann madames réaliser, ou finn essaye
faire zot réaliser, au moment de zot union dans le mariage, ki zot toujours
bisin rappel ki le lien entre le mari et la femme li enn lien dans lakel, d’un
coté zot bisin ena bon sentiments 1’un pour 1’autre, zot bisin aussi ena
respect pou bann relations Rehmi de sakenn. Sa li essentiel si zot enn vrai

croyant.

Si enn dimoune ena la crainte d’Allah le Tout-Puissant, alors li obliger
utilise so bann organes ki apparents ainsi ki so bann membres et so leker
pou cultive bann bon relations Rehmi. Si bann madames ou bann missiers
pas faire ¢a, alors zot bisin rappel ki Allah pé guette zot et Li pé trouve
zot bann actions. Quand Allah déclarer ki Li pé surveille [nous], Li aussi
puni pratiques de bann missiers et madames ki pas réalise zot bann
obligations envers bann relations Rehmi. Donc, dés le premier jour, enn
missier et enn madame bisin rentre dans le lien du mariage avec la pensée
ki péna juste enn seul lien ki bisin maintenir. Le mari et la femme péna
seulement zot relation pou maintenir, plutdt, zot bisin maintenir tous
bann relations proches. C’est avec sa 1’esprit-la ki enn madame bisin
roule lakaz de so missier et c¢’est avec sa méme 1’esprit-1a ki enn missier
bisin épouse enn madame ; c’est-a-dire, zot pou maintenir zot bann lezot
relations, bann relations Rehmi, en plus de zot propre relation. Si nous
comprend sa point-la bien et nous inculquer sa dans la société, pou ena

enn reduction extraordinaire dans le nombre de conflits ki commence

avec bann sujets banal et amenn vers bann violences physique, implique

la police et termine en Khula et divorce.

De plus, I’honnéteté li la racine de tout bien. C’est pour cela ki quand enn
dimoune finn dire ki li kapav délaisse enn seul vice et finn demander Ki
vice li bisin abandonner, le Saint Prophete (saw) finn demande li pou
délaisse le mensonge et pou toujours dire la verité. En suivant sa conseil-
14, enn par enn tous so bann vices finn disparaitre.'® C’est la raison pour

laquelle Allah finn dire bisin adopter I’honnéteté.

Deuxieme verset ki lire a I’heure du Nikah et ki le Saint Prophéte (saw)
finn choisir, déclarer ki Tagwa trouve dans dire saki juste et clair. Parfois,
certaines Kkitsoz ki vrai, kapav ena plusieurs significations, positif et
négatif. Certains dimounes bien rusé dire saki convenir a zot et apres dire
ki zot ti pe rode dire tel ou tel chose, et saki zot pé dire la aussi li correct,
mais tout lezot dimoune finn interpréte sa autrement. Finn déclarer ici :
dire Qaul-e-Sadid (enn parole droite et franche), et Qaul-e-Sadid veut
dire saki exceptionellement clair et vrai. Couma mo finn dire, ena bann
dimounes, missiers et madames, dire kitsoz avec ruse, surtout quand pé
présente ou discute zot cas. Finn déclarer ki, d’abord, dire tout la vérité
quand pé arrange enn mariage. Quand enn tifi gagne enn demande en
mariage, bisin dire tout bann zaffaire clairement, que ce soit lor so la

santé, 1’age, hauteur, etc. Bisin donne gargon-la tout informations.

105 Commentaire par Imam Razi, Volume 16, p. 176

Toutefois, aprés ki li finn gagne sa bann informations-la, c’est enn
obligation lor garcon-la pou ki li pas présente li simplement pou alle
guette tifi-la. Apres ki zot finn gagne information, plutét zot bisin faire
dua et lerla aller seulement avec l'intention pour arrange le mariage. Si
zot aller avec sa I’intention-la, pou ena enn société pure ki pou créer.
Quand faire bann rishta avec Tagwa, bann tifi pas pou experience bann
angoisses ki zot gagner en général. De la méme fagon, bann garcons bisin
dire tout zaffaire clairement lor zot 1’éducation, la santé, etc., et si zot ena
quique manguements, zot bisin dire li clairement. Parski Qaul-e-Sadid li

nécessite explique tout zaffaire clairement avant arrange enn mariage.

Si révéle sa bann zaffaires-la au début méme, bann conflits et bann
disputes pas ti pou apparaitre plus tard. Dans certains rishta, kot bann tifis
sorti depuis Pakistan, I’Inde ou lezot pays, zot pas dévoile bann zaffaires
ouvertement et clairement et zot cause menti. Par conséquent, quand
bann tifi-la arrive ici, dans peu de temps, la situation termine par Khula,
ou divorce, ki enn zaffaire bien détestable dans lizié Allah, méme si li pas
Haram (interdit) et li permissible, li considéré comme bien détestable et

bizin évite sa.

De méme, si donne bann informations nécessaire dés le début, plusieurs

cas de Khula ou divorce prématuré kapav éviter.

Certains tifis ou garcons envi marier ailleurs mais zot accepter le choix

de zot parents quand bann-la insister. Sa bann mariages-la casser bien

160



vite. Bann parents aussi bisin adopter Qaul-e-Sadid, c’est-a-dire
communiquer clairement et zot bisin dire a la famille avec ki zot pé
arrange le mariage ki zot finn mette pression lor zot garcon ou tifi pou
accepter sa mariage-la afin ki I’autre parti-la kapav prend zot décision

avec sagesse.

Confiance mutuelle ki construire aprés le mariage bisin aussi basé lor
Qaul-e-Sadid : sur saki clair, sans confusion et vrai. Allah conne la nature
humaine et, finn ordonne pou maintenir la vérité comme instruction de
base pou assure la paix dans la société et aide établir bann bon relations
mutuelles et pou vivre en paix et harmonie. Li bisin enn la vérité ki pas
créer aukenn confusion. Finn déclarer ki si nous promet pou toujours dire
saki clair et pas créer confusion et pou pas approche le mensonge ou bann
fausses informations, Allah garanti le pardon de bann péchés. Sa pou
amenn la réforme, et quand ena la réforme et bann actions pou gagne le
plaisir d’Allah, alors Allah aussi pou content sa dimoune-la. Pareil
comment mo finn expliquer en citant I’exemple de sa Hadith du Saint
Prophéte(saw) ki, si nous arréte cause menti, tous bann lezot vices pou

disparaitre. Donc, zot tout bisin adopter sa principe-la.

Provision de chaque personne, que ce soit homme ou femme, trouve dans
I’obéissance a Allah et So Prophéte (saw). Si enn dimoune proclamer ki
li enn croyant, que ce soit homme ou femme, alors li bisin agir selon sa,

la-dans méme ena succes. De cette fagon, nous pou récolter bann faveurs

d’Allah dans sa la vie-1a, et nou pou vinn héritiers de bann bénédictions

dans 1’ Au-dela aussi.

Le dernier verset aussi attire 1’attention lor Taqwa, ki faudrer pas
considére sa le monde-la comme nous seul but ; faudrer pas considérer ki
sa le monde-1a li tout. Reste conscient et vigilant. C’est pas enn zaffaire
sans importance. Zot bisin en particulier vigilant lor saki zot finn envoyer
en avant pou le lendemain et ki bann vertus zot pé mette en pratique. Ki
Tagwa zot pe adopter ? Eski zot protége zot Salat ? Eski zot finn accompli
zot devoirs envers zot missiers et eski bann missiers finn accompli droits
de zot madames ? Eski zot finn rempli zot obligations envers zot zenfants
? Eski zot finn accompli zot bann promesses et protege zot bann relations
familiales ? Pou ena pou rendre compte a Allah pou tousala, donc zot
bisin vigilant de saki zot envoyer de 1’avant parski bann vrai
bénédictions, ki pou durer éternellement, c’est bann bénédictions de
I’ Au-dela. Rappel ki zot pas bisin penser ki zot bann actions dans sa le
monde-Ia li cachiette depuis Allah. Allah déclarer ki Li bien conscient de
tout saki zot faire. Sa verset-1a encore enn fois pé faire nous rappel ki la
racine de tout mal developper quand évite adopter Taqwa et pas accorde
I’attention a Taqwa. Donc, si nous désir enn vrai progrés moral et
spirituel, rappel ki li pas possible sans la foi et croyance en Allah et obeir

sincerement a So bann commandements.

Donc, bann zaffaires concernant le mariage et accomplissement de bann
relations semble étre enn question d’ordre matériel, mais pou enn croyant

et croyante, le monde aussi faire partie de so la foi. Enn croyant Ahmadi,
homme ou femme, certainement ena pou vivre et bisin vivre so la vie
dans enn facon kot 1i accompli so bann serments. C’est seulement a ce
moment-la ki zot pou gagne bann bénédictions et accompli le serment Ki
enn Ahmadi faire avec I’Imam de 1’époque, le Messie Promis (as), quand
li rentre dans la Jama’at a travers le serment d’allégeance (Bai’at). Nous
bann tifis et madames aussi bisin conscientes ki zot obligation
fondamentale c’est pou adopter Taqwa et cherche le plaisir d’Allah. Le
marriage, aussi, ¢’est enn moyen pou cherche le plaisir d’ Allah et pour la
continuité d’enn progéniture pieux. Concernant ¢a, quand finn conseil
bann missiers lor bann qualités ki zot bisin rechercher et donne
préférence dans enn rishta, le Saint Prophéte (saw) finn dire ki bisin

donne préférence a la piété d’enn madame.

Dans enn Hadith, Hazrat Abdullah bin Amr (ra) rapporter ki le Saint
Prophete (saw) finn dire ki sa le monde-la li juste enn provision et

meilleur provision de sa le monde-la c’est enn madame pieuse.%®

C’est-a-dire, enn madame pieuse li meilleure de bann provisions Ki
nécessaire pou vivre dans sa le monde-la. De méme, dans enn 1’autre
Hadith, Hazrat Abu Hurairah (ra) rapporter ki le Saint Prophete (saw)

finn dire :

106 Synan Ibn Majah, Livre du Mariage, Hadith 1855

« Enn missier marier avec enn madame pou quatre raisons : pou so du
bien, so statut, so beauté et so piété, mais zot bisin donne préférence a

enn madame pieuse. Ki Allah béni zot avec enn madame pieuse. »%

Donc, si nou bann missiers aussi adopter Tagwa et garde sa bann qualités-
Ia en vue, chaque tifi pou accompli bann actes de vertu plus que jamais.
Par la grace d’Allah, nous bann tifis et jeunes femmes, généralement zot
suive bann chemins de vertu. Toutefois, bann ki influencé par la sociéte,
zot aussi bisin augmente zot niveau de vertu. Quand bann tifis pou
augmente zot niveau de vertu en vue de enn proposition de mariage, zot
aussi zot pou essaye cherche bann garcons ki possede enn haut niveau de
vertu. La compatibilité exister quand niveau de piété et Tagwa li pareil.
Li impossible ki enn vagabond et voleur dire ki li désir ena enn epouse
pieuse et vertueuse qui adopter Tagwa. Faudrer pas ki nou assumer ki le
Saint Prophete (saw) ti considéere bann missiers comme pieux et donc
finn dire zot ki zot tout bien pieux et possede bann haut niveaux de piété
et alors zot bisin rode bann madames pieuses. Li finn certainement prier
pou sa dimoune-la parski li conne so niveau de piété. Cependant, li finn
aussi transmette enn principe, et finn dire a bann missiers ki zot aussi zot
bisin vinn pieux et lerla épouse enn madame pieuse. Si zot pas ti pieux et
ti impliqué dans bann mauvaises pratiques, comment zot ti pou kapav
rode bann madames pieuses ? Certainement, ¢’est seulement enn missier

pieux ki pou recherche enn madame pieuse et donc missier madam [tous

107 Sahih Al Bukhari, Livre du Marriage, Hadith 5090

les deux] pou marche lor Tagwa et concentrer lor établir zot relation et
¢lever bann zenfants pieux. Finn attire ’attention lor le fait ki tous les
deux bisin possede bann vertus pou naissance enn génération pieuse ; enn
génération ki pou créer enn joli société ki pou marche lor Tagwa et enn

famille ki pou marche lor Tagwa.

Ainsi dans le monde d’aujourd’hui, manque de patience, I’amour pou sa
le monde-la et 1’éloignement de Taqwa finn créer bann fissures dans
relation sacré de bann missiers et madames. La seule solution trouve dans
mettre en pratique sa bann enseignements Coranique-la. C’est avec regret
ki mo bisin dire ki nous bann tifis, madames et missiers pé laisse zot-

meme influencer par bann tendances actuel de sa le monde-Ila.
Le Messie Promis (as) finn déclarer :

« Pas imite sa bann nations ki finn tombe complétement dans le

matérialisme. »108

Pas suive bann ki considere sa le monde-la comme [plus important ki]
tout. Le taux de divorce dans le monde et dans bann pays [de 1’Ouest]
finn augmenté considérablement. Pendant longtemps sa taux-Ia ti élevé
parmi bann dimoune matérialiste. Le mariage li de courte durée et lerla li
casser. Sa I’environnement-la pe affecter bann Ahmadis aussi, pas

seulement ici mais aussi dans Pakistan, 1’Inde et lezot places. Alors, nous

108 Mirza Ghulam Ahmad, Kashti-i-Nuh, Ruhani Khaza’in, Vol. 19, p. 22

bisin faire zefforts pou nous reforme, de peur Ki si nous imite le monde,
nous aussi nou pou noyer dans bann ténebres ki pé détruire le monde. Au
contraire, nous bisin prend conscience de nous faiblesses et concentrer

lor nous réforme.

Enn analyse bien inquiétant finn présente devant moi quand mo finn
examine bann différents pays. En général, la situation li telle que le taux
de divorce et Khula pé continuer augmenter. La raison pou cela c¢’est
I’impatience, manque de vertus et éloignement de Tagwa. Quand mo finn
examine la situation pendant les trois dernieres années ici en Angleterre,
mo ti étonner ki le taux de divorce et Khula finn augmenter par environ
3%, et ki 20% de bann mariages pé termine en divorce. C’est enn
situation inquiétante et nous bisin porte enn I’attention particuliére a cela.
Quand faire I’enquéte, bann raisons derriére sa ¢’est bann raisons ki mo
finn mentionner auparavant : mari et femme servi enn langage grossier
entre zot, immoralité et enn manque de tolérance. Enn I’autre facteur
c’est quand bann parents, sceurs ou freres, et bann proches que ce soit
cOté missier ou madame, interfere la-dans. Intrusion dans zot relation
seulement aggrave la situation. Méme si finn ordonne pou rempli devoirs
envers bann relations Rehmi, bann parents et fréres et sceurs finn aussi
gagne I’ordre pou pas créer conflits et pou laisse missier et madame vivre
en paix. Si ti adopter sa pratique-1a, bann relations pas ti pou casser aussi
vite. Ena aussi facteur de manque d’honnéteté. Bann gargons vinn de

I’étranger pou marier ici. Bann tifis ici zot éduquées. Bann-la dire Ki

garcon-la gradué mais plus tard alle découvert ki li finn méme échouer
so enregistrement a 1’université, et lerla relation-la casser. De la méme
facon, découvert bann manquements dans bann tifis. Alors bisin toujours

marche lor la vérité.

Aster mo envi adresse moi a bann madames plus &gées ki enn de bann
complaintes concernant bann relations ki casser ¢’est ki bann belle-meres
et beau-peres batte zot belle-filles. Non seulement ki zot faire bann
missiers batte zot madames, mais zot aussi zot batte bann-Ia, et c’est enn
chose inacceptable. Enn fois ki zot vinn ici, bann gargons développe bann
mauvaises habitudes et zot pas envi ki zot madame reste avec zot. Si
madame-la vinn depuis Pakistan, zot rode bann excuses pou renvoye li a
Pakistan. Zot pas pé accompli bann droits de zot conjoint et quand
Jama‘at essaye résoudre bann problémes, zot pas coopérer avec Jama’at.
Ena plusieurs raisons ki cause rupture de bann relations et zot tout basé
lor enn seul facteur, enn manque de Taqwa. C’est pour sa raison-la ki le
taux de ruptures pé continuer augmenter. Qui Allah accorde sagesse a
bann missiers et madames afin ki en marchant lor la droiture, zot faire

zefforts pour accompli zot devoirs envers zot bann relations.

Nous bisin conscient et valorise bann faveurs ki Allah finn faire lor nous,
ki Li finn inclure nous dans la Jama’at ; nous bisin garde en vue le plaisir
d’Allah et bisin étre attentif a saki nous pe envoye en avant pour le

lendemain, au lieu guetter ki bann gains personnels nous finn acquérir

dans sa le monde-la. Ki Allah permette chaque missier et madame réalise

sa, Ameen.

CELEBRATIONS DE MEHNDI DANS BANN MARIAGES
AHMADI

Instructions de Hazrat Khalifatul-Massih V (aba)

Pendant so visite en Allemagne plus tot sa I’année-1a, Hazrat Khalifatul-
Massih V (aba) finn faire enn reunion avec bann membres Amla de la
Lajna Ima’illah Allemagne le 17 juin 2011. En réponse a enn question
concernant ’interdiction de Huzoor(aba) pou prend enn la salle pou
célébrer Mehndi (cérémonie de henna avant le mariage) aussi bien ki

bann fonctions de fiancailles, Huzoor (aba) finn dire :

« Le vrai probléme ici c’est ki quand mo ti faire enn Khutbah (concernant
sa), mo finn dire clairement ki kapav invite seulement bann familles bien
proches et camarades proches de la mariée pou zot participe a la
cérémonie. Faudrer pas invite n’importe ki connaissances dans voisinage

en tant ki camarade proche !

Si la famille méme bien grand et lakaz-la petit, alors kapav prend enn ti-
I’espace pou faire fonction-la. C’est sa méme ki mo finn préciser
clairement dans mo khutbah. Mais mo finn interdire pou faire enn grand
fonction, imprime bann cartes d’invitation pou sa 1’occasion-la, suive
plusieurs coutumes, invite famille de gargcon pou amenn enn Baraat
(cortege de mariage du mari€) avec zot, et mo finn donne 1’ordre pou pas
introduire sa bann pratiques-la pas. La famille kapav faire enn tipti
fonction pou célébrer zot la joie. Méme bann parents bien proches kapav

organise sa fonction-la. Faudrer pas invite bann chacha, mamou et
cousins, bann lezot missiés quand pé organise enn fonction pou bann tifis.
Si toutefois zot vini, alors li pas grave si ¢’est bann missiers de la famille
proche, mais personne en dehors de la famille, ni bann camarades du papa
(de la mariée), ni personne d’autre, bisin assister. De plus, faudrer pas

prépare bann repas extravagants.

En ce qui concerne enn fiangaille, péna aukenn mal a ¢a. C’est juste enn
I’occasion pou passe enn bague. Mais (encore enn fois), ceki mo finn
interdire c’est pou prend enn la salle, faire grand fonction et prépare bann

plats extravagants.

Ene Ahmadi Russe finn écrire moi en appréciation de sa instruction-1a,
en disant Ki zot aussi zot ena bann tels coutumes. Ena enn tribu kot quand
enn zenfant né, bann grand-parents faire enn fausse mariage, attention ki
zot fini décédé quand zenfant-la grandi et marier ! Zot distribuer bann
invitations, prépare bann repas spécial et bann dimoune vini en grand
nombre. Li admette ki sa bann coutumes-la finn vinn enn grand fardeau
pou zot et li trés reconnaissant ki mo finn mette fin a sa bann types de
coutumes-la. Bann Russes finn comprend mo bann instructions, et

cependant li toujours pas clair pou zot tous ! »1%°

(Traduit par Al-Fazl Daily, 6 juillet 2011, p. 5)

109 http://www.alfazl.org/rabwah/A20110706.pdf

